
Այդ ընդդիմադիրը և մեր առաջիկա քննությունը

2025 թ. նոյեմբերի 16-ին Վաղարշապատում տեղի 
ունենալիք ընտրություններն ընկալվում էին որպես 
վերջին և գլխավոր փորձ հաջորդ տարվա հունիսի 
խորհրդարանական ընտրություններից առաջ։ Նկա-
տի ունենալով այս ընտրությունների հոգեբանական 
և ոչ միայն հոգեբանական նշանակությունը՝ մեծ էր 
վերջինիս նկատմամբ հետաքրքրությունը։ Սրանով 
էին բացատրվում նաև իշխանության ձեռնարկած 
քայլերը՝ իր գործելաոճով և պետական ռեսուրսի լայն 
կիրառմամբ։ Լավ պատկերացնելով Վաղարշապատ 
քաղաքի բնակչության բորբոքված հակաիշխանա-
կան տրամադրությունները, որոնք ավելի էին խո
րացել իշխանության ձեռնարկված հակաեկեղեցա
կան արշավի պատճառով, իշխանությունը կանխավ 
այս համայնքին էր կցել նաև Խոյ խոշորացված հա-
մայնքը։ Իրադարձությունները փաստեցին կանխա
գուշակումների արդարացվածությունը՝ իշխանական 
թիմը պարտվեց Վաղարշապատ քաղաքում, փոխա-
րենը առավելության հասնելով, մասնավորապես, 
Խոյում, որտեղ ուներ ձևավորված և կանխատեսելի 
առավելություն։ Իհարկե միայն այս քայլով չէր բա-
վարարվել իշխանությունը՝ մինչև ընտրություննե-
րի օրը արդեն խոսակցություններ կային, ընտրա-
տարածքի զանազան պաշտոնյաների, ազդեցիկ 
խմբերի ու անհատների հետ տարվող «հատուկ» 
աշխատանքների մասին, բացահայտվում էին բազ
մաթիվ անհայտ անուններ տարբեր հասցեների վրա 
գաղտնաբար գրանցելու փաստերը և այլն։ Ակն
հայտ ապօրինություններն իհարկե դրսևորվեցին 
բուն ընտրության օրը՝ տարբեր ընտրակեղծարարու
թյունների կիրառմամբ, որոնց թվում հոսանքի անջա-
տումներն ու այդ ընթացքում քվեաթերթիկների 
լցոնումներն էին։ Մի բան, որից Նիկոլ Փաշինյանի 
«ուսուցիչները» հրաժարվել էին դեռևս անցած դա-
րում։ Եվ այս խայտառակ երևույթը կրկնվում է արդեն 
մի քանի տեղական ընտրությունների ժամանակ։  
Ի դեպ, կարելի է ենթադրել, որ ՀԵՑ-երը սեփակա-
նատիրոջից խլելու իշխանության ակնհայտ ապօրի-
նության նպատակներից մեկն էլ ընտրությունների 
հետ կապված հաշվարկն է, եթե նկատի ունենանք, 
որ էլեկտրացանցը երկրով մեկ ամենատարածված 
ենթակառուցվածքային համակարգերից է, որին 
առնչվում է յուրաքանչյուր տուն ու բնակիչ։

Խիստ կասկածելի է, որ եթե իշխանությունները 
չդիմեին ակնառու ընտրակեղծարարությունների, կու
նենայի՞ն արդյոք այն առավելությունը, որով ապահո-
վեցին իրենց հաղթանակը։ 

Ամենավերից իջեցված հրահանգով իշխանական 
քարոզչամեքենան անմիջապես տարփողեց երկրի 
բոլոր առաջատար ազգային ուժերի նկատմամբ տա-
րած փայլուն հաղթանակի մասին, թեև այդ հիմնական 
ուժերը տվյալ ընտրություններին չէին մասնակցում։ 
Բացառությամբ իհարկե ընդդիմադիր դաշինք կազ

մած ՀՅ Դաշնակցության տեղական կառույցի, որը ողջ 
ընտրարշավի ընթացքում գտնվեց երկրորդ պլանում՝ 
ասպարեզը տրամադրելով դաշինքից քաղաքապետի 
թեկնածուին։ Ընտրություններին մասնակից ազգա-
յին ուժերի թվում էր նաև անցողիկ շեմը հաղթահա-
րած «Մայր Հայաստան» Ազգային Դեմոկրատական 
կուսակցությունը, որը ներկայումս մարզերում կայա-
նալու և թափ հավաքելու գործընթացի մեջ է։

Հիշենք նաև, որ տվյալ ընտրություններից առաջ 
հիմնական ենթադրությունն այն էր, որ որևէ ուժ 
միայնակ չի հաղթահարի իշխանություն ձևավորե
լու համար անհրաժեշտ շեմը, և ընտրությունների 
հաղթողը կորոշվի համախոհ ուժերի ձեռք բերած 
արդյունքների գումարումով։ Այնպես որ, ոչ մի ջախ
ջախիչ պարտություն կամ հաղթանակ տեղի չունե-
ցավ՝ ընդդիմադիր «Հաղթանակ» դաշինքը հավաքեց 
պատկառելի տոկոս, իսկ իրենց հնարավորություննե-
րը փորձարկող տեղական ընդդիմադիր ուժերը չկա
րողացան հաղթահարել անցողիկ շեմը։

Ուշագրավ է, որ այս ընտրությունների ժամանակ 
տեղի քպ-ականները նպատակահարմար էին, գտել, 
որ Նիկոլ Փաշինյանը ընտրատարածքում չերևա, ինչ
պես և քիչ աչքի զարնի թեկնածուի պատկանելությու
նը ՔՊ-ին։ 

Պատահական չէ, որ գերագնահատված հաղթա-
նակը տոնելու օրն իսկ Նիկոլ Փաշինյանի նյարդերը 
չդիմացան, և հրահանգեց խուզարկել առաջատար 
ընդդիմադիր ուժի ներկայացուցիչների տները և հա-
րուցել քրեական գործեր։

Ուշադրության արժանի է նաև այն հանգամանքը, 
որ ընտրություններից հետո դիմելով համայնքի բնա-
կիչներին՝ Նիկոլ Փաշինյանը մասնավորապես ասել 
է. «Ձեր ընտրությամբ կարևոր լիցք տվեցիք մեր 
սրբության սրբոցը՝ Մայր Աթոռ Սուրբ Էջմիածինը, 
Կտրիճ Ներսիսյանից ազատելու գործընթացին»։ 

Ինչո՞ւ է Փաշինյանը բարոյական և քաղաքական 
ծանր գնով ձեռք բերած հաղթանակից անմիջապես 
հետո հարկ համարում անդրադառնալու նաև այս 
թեմային։ Ինչո՞ւ է Նիկոլ Փաշինյանը գործունեության 
հիմնական ուղղություններից մեկը դարձրել հակաե-
կեղեցական պառակտչական պայքարը՝ իր համար 
ճակատագրական նշանակության ընտրություննե-
րից առաջ, երբ ակնհայտ է, որ գրեթե ողջ հայ ժողո-
վուրդն ավանդական մայր եկեղեցու հետևորդն է և 
այս քայլով վարչապետը կորցնում է նաև իր ոչ ստվար 
համակիր զանգվածներին։

Տրամաբանական բացատրությունն այն է, որ Նիկո-
լի հիմնական հույսը ոչ թե ընտրողներն են, այլ արտա-
քին պատվիրատուները։ Որքան ավելի ակնառու է 
դառնում խորհրդարանական գալիք ընտրություննե-
րում ՔՊ-ի հաղթելու անհնարինությունը, Փաշինյանն 
ավելի մեծ եռանդով է փորձում Հայաստանում առաջ 
մղել արտաքին ուժերի ծրագրերը։ Բնականաբար, 
ամեն թելադրող արտաքին ուժ ձգտում է իշխանու
թյան բերել այնպիսի դրածոների, որոնք տվյալ երկ
րում կունենան որոշակի հեղինակություն և իշխա-
նության վրա գոյատևելու կայունության որոշակի 
ռեսուրս։ Այլ պարագաներում նրանք փորձում են 
բարոյապես սպառված գործիչներին փոխարինել քիչ 
վարկաբեկված այնպիսի անձանցով, որոնց քաղաքա-
կան շարժումները կարճ ժամանակ անց չեն հեռացնի՝ 
փոխարինելով սեփական անկախ առաջնորդներով։ 

Նիկոլ Փաշինյանն այժմ կաշվից դուրս է գալիս 
ապացուցելու, որ գալիք ընտրություններում ինքն 
անփոխարինելի է։ Նախ և առաջ նա ազգային 
ընդդիմությանը ներկայացնում է որպես ռուսական 
ազդեցության գործակալների, իսկ իրեն, Զելենսկու 
օրինակով, Ռուսաստանին տարածաշրջանից դուրս 
մղելու և վերջինիս Արևմուտքի տարածաշրջանային 
գործակիցներով փոխարինելու միակ ունակ գործի-
չը երկրում։ Փաշինյանը երկիրը մտցրել է մշտա-
կան հետապնդումներով և բանտարկություններով 
ուղեկցվող անկայունության դաշտ՝ փորձելով ապա-
ցուցել, որ իր իշխանությունը մնում է կենտրոնաձիգ, 
ամբողջովին իր կողմից վերահսկելի, մասնավորա-

պես՝ խորհրդարանի, կառավարության, ուժային և 
իրավապահ համակարգերի պարագայում։ 

Փաշինյանը պատերազմ է հայտարարել 1700 - ամյա 
մայր եկեղեցուն. յոթնամյա կառավարման շրջանում 
նա դպրոցական ծրագրերից դուրս բերեց Հայոց 
եկեղեցու պատմության ուսուցումը, խզեց իշխանու
թյուն-եկեղեցի գործակցությունը, թելադրեց փակե-
լու տասնամյակների ազգանպաստ գործունեություն 
իրականացրած Մայր եկեղեցուն պատկանող «Շո-
ղակաթ» հեռուստաընկերությունը, զրպարտեց, հա
լածեց ու բանտարկեց բարձրաստիճան հոգևորա-
կանների և այսօր հետևողականորեն փորձում է 
ներսից պառակտել եկեղեցին՝ եկեղեցական իշխա-
նության բերելով իր հակազգային ու թուրքահպա-
տակ իշխանության համար խոսափող ծառայող պիղծ 
խամաճիկների։ Ժողովրդին սեփական ինքնությունից 
կտրելու և գլոբալիզմի քայքայիչ հորձանքին հանձնե-
լու համար իշխանությունն ոչնչացնում է ակադեմիա-
կան գիտությունը, նոր չափորոշիչների ներդրման 
անվան տակ ոչնչացնում է կրթության ազգային 
ռազմավարությունը։ Թվարկված, ինչպես և այս քա-
ղաքականության շատ այլ դրսևորումներ ակնառու 
են ազգային ապագայի մտահոգությունն ունեցող 
զանգվածների համար, որոնց մոտ փաշինյանական 
ազգակործան քաղաքականությունն ամրապնդում 
է ազգային ինքնությունը փրկելու, հակազգային 
քաղաքականությունը մերժելու կամքը։ Փաշինյա-
նը հասկանում է, որ իրադարձությունների բնակա-
նոն ընթացքով հասնելու է իր թշվառ կառավարման 
վախճանին և ճիգ է անում փոխելու այդ ընթացքը։ 
Մայր եկեղեցու դեմ ձեռնարկված արշավանքը և 
Ամենայն հայոց հոգևոր առաջնորդին հեռացնելու 
սադրիչ հայտարարությունները հետապնդում են 
նաև ներազգային բախում հրահրելու նպատակը։ 
Այդ պարագայում բախտախնդիր ղեկավարն առիթ 
կունենա գալիք ընտրություններն առաջաձգելու կամ 
հետաձգելու, քրեական հետապնդման ենթարկելու 
հեղինակություն վայելող գործիչների, ընտրապայքա-
րից դուրս մղելու առավել աչքի ընկնող քաղաքական 
ուժերի և այլն։ Պատահական չէ, որ Նիկոլը մի քանի 
անգամ կրկնել է այն միտքը, թե՝ եթե ընդդիմությունը 
կարող է, թող հեղափոխություն անի։ Ազգային ու 
պետական շահերը, երկրի կայունությունը սեփա-
կան իշխանության պահպանմանը զոհաբերող անձը 
ճգնում է մրցակցության օրինական հունից դեպի անօ-
րինականության ու քաոսի դաշտ հրել պետությունն ու 
ազգային ուժերին, որտեղ ինքը կկարողանա իշխա-
նության ապօրինություններն ու բռնությունները «օրի-
նականացնել»՝ գործի դնելով ձեռքին խամաճիկի դեր 
կատարող ուժային ու իրավապահ համակարգերին։ 

Մեր հաջորդ միտքը ցանկանում ենք հիմնավորել 
թերևս քաղաքական էական գործոն չհանդիսացող 
մեկ երևույթի արձանագրմամբ։ Արդեն երկար ժա-
մանակ Նիկոլ Փաշինյանը, ջղագրգռության նոպա-
յի հասնելով, փորձում է համոզել, երկրի նախորդող 
երեք ղեկավարներին իր հետ մտնելու հրապարա-
կային բանավեճի մեջ։ Սովորաբար գործող թիվ մեկ 

ղեկավարները խուսափում են հոգեբանական հա-
վասարության մեջ հայտնվելուց իրենց կարգավիճա-
կով զիջող ընդդիմադիր ղեկավարների հետ։ Նրանք 
հրաժարվում են կամ դժկամությամբ գնում են նման 
բանավեճերի, եթե դրանք երկրում հաստատված 
ավանդույթ են, ինչպես օրինակ ԱՄՆ-ի պարագա-
յում։ Ինչո՞ւ է ուրեմն Նիկոլ Փաշինյանը ցանկանում 
վար իջնել իր իշխանական բարձունքից։ Բանն այն է, 
որ Նիկոլ Փաշինյանը հասկանում է, որ ինքն այդպես 
էլ չդարձավ երկրի ղեկավար։ Նախորդ երեք նա-
խագահներին, անկախ նրանց նկատմամբ ունեցած 
վերաբերմունքից, ժողովրդի բոլոր հատվածներն 
ընկալում են որպես պետության ղեկավարների, 
նրանց ելույթները դառնում են քննարկման և բա-
նավեճերի թեմա, իսկ Նիկոլ Փաշինյանի շատա-
խոսությունը եթե ուշադրության էլ արժանանում է, 
ապա զարմանալու կամ ծիծաղելու համար։ Այլևս 
բոլորը հասկացել են, որ երկրի չորրորդ ղեկավա-
րի ասածները կամ անլուրջ են, կամ խաբեություն, 
նախկին ասածներին հակասող հերթական անհեթե-
թություններ։ Այլ խոսքով, եթե պետք է համեմատենք 
ներկա ղեկավարին նախկինների հետ, ապա բոլորի 
համար ակնհայտ է, որ նախկինները երկրի ղեկավար 
են, իսկ գործողն այդպես էլ մնաց անհանդուրժող, 
անպատասխանատու և պառակտիչ ընդդիմադիր։ 
Նիկոլ Փաշինյանը, հասնելով փառքի գագաթնա-
կետին, կարող էր իր թևերի տակ հավաքել ողջ ժո-
ղովրդին՝ հայտարարելով, որ բոլորի առաջնորդն է, 
բայց կեղծ խոնարհումներից, սրտիկներ ցուցադրե-
լուց և զանազան շոուներից այն կողմ նա մնաց հա-
սարակությունը սև ու սպիտակի բաժանող, իր առա-
քելությունը չգիտակցող, անկարողությամբ ամեն մի 
գործ տապալած և ամեն օր երկրում ներհասարակա-
կան նոր ցնցումներ ու սադրանքներ հրահրող ընդդի-
մադիրի տեսակ։ Իր առաքելության բարձրության 
վրա չգտնվելը ոչ միայն երկիրը տարավ ահավոր 
կորուստների, այլև հեղինակազրկեց պետությունը, 
նսեմացրեց հայ ժողովրդին։ Արտաքին աշխարհն 
ուղղակիորեն ցույց է տալիս, որ դժվար է ակնածանք 
տածել մի ժողովրդի նկատմամբ, որը Նիկոլի նման 
ձախողակ, անպատասխանատու և հակազգային մե-
կին կարող է վերընտրել և 7 տարի ապրել նրա ներո-
նական թատրոնի պայմաններում։ Ծանր է, անշուշտ, 
նման բան մտածելն անգամ քո երկրի իմաստնության 
դարավոր ժառանգություն ունեցող ժողովրդի մա-
սին, սակայն փաստն այն է, որ մենք ապրում ենք 
այս իրականության պայմաններում։ Իշխանության 
վրա գտնվող անձեռնհաս ուժն ինքնապահպանման 
համար ունակ չլինելով արմատական բարեփոխում
ների, որոնք կհեղաշրջեին հասարակական տրա-
մադրությունները, փորձում է վերջինին հասնել կեղ
ծիքի, դժգոհող բոլոր ձայները լռեցնելու և վախի 
մթնոլորտ սերմանելու ճանապարհով։ Բազմաթիվ 
ձերբակալությունների, բիրտ ուժի կիրառման գործե-
լակերպով Նիկոլ Փաշինյանն ուզում է վերականգնել 
2018-2019 թվականների վախի այն մթնոլորտը, որը 
հասարակությանը մղում էր անհուսության ու կրավո-

րականության և այդ պայմաններում համակիր փոքր 
զանգվածի ուժերով, հեշտությամբ ու առանց աղմուկի 
հասնելու վերարտադրության ցանկալի նպատակին։ 
Կհասկանա՞ արդյոք երկրի գլխավոր ընդդիմադիրը, 
որ ժողովուրդն իր վախը հաղթահարել է, սթափվել է 
խաբեության թմբիրից, և հարվածներն ավելի կարծր 
են դարձնում պայքարունակ զանգվածներին։ Տպա-
վորությունն այն է, որ վաղուց հատելով բոլոր կարմիր 
գծերը՝ երկրի թիվ մեկ պաշտոնին գտնվող ընդդի-
մադիրը հոգեբանական այն վիճակի մեջ է, թե այլևս 
կորցնելու բան չունի և գնում է վա բանկ, ոտնահա-
րելով օրենքը, օրինականությունը հասարակության 
ու պետության շահերը։ Նրան կատաղեցնում է աճող 
ու ոտքի կանգնող ազգային ուժերի՝ պետության ու 
երկրի տիրոջ բեռը ստանձնելու պահվածքը, բայց դրա 
դեմ նրա այլընտրանքը ոչ թե շինիչ, նախաձեռնողա-
կան ու առաջանցիկ գործունեությունն է, այլ վարկա-
բեկումները, ազգային ուժերին գզվռտոցի, հայհոյա-
խոսության ու ցեխարձակումների դաշտ ներքաշելու 
և այստեղ իրեն հավասարեցնելով վերջիններիս 
կեղտոտելու գործելակերպը։ Իսկ բախտի քմահա-
ճույքին հանձնված երկիրը ճոճվում է անդունդի և 
փրկության սահմանագծին։ Կկարողանա՞ ժողովուր
դը, համախմբվելով ընդհանուր նպատակի շուրջ, 
միասնական ուժերով պետության նավը դուրս բերել 
փրկության հորիզոններ։ Հեշտ գործ չէ, եթե նկատի 
ունենանք, որ այս պայքարում ազգի և պետության 
դեմ կանգնած են ադրբեջանաթուրքական միջնորդ 
ուժն ու Անդրկովկասը վերջիններիս ենթարկեցնել 
փորձող արտաքին խոշոր ու դարավոր խաղացողնե-
րը։ Սրանց և սրանց հինգերորդ շարասյան դիմաց 
հայ ժողովրդի հաղթանակը կնմանվի սեփական 
մազերից բռնած սեփական մարմինն ու սեփական 
ձիուն ճահճից դուրս բերելու գրքային հերոս Բա-
րոն Մյունհաուզենի սխրանքին։ Ճակատագրական 
քննության շեմին ենք՝ իմաստնությունը, անընկճե-
լի կամքն ու արժանապատվությունը մեկ անգամ ևս 
փաստելու քննության շեմին։ 

Առաջնորդող

Հաճախ ենք ասում, որ պատմությունը կրկնվե-
լու հատկություն ունի, և պատմության կրկնու

թյունից օգուտներ են քաղում միայն այն ժողովուրդնե-
րը, որոնք դասեր են քաղում իրենց պատմական 
սխալներից:

Վերջին 104-105 տարիների ընթացքում մեր պատ
մության ամենաաղետալի գաղափարախոսությունը 
դարձել է ազգային ու պետական կենսական շահերն 
ու հայրենիքից հատվածներ զիջելով «խաղաղության 
դարաշրջան» բացելու միֆը:

Այս միֆն ավելի քան մեկ դար առաջ այս օրերին 
էլ տարածված էր Հայաստանի քաղաքական շրջա-
նակներում, որի ողբերգական հետևանքները մենք 
տեսնում ենք 1921 թ. մարտի 16 (18)-ի Մոսկվայի և նույն 
թվականի հոկտեմբերի 13-ի Կարսի պայմանագրե-
րում:

Բայց Կարսի պայմանագիրը գուցե կործանա-
րար զիջումների սահմանագիծը չդառնար, եթե 
խորհրդայնացված Հայաստանի կարգավիճակի ու 
սահմանների հարցում չլինեին Քեմալ-Լենին հա-
մաձայնությունն ու հայ բոլշևիկների հլու կամակատա
րությունը:

Սակայն, մինչև 1921 թ. հոկտեմբերի 13-ի կործանա-
րար զիջումներով պայմանագրին անդրադառնալը, 
մի փոքր խոսենք նախորդող իրադարձությունների 
մասին:

1920 թ. սեպտեմբերի վերջին օրերին Թուրքիան 
հարձակվեց Հայաստանի Հանրապետության վրա. 
սկսված պատերազմում հայ բոլշևիկները` կամ ավե-
լի ճիշտ կլինի ասել բոլշևիկ հայերը` որդեգրեցին  
հակապետական, դավաճանական և պարտվողա-
կան քաղաքականություն՝ ամեն կերպ օժանդակելով 
թշնամուն և նպաստելով Հայաստանի պարտությա-
նը:

Այդ օրերին «Բաքվի «Կոմունիստը» փառաբանա-
կան խմբագրականներ էր հրատարակում Մուստաֆա 
Քեմալի հասցեին: Բոլշևիկյան ժողովներում անվե-
րապահ գովաբանվում էին թուրքերը, որ գալիս էին 
ազատելու Հայաստանի աշխատավորությանը»1 - սա 
վառ ապացույցն է այն բանի, որ «հայ բոլշևիկները, 
անշուշտ, գիտեին, որ թուրքերը խորհրդային իշխա-
նության գործուն աջակցությամբ էին պատերազմի 
ելել Հայաստանի դեմ»,2 գիտեին ու դեմ չէին, գիտեին 
ու աջակցում էին, օգնում թշնամուն իրենց իսկ հայրե-
նիքի դեմ պատերազմում, գիտեին ու «հավատացնում 
էին հայ զինվորներին, որ թուրքերը չէ, որ հարձակվել 
էին Հայաստանի վրա, այլ «Դաշնակներն» են պա-
տերազմ սկսել…, որ թուրք բանակի մեջ կան և ռուս 

ու հայ զինվորականներ, և որ եկող թուրք զորքերը 
չեն կոտորի հայերին…»,3 ըստ բոլշևիկ հայերի առաջ 
քաշած թեզերի` թուրք-հայկական թշնամության մե-
ղավորը հայերն էին, ավելի հստակ` դաշնակցա-
կանները, ուստի բոլշևիկները «հավատացնում էին 
ամենքին, թե թուրքերի թշնամությունը դեպի հայերը 
հետևանք էր դաշնակցականների վերաբերմամբ տա-
ծած ատելության. բավական է Հայաստանը հայտա-
րարել Խորհրդային և եղբայրական ձեռք մեկնել 
թուրքերին, թուրք-հայկական հարաբերությունները 
կբարելավվեն, և թուրք բանակը անմիջապես կհեռա-
նա Ալեքսանդրապոլից և Կարսից»։4 Չափազանց ծա-
նոթ պատկեր մեր օրերի համար, այսօր էլ փաշինյա-
նական վարչակազմն է պնդում թե` հայ-թուրքական 
հարաբերությունները կբարելավվեն, եթե հայերը 
չհիշեն Արարատ լեռան մասին, եթե չխոսեն Հայոց 
ցեղասպանության մասին, եթե հալածվեն հայ հոգևո
րականները ու Ադրբեջանին հանձնվեն Հայաստանի 
Հանրապետության այն բոլոր տարածքները, որոնք 
նա կպահանջի, իր հակապետական, դավաճանական 
ու պարտվողական քաղաքականությունը հիմնավո-
րելով «խաղաղության դարաշրջանի» փուչիկ գաղա-
փարախոսությամբ` մոռանալով, որ որքան մեծ ես 
փչում փուչիկը, այնքան ավելի արագ ու բարձրաձայն 
է պայթում այն: Սակայն եթե Փաշինյանը ժամանա-
կին սեփական թերթում հակապետական ու բանա-
կը վարկաբեկող հոդվածներ տպագրելու փոխա-
րեն ժամանակ հատկացներ հայոց պատմությունն 
ուսումնասիրելու համար, գուցե իմանար (կամ գուցե 

Պատմաքաղաքական

Փաշինյանական պարտվողական «խաղաղությունը» 
1921 թ. հոկտեմբերի 13-ի Կարսի պայմանագրի 
պարտվողական «խաղաղության» խորապատկերին
Անի Մելքոնյան
Պատմաբան

գիտի ու հավատարմորեն կրկնում է բոլշևիկյան քա-
ղաքականությունը), որ. «…հայ բոլշևիկները դեպի 
դաշնակցականները ունեցած ատելությունից կուրա-
ցած և հուսալով թուրքերի օգնությամբ խորտակել 
Հայաստանի անկախությունը` ամեն միջոց գործա
դրեցին կոտրելու համար հայկական բանակի դի-
մադրական զորությունը»,5 բայց այն, ինչ եղավ հետո` 
ողբերգական է յուրաքանչյուր ողջամիտ հայի հա-
մար, այն աստիճան, որ անգամ բոլշևիկ պատմա-
բան Բորյանն է ստիպված արձանագրում սեփական 
կուսակցության ուղեգծի սնանկությունը. «Դուրս 
եկավ,- ասում է Բորյանը,- որ Հեղկոմը մեծ հույսեր էր 
կապում «աշխատավոր Թուրքիայի» հետ: «Հասարա-
կական Թուրքիան» մեկից ավելի անգամներ ցույց է 
տվել իր «համակրանքը» հայերին ու Հայաստանին: 
Նա դաշնագրով պարտավորեցրեց Խորհրդային 
Ռուսաստանին ճնշում գործ դնել Խորհրդային Հա-
յաստանի վրա»6 - խոսքը Մոսկվայի ու Կարսի կործա-
նարար դաշնագրերի մասին է, որոնց մասին կխո-
սենք քիչ ուշ:

Բոլշևիկ-թուրքական համագործակցությունը ի 
վերջո հանգեցրեց Հայաստանի Հանրապետության 
անկմանն ու Հայաստանի խորհրդայնացմանը, որին 
հասնելու համար բոլշևիկ հայերը խոստանում էին 
Հայկական հարցը լուծել շատ ավելի արդյունավետ, 
քան կարող էին լուծել դաշնակցականները, և «լուծե-
ցին» շատ «արդյունավետ» կերպով. բզկտեցին Հա-
յաստանը և նրա տարածքները՝ աջ ու ձախ բաժանե-
լով նրա հարևանների միջև, նույն կերպ էլ Փաշինյանն 
է «լուծում» արցախյան հակամարտությունն ու հայ- 
ադրբեջանական թշնամանքը վերացնելու հարցը:

«Հայաստանի խորհրդայնացման առաջին իսկ 
օրերին, Ադրբեջանի կառավարության պետ «ընկեր 
Նարիման Նարիմանովը» Հայաստանի Հեղկոմին 
ուղղված հեռագրով և Բաքվում արված հանդիսավոր 
հայտարարությամբ ծանուցեց, որ այլևս Հայաստա-
նի և Ադրբեջանի միջև ամեն վեճ ավարտված է, և 
Խորհրդային Ադրբեջանը եղբայրաբար զիջում է Ղա-
րաբաղը, Զանգեզուրը և Նախիջևանը Հայաստա-
նին»։7 Կարճ ժամանակ անց, սակայն, Արցախն ու Նա-
խիջևանը բռնակցվեցին Խորհրդային Ադրբեջանին, 
Զանգեզուրն էլ մնաց Հայաստանի կազմում` Նժդեհի 
ու զինակիցների հերոսական պայքարի շնորհիվ:

Արցախն ու Նախիջևանը Ադրբեջանին բռնակցե-
լուց հետո, Նարիմանովի հայտարարության վերա-
բերյալ «հայ կոմունիստական շրջաններում տրվում 
էր այն բացատրությունը, թե Նարիմանովը Ղարա-
բաղը զիջելու մտքով չէր արել հայտարարությունը, 
այլ իբրև պրոպագանդ, հայ բոլշևիկների գործը 
դյուրացնելու նպատակով»8 - արդեն իսկ հասկանալի 
է, որ բոլշևիկ հայերը նախապես տվել էին իրենց հա-
մաձայնությունը Հայաստանի բզկտման քեմալա-լե-
նինյան ծրագրին` դրա դիմաց ստանալով Մոսկվա-
յից կախյալ իշխանություն` ճիշտ այնպես, ինչպես 
ենթադրելի է, որ Փաշինյանը ստացավ արևմուտքից 
ու Թուրքիայից կախյալ իր իշխանությունը, նախա-
պես համաձայնության գալով Արցախի դավաճա-
նական հանձնման ու Հայաստանի ինքնիշխան տա-
րածքների բզկտման վերաբերյալ:

Խորհրդայնացման պահին Հայաստանի Հանրա-
պետությունը Վրաստանի ու Ադրբեջանի հետ տա-
րածքային վեճեր ուներ, իսկ Թուրքիայի նկատմամբ 

ուներ տարածքային պահանջներ, բոլշևիկ հայերը 
շատ «արդյունավետ» հարցը լուծեցին` իհարկե ի 
վնաս Հայաստանի. «Վրաստանի հետ բարեկամու
թյուն հաստատելու համար նրանք հրաժարվեցին 
զուտ հայկական և Հայաստանի անբաժան մաս կազ
մող Ախալքալաքի շրջանից և հայկական Լոռիի մի 
մասից և, այդպիսով, խնդիրը փակված հայտարարե-
ցին»,9 ավելի մեծ զիջումներ բոլշևիկ հայերն արեցին 
Ադրբեջանին, համաձայնելով, որ «Ղարաբաղն իր 
ավելի քանի 150.000-անոց զուտ հայ բնակչությամբ 
մնա Ադրբեջանի սահմաններում և, իբրև վերադիր, 
թույլ տվին նաև, որ Ադրբեջանի քոչվորներն ամառնե-
րը օգտվին Զանգեզուրի, Դարալագյազի, Բասար- 
Գեչարի ու Ղազախի հայկական արոտավայրերից, 
առանց որևէ փոխարինության Հայաստանին»։10 
Այս զիջումներն էլ քիչ թվացին բոլշևիկ հայերին, և 
նրանք համաձայնեցին, որ «Ադրբեջանին տրվին 
Նախիջևանն ու Շարուրը, որոնք նույնիսկ ընդհանուր 
սահման չունին Ադրբեջանի հետ և գտնվում են Հա-
յաստանի սրտում»։11

Կեղծ խաղաղության լոզունգով` հանուն թշնամա
կան շահերի Հայաստանի բզկտումը այսքանով 
չավարտվեց, ինչպես իրավացիորեն նկատել է Ս. 
Վրացյանը. «Ավելի ծանր ու անփառունակ եղավ բոլ
շևիկների դերը հայ-թուրքական հարաբերությունների 
խնդրում»12 - Մոսկվայի, պայմանագրով` Հայաստանը 
կրեց հսկայական տարածքային կորուստներ, այդ 
հակաօրինական ու հակահայ փաստաթղթով «ոչ 
միայն ամբողջ Կարսի և Արդահանի գավառները, 
այլև Սուրմալուն անպայման կերպով հանձնվում էին 
Թուրքիային: Նախիջևանի շրջանը առնվում էր Հա-
յաստանից և իբր «ինքնավար հողամաս» հանձնվում 
Ադրբեջանին` պայմանով, որ վերջինս իրավունք 
չունենա ուրիշին փոխանցելու»։13

Մոսկվայի խայտառակ պայմանագիրը միայն 
սկիզբն էր. կործանարար կորուստների սահմանագի-
ծը դարձավ Կարսի պայմանագիրը:

«Մոսկվայի պայմանագրից է բխում 1921 թ. հոկ
տեմբերի 13-ին կնքված Կարսի պայմանագիրը, որը 
ստորագրել է նաև Խորհրդային Հայաստանը»։14 
Այդ պայմանագիրը շատ ավելի ծանր էր, քան Ալեք

սանդրապոլինը և շատ ավելի նվաստացուցիչ, քան 
Մոսկվայինը, քանզի «Կարսի դաշնագիրը, որ կոչ
ված էր վերջնականապես կարգավորելու Թուր
քիայի և Հայաստանի փոխհարաբերությունները, ոչ 
միայն, ոչ մի խոսք չի անում թուրքահայոց հողերի և 
իրավունքների մասին, այլև առանց առարկության, 
թուրքերին է թողնում Արդահանի, Օլթիի, Կարսի, 
Կաղզվանի և Սուրմալուի շրջանները, այսինքն՝ ամ
բողջ Հայաստանը` Ախուրյանից և Արաքսից դեպի 
հարավ: Բացի այդ, Հայաստանի սրտում գտնվող Շա-
րուր-Նախիջևանը խլվում է Հայաստանից և տրվում 
Ադրբեջանին, փոխանակ Ղարաբաղը հանձնելու Հա-
յաստանին»15 - և երիցս իրավացի է Վրացյանը, երբ 
բոլշևիկյան այդ ծնկած խաղաղության մասին ասում 
է. «Այս պայմաններով, իհարկե, դժվար չէր խաղա-
ղություն հաստատել: Եթե Երևանն ու Էջմիածինն 
էլ հանձնեին, խաղաղությունն ավելի կատարյալ ու 
տևական կլիներ»16 - գրեթե նույնպիսի կապիտուլյա-
ցիոն համաձայնագիր կնքվեց 2025 թ. օգոստոսի 
8-ին Նիկոլ Փաշինյանի կողմից Վաշինգտոնում, 
առանց արցախցիների վերադարձի իրավունքի ու 
գերիների ազատ արձակման մասին որևէ ակնարկի` 
զիջվեց Զանգեզուրի միջանցքը ու դեռ պարզ չէ, թե 
զիջումների ծավալը որքա՞ն է: Իհարկե Փաշինյանը 
մեծ պատրաստակամությամբ կուղղի բոլշևիկ հայերի 
«սխալը» ու «հանուն խաղաղության» առանց վարա-
նելու կզիջի նաև Երևանն ու Էջմիածինը, հատկապես, 
որ անշեղ ընթանում է այդ ճանապարհով:

Փաստորեն. «Կարսի խորհրդաժողովում թուրքերը 
թելադրեցին իրենց կամքը և հաղթական բոլշևիկնե-
րը հլու կամակատարությամբ ենթարկվեցին»։17

Կարսի պայմանագիրը, ինչպես դրան նախորդած 
Մոսկվայի պայմանագիրը` գործարք էր քեմալական
ների և բոլշևիկների միջև, կեղծ խաղաղության անվան 
տակ` Հայաստանը զոհաբերելու գործարք. «որով 
Հայաստանը դարձավ «փրկագին» խորհուրդների 
արևելյան քաղաքականության մեջ համաշխարհա-
յին հեղափոխության շահի համար»։18 Փաստացի 
Կարսի պայմանագիրը կատարյալ անձնատվություն 
(կապիտուլյացիա) էր բոլշևիկների համար, փաստ, 
որն արձանագրել է անգամ բոլշևիկ պատմաբան 

Բորյանը. «Ավելի ծանր և ավելի անօգուտ խաղա-
ղություն, քան Կարսինն է, հազիվ թե կարելի է գտնել 
պատմության էջերում…»։19 Բորյանի կողմից Կարսի 
«խաղաղությունը» անօգուտ որակելուց «Կարսի դաշ
նագրի և առհասարակ հայ բոլշևիկների քաղաքակա
նության համար ավելի զարհուրելի և սպանիչ դա-
տավճիռ կարելի չէ երևակայել»։20

Սակայն նույնիսկ Բորյանը չէր կարող պատկերաց
նել, որ մեկ դար անց ավելի խայտառակ ու նվաս
տացուցիչ պայմանագրեր են կնքվելու` 2022 թ. հոկ
տեմբերի 6-ին Պրահայում և 2025 թ. օգոստոսի 8-ին 
Վաշինգտոնում։ Փաստաթղթեր, որոնք իրենց հա
կահայ ու դավաճանական բնույթով եթե չեն գերա
զանցում, ապա հաստատ չեն էլ զիջում Կարսի պայ
մանագրին:

Ամփոփելով կարող ենք ասել, որ Մոսկվայի ու 
դրա հավելվածը հանդիսացող Կարսի պայմանա
գրերը «հնարավորություն տվեցին հայ ժողովրդին 
ցեղասպանության ենթարկած, Առաջին աշխարհա-
մարտում պարտություն կրած Թուրքիային Խորհրդա-
յին պետության ղեկավարության օգնությամբ հաղթա-
նակ արձանագրելու, այն է` յուրացնելու ոչ միայն 
բռնազավթված Արևմտյան Հայաստանը, այլև Արևել
յան Հայաստանի զգալի մասը»։21

Ուզում ենք հատուկ շեշտել այն հանգամանքը, որ 
«Այսօր էլ Թուրքիան իր եղբայր Ադրբեջանի հովանա-
վորի կարգավիճակով շարունակում է շրջափակել Հա-
յաստանը, Ադրբեջանի միջոցով իր կամքը թելադրել 
և իրական վտանգ ստեղծել Հայաստանի հարավային 
սահմանների համար` ցանկանալով կյանքի կոչել հա-
մաթուրանականության գաղափարախոսության վա-
ղեմի երազանքը` Թուրքիայի կողմից Նախիջևանը 
Հայաստանի միջոցով միացնել Ադրբեջանին, հասնել 
թուրքական մեծ կայսրության տեսլականին»։22

Իհարկե Մոսկվայի ու Կարսի պայմանագրերն 
իրավական որևէ ուժ չունեն, բայց դրանք «անշուշտ, 
իրենց բացասական դերն ունեցան Հայկական հարցի 
հետագա լուծման ճանապարհին, չնայած մեծ տե-
րությունները չեն ճանաչել ո՛չ Մոսկվայի և ո՛չ էլ Կարսի 
պայմանագրերը»։23 

Քաղաքական

Քարոզչական ձեռնածությունը իշխանության 
ինքնապահպանման երաշխիք (մաս 2)

Արտաշես Շահբազյան

«Դրօշակի» սույն թվականի 9-րդ համարում 
հրապարակվել էր այս հոդվածի առաջին մասը, 
որտեղ անդրադարձել էի ստի ու կեղծիքի նիկոլփա-
շինյանական քարոզչական մանիպուլյացիանե-
րին։ Խաբկանքի ծխածածկույթի ետևում նա մշտա-
պես փորձել է թաքցնել իր իրական քաղաքակա-
նությունը։ Այդ առումով թերևս ավելի հեշտ է եղել 
խեղաթյուրված ներկայացնելը արտաքին քաղա-
քականությունը, քանի որ անկախ Հայաստանում 
այն երբեք չի եղել հասարակության համար այնքան 
փակ, որքան քպ-ի իշխանության օրոք։ Դժվար է 
չհիշելը իշխանության վրա հաստատվող Նիկոլ Փա-
շինյանի ելույթը Հանրապետության հրապարակում  
2018 թ. օգոստոսի 17-ին, երբ նա վստահեցնում էր, 
թե երկրի ու ժողովրդի համար կարևոր բոլոր որո-
շումներն այդուհետ կայացվելու են այդ հրապարա-
կում։ Իհարկե, դրանից հետո որևէ անգամ Նիկոլ 
Փաշինյանը հաշվի չառավ, թե իր գործունեության 
վերաբերյալ ինչ կարծիք ունի ժողովուրդը, բայց 
դա չի խանգարում, որ Արցախի հանձնումից մինչև 
Մայր եկեղեցին քայքայելու թշնամական քաղաքա-
կանությունը նա իրականացնի որպես ժողովրդի 
ցանկություն։ 1918 թվականին ԱՄՆ ազգային ան
վտանգության հարցերով խորհրդական Ջոն Բոլթո-
նը Հայաստանում իշխանությանը թելադրում էր թե. 
«Հայաստանն իր միջազգային հարաբերություննե-
րում պետք է հրաժարվի «պատմական կաղապար
ներից» ակնհայտորեն նկատի ունենալով, որ դա 
նշանակում է արտաքին քաղաքականության մեջ 
արմատական շրջադարձ։ Այդ ժամանակ մարդիկ 
դեռևս չէին նկատում, որ, ըստ էության, այդ քաղա-
քականությունն արդեն գործողության մեջ է։ Դեռևս 
շոշափելի չէր, որ Անդրկովկասը այլ ուժերի գերիշխա-
նության տակ դնելու համար զոհասեղանին պետք է 
հայտնվեր Արցախը, Հայաստանը պետք է կցվեր 
հակառուսականության սայլին և գլոբալ աշխարհա-
քաղաքական խաղի մեջ իր ինքնուրույնությունն ու 
շահերը զիջեր տարածաշրջանում Արևմուտքի գոր
ծիք ծառայող ադրբեջանաթուրքական տանդեմին։ 
Նույն այդ նպատակով խամաճիկ իշխանության 
առջև խնդիր էր դրվել «պատմական կաղապարնե-
րը» դուրս հանել ազգի գլխից, կտրելով նրա ներկան 
պատմական անցյալից, Սփյուռքից, մշակութային, 
կրթական ու հոգևոր ինքնությունից։ Արտաքին քա-
ղաքական շրջադարձն ապահովելու համար քպ-
ական իշխանության համար հիմնական խնդիր էր 
հայ հասարակությանը տրամադրել Ռուսաստանի 
դեմ, որից հետո, Արևմուտքի անվան տակ Հայաստա-
նի իրական այլընտրանքը կդառնային Ադրբեջանն 
ու Թուրքիան։ Նախ և առաջ կրկին թարմացվեց հհշ-
ական ժամանակներում շրջանառված այն թեզը, թե 
ահա-ահա Ռուսաստանը փլուզվելու է ներքին հարցե-
րի ու տնտեսական պատճառներով, պարտվելու է 
պատերազմում, բաժանվելու է մասերի, հայտնվելու 

է արևմուտքի քաղաքական ու տնտեսական վասա-
լի դերում։ Հայ ժողովրդին հակառուսականության 
հիստերիայով վարակելու ինքնակործան ծրագիրը 
գլուխ բերելու համար Նիկոլ Փաշինյանի համար մեր
կապարանոց հակաքարոզչությունը բավարար չէր։ 
Օգնության հասավ Արցախի հանձնումը ռուսական 
դավադրության հետևանք ներկայացնելու առիթը։ 
Մեղադրելով ուրիշներին «դավաճանության» մեջ՝ 
Հայաստանի իշխանությունը դրանով սկսեց պատճա-
ռաբանել ավանդական դաշնակցի հետ եղած հարա-
բերությունները թուլացնելու, բազմակողմ կապերը 
խզելու քայլերը և Թուրքիայի ու Ադրբեջանի հետ խա-
ղաղ ապագա կառուցելու մահաբեր ստի ներարկումը 
հանրային գիտակցության մեջ։ Իհարկե, միայն նիկո-
լական տրամաբանությամբ կարելի է հիմնավորել, թե 
ինչպես հեռանալով դաշնակցից, ով պատերազմում 
քեզ չի աջակցել, մերձանում ես նրանց հետ, ովքեր 
նույն պատերազմում կոտորել են, ցեղասպանական 
գործողություններով բռնագաղթի են ենթարկել քո 
ժողովրդին։ 

Պետությունների անկախության ու ինքնուրույ
նության չափը դիտարկելով որպես հարաբերական  
երևույթ, անհնար է համեմատության եզրեր տեսնել 
նիկոլական իշխանության և դրան նախորդող շրջան
ների միջև։ Անշուշտ, անկախության առաջին տա-
րիներից Հայաստանը գտնվել է որոշակի արտա-
քին ճնշումների ներքո՝ վարկեր տրամադրելու, մի-
ջազգային կազմակերպությունների առջև ստանձ
նած պարտականությունները կատարելու և նման 
հարցերում նախապայմաններ առաջադրելու ձևով։ 
Բայց այդ ամենը ինչպե՞ս համեմատել նիկոլական 
իշխանության հետ, որին Ադրբեջանի ու Թուրքիա-
յի ղեկավարները ոչ միայն արգելել են Արցախի 
անունը տալ, այլև պարտադրել են իր երկրի ներսում 
պայքարելու Արցախի անունը տվողների դեմ։ Ինչ
պե՞ս կարելի է համեմատել նախորդներին մի ղեկա
վարի հետ, որը թշնամիներին խոստանում է փո-
խել պետական սահմանադրական կարգը, անգամ 
հրաժարվել 35-ամյա անկախ հանրապետությունից 
և, այսպես ասած, զրոյական հիմքի վրա հիմնել իր 
չորրորդ հանրապետությունը։ Ինչպե՞ս աշխարհի 

որևէ պետության ղեկավարության հետ համեմատես 
Հայաստանի այսօրվա ղեկավարներին, երբ թշնամի 
հարևանը հայտարարում է, թե քո երկիրը իրականում  
Արևմտյան Ադրբեջան է, ու հայ ղեկավարությունը 
լալկվածի պես ոչ մի բողոք, ոչ մի պատասխան չի 
տալիս։

Այսքանից հետոՆիկոլ Փաշինյանն առանց ամաչե-
լու հայտարարում է, թե Հայաստանը երբեք այսպես 
անկախ չի եղել։ Այն պարագայում, որ մի շարք տա-
րածքներում հիմնավորվել է ագրեսիվ թշնամին և 
դեռ նոր պահանջներ է ներկայացնում Հայաստանի 
տարածքով անվերահսկելի ճանապարհ ստանալու 
մտադրության մասին, երեք հարյուր հազար ադրբե-
ջանցիների Հայաստանում բնակեցնելու վերաբերյալ, 
նախկին անկլավներ և այլ Հայաստանին պատկա-
նող տարածքներ Ադրբեջանին վերադարձնելու վե-
րաբերյալ և այլն։ Հայաստանի իշխանությունը մեկ 
կողմից փորձում է ժողովրդին համոզել, թե ինքը 
չէ պատերազմում պարտվելուց հետո Արցախը զի-
ջել, այլ այն վաղուց զիջել էր ընդդիմությունը, մյուս 
կողմից՝ ինքը և իրեն արբանյակ մի քանի քաղա-
քական խմբակներն են միայն, որ Արցախը համա-
րում են բեռ, կտրականապես դեմ են Արցախի վե-
րադարձի հարցը բարձրացնելուն։ Իշխանական մեծ 
կեղծիքներից մեկն է շրջանառվող այն սուտը, թե 
Արցախը երբեք անկախ չի եղել և ավելին՝ այն թոկի 
պես գցված է եղել Հայաստանի վզին ու խոչընդոտել 
է երկրի անկախանալուն։ Որ սա լկտի ու դավաճա-
նական կեղծիք է, ակնհայտ է բոլոր նրանց համար, 
ովքեր ապրել են և հիշում են Հայաստանը 1994 թ. զի-
նադադարից հետո։ Եթե սեփական իշխանությամբ, 
սահմանների ամուր պաշտպանությամբ և սեփական 
գրեթե ինքնաբավ տնտեսությամբ կառուցվող ու հզո-
րացող Արցախը անկախ չէր, ապա ինչպիսին է լինում 
անկախությունը։ Եթե անկախ չէր Արցախը, ապա 
որպես ինչ էին երկու գերտերություն և փաստացի 
Եվրոմիությունը ներկայացնող համանախագահնե-
րը բանակցում Արցախի ղեկավարության հետ։ 
Որպես ովքե՞ր էին Արցախի ղեկավարները մեկնում 
տարբեր երկրներ և ելույթներ ունենում այդ երկրնե-
րի ու միջազգային կազմակերպությունների բարձր 
ամբիոններից։ Ինչ վերաբերում է նրան, որ Արցա-
խի անկախությունը ճանաչված չէր, և նրա կարգա-
վիճակի շուրջ բանակցությունները շարունակվում 
էին, ապա պետք է հիշեցնենք, որ աշխարհի մոտ 200 
պետությունների միջև գոյություն ունեն 70-ից ավելի 
տարածքային, սահմանային խնդիրներ։ Այդ թվում՝ 
ԱՄՆ-ի ու Կանադայի, Ռուսաստանի ու Ճապոնիա-
յի, Ռուսաստանի ու Ուկրաինայի, Չինաստանի ու 
Հնդկաստանի, Հնդկաստանի ու Պակիստանի և այլ 
խոշոր տերությունների միջև։

Ակնհայտ իրողություն է, որ որևէ պետության ար
տաքին քաղաքականության մեջ արտացոլվում են նրա 
շահերը։ Այսօրվա Հայաստանի արտաքին քաղաքա-
կանության մեջ անիմաստ է նման տրամաբանություն 
փնտրելը։ Դրա պարզ բացատրությունն այն է, որ Հա-
յաստանի արտաքին քաղաքականությունն անկախ 
չէ, այլ ամբողջովին թելադրված է տարածաշրջանում 
մեծ հավակնություններ ունեցող ուժերի կողմից։ Եթե 
Անդրկովկասը մեծ շահերի մրցակցության դաշտ է, 

ապա ի՞նչ տրամաբանությամբ է Հայաստանի իշխա-
նությունը դանդաղորեն կտրում կապերը աշխարհի 
երկրորդ ռազմական բլոկի հետ, որի անդամ է։ 
Ակնհայտ չէ՞, որ այդ պարագայում Հայաստանը  
առանց մեկ կրակոցի հայտնվելու է ադրբեջանա-
թուրքական գերիշխանության տակ։ Եթե ակնհայտ 
փաստ է, որ տնտեսությունն ու քաղաքականությունը 
սերտորեն շաղկապված են, ապա Ադրբեջանի տա-
րածքով նրան ցեղակից ու դաշնակից Ղազախստա-
նից հացահատիկի ներկրումը ինչ է նշանակում, եթե 
ոչ կամովին գնալ լրջագույն կախվածության քո երկրի 
նկատմամբ տարածքային հավակնություն ունեցող 
թշնամուց։ Սրան կարելի է ավելացնել շատ ավե-
լի տագնապահարույց օրինակ, որպիսին է Ռուսա-
կան գազը ժամանակի ընթացքում ադրբեջանակա
նով փոխարինելու հայտարարությունները։ Իսկ 
եթե Ռուսաստանն ինքը որոշի խզել տնտեսական, 
էներգետիկ և մյուս կապերը, Հայաստանը քանի օր 
կդիմանա։ Վերջերս ռուսական անվտանգության 
մարմինները հայտարարեցին, թե Հայաստանը 
պատրաստվում է հացահատիկ ներկրել Ուկրաինա-
յից։ Սա իհարկե ոչ միայն հակառուսականության 
ակնհայտ ժեստ է, այլև Ռուսաստանի դեմ կոալի-
ցիային միանալու կեցվածք։ Ինչո՞ւ է Հայաստանի 
ղեկավարությունը այսպիսի ծրագրերի տուրք տա-
լիս, որոնք հակասում են պարզ տրամաբանությա-
նը, երբ հաղթող կողմին առնվազն չհակադրվելու 
փոխարեն գնում ես 35 տարի ընդդեմ քեզ գործած և 
այսօր փլուզվող պետության հետ գործակցության։ 
Կարծում եմ, այլ բացատրություն չկա, քան արտա-
քին պարտադրանքը։ Այն ժամանակ երբ տեղի է 
ունենում կոշտ աշխարհաքաղաքական բախում, ար
տաքին հայտնի ուժերը Հայաստանի անսկզբունք 
իշխանությունների հնարավոր խուսանավումները 
կանխելու համար ստիպում են նրան՝ վերջնականա-
պես այրելու կամուրջները Ռուսաստանի հետ։ Պետք 
է նկատի ունենալ, որ պարտվելով Ռուսաստանին 
Ուկրաինական ճակատում, Արևմուտքը փորձում է 
նրա նկատմամբ ռևանշի հասնել Անդրկովկասում 
և Միջին կամ Կենտրոնական Ասիայում։ Այս խորա-
պատկերի վրա Հայաստանին թելադրվում է անել 
այն, ինչ նա հլու կատարում է՝ դեմ գնալով ազգային 
շահերին։ Վերջինիս քայլերի տրամաբանությունը 
բխում է միանգամայն այլ մեկնակետից. նա ձգտում 
է առևտրի հանելով ազգային շահերը, որպես վարձ 
ստանալ առաջիկա ընտրություններում արտաքին 
ուժերի խիստ անհրաժեշտ աջակցությունը։ Այդ քա-
ղաքականության ակնառու դրսևորումներից մեկն 
էլ այն է, որ երբ թշնամին հզորացնում է բանակն ու 
սպառազինության մակարդակը, աշխարհաքաղաքա
կան փոթորկոտ անցուդարձից կտրված իշխանու
թյունը Հայաստանում պայքարում է հոգևոր առաջ
նորդին գահընկեց անելու և Հայ Առաքելական եկե-
ղեցու կազմաքանդման արտաքին պատվերի իրակա-
նացման համար։ Անշուշտ, ժամանակը բացահայտում 
է այդ ամենի սնանկությունը։ Բացահայտում է նաև 
այն, որ իշխանությունը շարունակում է նորանոր 
ձեռնածություններով ճանապարհ հարթել իր համար՝ 
հանուն նրա, որ կրկին ձեռք գցի իշխանական աթո-
ռին մնալու մանդատը։ 

«Խաղաղության» պատրանքը. ինչպես են Ադրբեջանն ու 
Հայաստանի իշխանությունները մանիպուլացնում հայ 
հասարակությանը 
Լիանա Պետրոսյան 
Պատմ. գիտ. թեկնածու, ԵՊՀ արևելագիտության ֆակուլտետի իրանագիտության 
ամբիոնի ավագ լաբորանտ, դասախոս

Հայ-ադրբեջանական հարաբերությունների ներ
կայիս, այսպես կոչված՝ «խաղաղության գործ

ընթացը», իրականում պատրանք է, որի ողջ պատկե-
րը կառուցված է Ադրբեջանի շահերը սպասարկելու, 
Հայաստանի դիրքերը թուլացնելու և հայ հասարա-
կությանը մանիպուլացնելու վրա: Ադրբեջանի իշխա-
նությունը փորձում է արտաքին հանրությանը ցույց 
տալ խաղաղություն հաստատելու իր «պատրաստա-
կամությունը», բայց ներսում խաղաղության ընկա-
լումները տարբերվում են՝ կախված քաղաքական 
ուժերից, ընդդիմադիր շրջանակներից և հասարակա-
կան տրամադրություններից։

Ադրբեջանի իշխանությունների՝ «խաղաղության 
օրակարգը» մշտապես օգտագործվում է որպես լծակ՝ 
միջազգային հանրության և շահագրգիռ պետու
թյունների վրա ազդելու համար։ Օրինակ, նախա-
գահ Իլհամ Ալիևը բազմիցս նշել է, որ Ադրբեջանը 
պատրաստ է բանակցել, սակայն դրա նախապայման 
է համարում Հայաստանի Սահմանադրության փո-
փոխությունը՝ այն դիտարկելով որպես տարածքա-
յին պահանջների վերացում։ Ինչպես ասվեց այս մո-
տեցումը ցույց է տալիս, որ Բաքվում խաղաղության 
գաղափարն առաջնային է ոչ թե որպես մարդկային և 
քաղաքացիական բարեկեցության հնարավորություն, 
այլ որպես միջոց՝ միջազգային և ներքին համապա-
տասխան լծակների ապահովման համար։

Ադրբեջանական արտաքին քաղաքական շահե-
րը ևս ընդգծում են «խաղաղության» քողարկված 
գործառույթը։ Բաքուն «խաղաղության գործընթա-
ցը» դիտարկում է ոչ միայն որպես տարածաշրջա-
նային անվտանգության միջոց, այլ նաև հնարավո-
րություն՝ ամրագրելու բռնազավթված տարածքնե-
րը, վերահաստատելու միջազգայնորեն ճանաչված 
սահմանները և զարգացնելու տրանսպորտային և 
առևտրային ենթակառուցվածքներ։ Այս ամենը վկա-
յում է, որ Ադրբեջանը «խաղաղության օրակարգը» 
առաջին հերթին դիտարկում է որպես տնտեսական 
և աշխարհաքաղաքական շահերի գործիք, այլ ոչ թե 
որպես իրական խաղաղության փորձ։

Ադրբեջանական կողմի պաշտոնական հռետորա-
բանությունը վերջին տարիներին մշտապես ագրե-
սիվ է եղել և ոչ միայն շեղում է հասարակության 
ուշադրությունը, այլև շեշտում է, որ Ադրբեջանը ոչ 
մի պարագայում չի լքելու Հայաստանի Հանրապե-
տության օկուպացված տարածքները, և բոլոր բա-
նակցություններն իրականացվում են՝ բացառապես 
Ադրբեջանի պայմաններով: Նախագահ Ի. Ալիևը 
բազմիցս հայտարարել է, որ Հայաստանը պետք է 

հարգի իրենց օրակարգը, և իրենք չեն պատրաստվում 
հրաժարվել իրենց պահանջներից, ինչը պարզ ցույց է 
տալիս, որ Բաքվի մտադրությունները խաղաղության 
ձևակերպումների ներքո իրականում նպատակ ունեն 
վերականգնել և ամրապնդել Ադրբեջանի ռազմավա-
րական դիրքերը Հարավային Կովկասում:

Ադրբեջանական ներքին քննարկումներում, ըստ 
վերլուծական աղբյուրների, լայն տարածում ունի 
այն համոզմունքը, որ «խաղաղության օրակարգը» 
ոչ թե երկկողմ վստահության վերականգնումն է, 
այլ հնարավորություն՝ հայկական դիրքերը ճնշելու, 
հայկական հանրությանը վախեցնելու և տնտեսա-
կան-տրանսպորտային գերիշխանություն հաստա-
տելու համար:1 Բաքվում և մասնավորապես ադրբե-
ջանական լրատվամիջոցներում հաճախ ընդգծվում է, 
որ շուտով Հայաստանը պետք է հաշտվի անխուսա-
փելիության հետ, և ողջ տարածքային հարցերը 
լուծվելու են Ադրբեջանի վերահսկողության համա-
տեքստում: Ադրբեջանում քաղաքական և ռազմա-
կան բարձրաստիճան պաշտոնյաները հրապարա-
կայնորեն կրկնում են, որ ցանկացած տնտեսական 

Տարածաշրջանային

կամ ենթակառուցվածքային համագործակցություն 
պետք է անցնի իրենց վերահսկողությամբ, և որ 
Ադրբեջանի համար ընդունելի լուծում չկա, եթե դա չի 
ամրապնդում երկրի դիրքերը։

Հանրային ընկալումները Ադրբեջանի ներսում 
ևս համահունչ են պաշտոնական հռետորաբանու
թյանը: Ըստ վերջին հասարակական հարցումնե-
րի, ցանկացած խաղաղության նախաձեռնություն 
դիտվում է որպես հայկական զիջումների գործիք, և 
միայն փոքր թվով ադրբեջանցիների շրջանում կա 
հավատ, որ երկկողմ վստահությունը հնարավոր է, 
եթե Հայաստանն իրականորեն փոխի դիրքորոշու
մը: Ըստ այդմ, ադրբեջանական հասարակության 
մեծամասնությունն ընդունում է Ի. Ալիևի հայտարա-
րությունները, որ խաղաղությունը պայմանավորված 
է միայն Ադրբեջանի շահերով, իսկ հայկական կողմը 
չի կարող պահանջներ առաջ քաշել՝ լինեն դրանք 
արդարացված, թե ոչ:

Հայաստանի իշխանությունները, մինչդեռ, արտա-
քին հարթության վրա փորձում են ներկայացնել 
իրավիճակը որպես «խաղաղության նոր փուլ» և 
«նոր էջ», բայց իրականում ներսում տեղի ունեցող 
քաղաքական ու դիվանագիտական գործընթացները 
մանիպուլյացիա են հանրության հանդեպ: Վարչա-
պետ Նիկոլ Փաշինյանը պաշտոնապես ընդգծում է, 
որ Ադրբեջանի հետ ստորագրված փաստաթղթերը 
և նախաձեռնություններն ապահովում են փոխկա-
պակցվածություն, ենթակառուցվածքային զարգա-
ցում և տնտեսության աճ (ասվածի համատեքստում 
առաջին տեղում, բնականաբար, օգոստոսի 8-ին Վա-
շինգտոնում նախաստորագրված փաստաթուղթն է)։2 
Սակայն, անկախ վերլուծաբանները և փորձագետնե-
րը պնդում են, որ իրականում այդ ծրագրերը, օրի-
նակ «TRIPP» միջանցքը, առաջին հերթին՝ Ադրբե-
ջանին հնարավորություն են տալիս վերահսկելու 
Հայաստանի տարածքով անցնող ուղիները, տնտե-
սական լծակներ ձեռք բերել և խախտել Հայաստանի 
ինքնիշխանության սահմանները։3

Անհասկանալի և բազմակողմանի այս գործընթացը 
բացահայտում է, որ Հայաստանի իշխանություններն 
աշխատում են ոչ թե երկրի շահերի օգտին, այլ փորձում 
են հանրության համար հեքիաթ հորինել, թե ինչպես 
են նրանք ապահովում խաղաղություն, փոխադարձ 
վստահություն և զարգացման հնարավորություններ: 
Իրականում, ըստ էության, Հայաստանը զիջում է սե-
փական դիրքերը և հանրությանը դարձնում մասնա-
կից մի գործընթացի, որը ծառայեցվում է հիմնակա-
նում ադրբեջանական շահերին։

Օգոստոսի 8-ի վաշինգտոնյան փաստաթուղթն 
այս համատեքստում կարելի է դիտարկել որպես 
արտաքին գործածման լուսանկար, որը ծառայում է 
միջազգային հանրությանը ներկայացնելու, թե Հա-
յաստանը շարժվում է խաղաղության, կայունության 
և վստահության ուղիով։ Սակայն փաստաթուղթը 
և այն հետապնդող նախագծերը՝ ճանապարհներ, 
ենթակառուցվածքներ և համատեղ տնտեսական 
ծրագրեր, իրականում նպաստում են Ադրբեջանի 

դիրքերի ամրապնդմանը, ուժեղացնում են վերջինիս 
լծակները Հայաստանի նկատմամբ և նվազեցնում 
հայկական հանրային վերահսկողությունը: Ադրբե-
ջանի իշխանական գնահատականները ցույց են տա-
լիս, որ Բաքուն այս հռչակագիրը դիտարկում է որպես 
տեսանելի հաղթանակ և որպես իր տեսլականի 
լուծում: Ի. Ալիևը, մասնավորապես, հայտարարել է, 
որ օգոստոսի 8-ի փաստաթուղթը «հիմնված է Ադրբե-
ջանի տեսլականի վրա»՝ այն է, թե ինչպես պետք է 
կառուցվեն միջպետական հարաբերությունները։ Ի. 
Ալիևի այս հայտարարությունը բացահայտում է, որ 
Բաքուն դեմ է ոչ միայն ժամանակավոր խաղաղությա-
նը, այլև բանակցային դիրքերի երկարաժամկետ վե-
րաինտեգրմանը։4

Ազգային և միջազգային մամուլում արձանագրված 
է, որ Ադրբեջանը խաղաղության շուրջ խոսույթներն 
օգտագործում է նաև ներքին քաղաքական իրավի-
ճակը վերահսկելու համար: Նախագահ Ի. Ալիևը և 
պաշտպանության նախարարությունը հրապարա-
կային հայտարարություններ են անում, որ ամենա-
կարճ ժամանակում Հայաստանը պետք է ընդունի 
նոր կարգավիճակ, հակառակ դեպքում իրենք կշա-
րունակեն ուժային մեխանիզմների կիրառումը, ինչը 
փաստում է, որ խաղաղության օրակարգն Ադրբեջա-
նում ընկալվում է որպես զսպման և ճնշման գործիք 
հայկական կողմի վրա:

Ադրբեջանական ագրեսիվ հռետորաբանությունը, 
ներքին քաղաքականության լիբերալ շերտերի բա-
ցակայությունը և իշխանական քարոզչությունը ցույց 
են տալիս, որ Բաքուն փաստացի չի պատկերացնում 
խաղաղության օրակարգը երկկողմ հաշտեցման տե-
սանկյունից: Խաղաղության նախաձեռնությունները 
ներկայացվում են միայն որպես Հայաստանի վե-
րահսկելի զիջումների միջոց, և իրականում Ադրբե-
ջանը գործընթացը դիտարկում է որպես լծակ՝ հայ
կական տարածքներ և ենթակառուցվածքներ վե-
րահսկելու համար: Ի. Ալիևը բազմիցս հայտարարել 
է, որ համաձայնությունները չեն կարող սահմանա-

փակել իրենց պահանջները, ինչը պարզ արտահայ
տում է Ադրբեջանի իրական աշխարհաքաղաքական 
ծրագրերը և Ադրբեջանի ներսում խաղաղության 
օրակարգի ընկալումները՝ այն ոչ թե վստահություն 
ստեղծելուն է վերաբերում, այլ հայկական դիրքերը 
ճնշելուն և հավելյալ լծակներ ձեռք բերելուն:

Հանրային ընկալումներն Ադրբեջանի ներսում 
ամրապնդվում են նաև կրթական, լրատվական և 
քաղաքացիական հասարակության շրջանակնե-
րում: Լրատվամիջոցները և սոցիալական ցանցերի 
հրապարակումները հաճախ «խաղաղության օրա
կարգը» ներկայացնում են որպես հայկական կող
մին պարտադրված զիջումներ: Հատկանշական է, 
որ ադրբեջանցի օգտատերերի մեծամասնությունը 
աջակցում է իշխանությունների դիրքորոշմանը, այն 
է՝ Հայաստանը պետք է շարունակի զիջումները, 
որպեսզի տարածաշրջանում կայունություն հաս
տատվի: Սա ընդգծում է, որ խաղաղության օրակարգի 
ընկալումն արհեստածին Ադրբեջանի ներսում լիովին 
համահունչ է պաշտոնական քաղաքականությանը։

Փաստացի, խաղաղության ներկայիս ձևակեր
պումները Հայաստանում ներկայացվում են որպես 
ձեռքբերում, բայց իրականում դրանք ծառայում են 
Ադրբեջանի շահերին, և ՀՀ իշխանություններն օգտա-
գործում են դրանք՝ հանրության վրա ազդեցություն 
գործելու և սեփական վարկանիշը բարձրացնելու հա-
մար: Համաշխարհային դերակատարների, ներառյալ 
ԱՄՆ-ի, Իրանի, Ռուսաստանի և ԵՄ-ի, ակնարկներն 
էլ փաստում են, որ այս գործընթացը կարևոր է, բայց 
հիմնական շահերի առանցքում Բաքվի և Վաշինգտո-
նի հետաքրքրություններն են։

Ակնհայտ է, որ ադրբեջանական քաղաքական 
շրջանակների և միջազգային հանրության համար 
բազմակողմ գործընթացներում Հայաստանը միայն 
դիտորդի դերում է, իսկ խաղաղության հռչակագրերն 
առաջին հերթին ամրապնդում են Ադրբեջանի ազդե-
ցությունը։ Այս փաստը հաստատում է այն մտահո-
գությունը, որ Հայաստանի իշխանությունների գործո-
ղություններն ու հայտարարությունները հաճախ ծա-
ռայում են միայն որպես հանրային մանիպուլյացիա, 

իսկ իրականում գործընթացը չի բխում Հայաստանի 
շահերից և վտանգում է պետության ինքնիշխա-
նությունը, ստեղծելով նոր աշխարհաքաղաքական 
կախվածություններ և տնտեսական ու անվտանգա-
յին ճգնաժամեր:

Ուստի կարող ենք եզրակացնել, որ անկախ արտա-
քին դերակատարների ներգրավվածությունից և 
պաշտոնական հայտարարություններից, խաղաղու
թյուն Հայաստանի ու Ադրբեջանի միջև իրականում 
չկա, իսկ գործընթացը ծառայեցվում է հիմնականում 
Ադրբեջանի ռազմավարական շահերին՝ ՀՀ իշխա-
նությունների և միջազգային դերակատարների քա-
ղաքական հետաքրքրությունների ապահովմանը՝ 
ձևականորեն ներկայացնելով դրանք որպես հայ ժո
ղովրդի ձեռքբերում։ 

1	 Górecki W., The Washington Declaration: moving closer to peace 
in the South Caucasus, 12.08.2025, https://www.osw.waw.pl/en/
publikacje/analyses/2025-08-12/washington-declaration-moving-
closer-to-peace-south-caucasus?utm_source=chatgpt.com, (Հսն. 16.11. 
2025):

2	 Վաշինգտոնյան հանդիպումների շարունակվող արձագանքնե-
րը Հայաստանում և Ադրբեջանում, 12.11.2025, https://media.
am/hy/verified/2025/11/12/43913/?utm_source=chatgpt.com, 
(Հսն.16.11.2025):

3	 «Թրամփի ճանապարհ» նախաձեռնությունը վտանգում է ՀՀ-ի 
ռազմավարական ինքնուրույնությունը. Դիվանագետների հա-
մահայկական խորհուրդ, 11.08.2025, https://oragir.news/hy/
material/2025/8/11/165891?utm_source=chatgpt.com, (Հսն. 16.11. 
2025):

4	  Ալիևը հայտարարել է, որ Վաշինգտոնում օգոստոսի 8-ին նա-
խաստորագրված փաստաթուղթը հիմնված է Ադրբեջանի տես
լականի վրա, 27.08.2025, https://pastinfo.am/hy/news/2025/08
/27/%D5%93%D5%A1%D5%BD%D5%BF%D5%A1%D5%A9%D5%B8%
D6%82%D5%B2%D5%A9%D5%A8-%D5%B0%D5%AB%D5%B4%D5%
B6%D5%BE%D5%A1%D5%AE-%D5%A7-%D4%B1%D5%A4%D6%80%
D5%A2%D5%A5%D5%BB%D5%A1%D5%B6%D5%AB-%D5%BF%D5%
A5%D5%BD%D5%AC%D5%A1%D5%AF%D5%A1%D5%B6%D5%AB-
%D5%BE%D6%80%D5%A1/1942022?utm_source=chatgpt.com, (Հսն. 
16.11.2025):

Հարավկովկասյան տարածաշրջանը մշտապես 
եղել է աշխարհաքաղաքական լարվածություն

ների էպիկենտրոնում: Այս տարածաշրջանում խաղա-
ղության օրակարգի համակարգումը էական նշանա-
կություն ունի ոչ միայն տեղական դերակատարների, 
այլև հարևան պետությունների համար՝ հաշվի առ
նելով աշխարհաքաղաքական փոխկապակցվածու
թյունը։ Իրանի Իսլամական Հանրապետությունը, 
որպես Հարավային Կովկասին հարևան պետություն 
և տարածաշրջանային հեգեմոնիայի ձգտող դերա
կատար, ունի հստակեցված դիրքորոշում այս հար
ցում: Իրանի մոտեցումը խաղաղության գործ
ընթացին արտացոլում է նրա ազգային շահերը, 
մասնավորապես սահմանային անվտանգության, 
տարածաշրջանային կայունության և արտաքին մի
ջամտությունների սահմանափակման առումով: 

2025 թվականի օգոստոսի 8-ին Վաշինգտոնում՝ 
ԱՄՆ-ի միջնորդությամբ, Հայաստանի վարչապետ 
Նիկոլ Փաշինյանը և Ադրբեջանի նախագահ Իլհամ 
Ալիևը ստորագրել են Համատեղ հռչակագիրը, որով 
նախաստորագրվեց ՀՀ և ԱՀ միջև  խաղաղության ու 
միջպետական հարաբերությունների հաստատման 
մասին համաձայնագրի համաձայնեցված տեքստը: 
Այս համաձայնագրով Հայաստանի Հանրապետու
թյունն աշխատելու է Ամերիկայի Միացյալ Նահանգ
ների և փոխադարձաբար համաձայնեցված երրորդ 
կողմերի հետ՝ Հայաստանի Հանրապետության տա
րածքում «Թրամփի ուղի՝ հանուն միջազգային խա
ղաղության և բարգավաճման» («Trump Route for 
International Peace and Prosperity» (TRIPP)) հաղոր
դակցության ծրագրի իրականացման շրջանակը 
սահմանելու ուղղությամբ։ Այս համաձայնությունն 
առաջացրել է Իրանական կողմի ոչ միանշանակ ար
ձագանքները՝ ողջունելով խաղաղության գաղափա-
րը, միաժամանակ խիստ քննադատվել է ԱՄՆ-ի մի
ջամտությունը և հնարավոր ազդեցությունը տարածա
շրջանային շահերի վրա։

Իրանը մտավախություն ունի, որ Ադրբեջանի 
կողմից, այսպես կոչված, «Զանգեզուրի միջանցքի» 
ստեղծումը (որը կապահովի Ադրբեջանի և Նախի
ջևանի միջև անմիջական կապ Հայաստանի տա-
րածքով) կարող է խաթարել իր սահմանային վերա
հսկողությունը և սահմանափակել Հայաստանի հետ 
տնտեսական կապերը։ Իրանը դա դիտարկում է 
որպես սպառնալիք իր հյուսիսային սահմաններին և 
տարածաշրջանային առևտրային ուղիներին։

Օգոստոսի 9-ին Խամենեիի խորհրդական Ալի 
Աքբար Վելայաթին խոստացավ կանխել ԱՄՆ-ի 
միջնորդությամբ կնքված համաձայնության իրագոր

ծումը և պնդեց, որ այն հակասում է Հարավային 
Կովկասի անվտանգությանը։1 Հաջորդ օրը Իսլամա-
կան հեղափոխության պահապանների կորպուսի 
հրամանատարի (ԻՀՊԿ) քաղաքական գծով տեղա-
կալ Յադոլլահ Ջավանին դատապարտեց համաձայ
նությունը՝ մեղադրելով Հայաստանին և Ադրբեջա-
նին Վաշինգտոնին, Լոնդոնին և ՆԱՏՕ-ին ձեռնտու 
դիրքորոշման մեջ՝ ի վնաս իրենց տարածաշրջանա-
յին հարևանների։ Ջավանին նրանց գործողություննե-
րը համեմատեց Ուկրաինայի նախագահ Վլադիմիր 
Զելենսկու որոշման հետ, մեջբերելով, որ Ուկրաի-
նայի միամիտ նախագահը, մտածելով, որ ՆԱՏՕ-ին 
միանալը պայծառ ապագա կբերի իր երկրին, իր 
ազգը դրեց մահվան և կործանման ճանապարհին։2  
Իրանի արտաքին հարաբերությունների ռազմավա-
րական խորհրդի քարտուղար Ալի Բաղերի Քանին 
պետական ​​IRIB հեռուստաալիքին ասել է. «Իսլամա-
կան Հանրապետությունը հեշտությամբ չի անտեսի 
Զանգեզուրի հարցը»։3 ԱԳ նախարարության խոսնակ 
Իսմայիլ Բաղային էլ նշել է, որ միջանցքը «ոչ քաղաքա-
կան, այլ տեխնիկական» հարց է և Իրանի պատվիրա-
կությունը կայցելի Թուրքիա՝ քննարկելու դա, սակայն 
ընդգծել է, որ «միջանցքը պետք է և կբացվի» հայտա-
րարությունը Թեհրանում չի ընդունվի հեշտությամբ։4

Տարածաշրջանային

Իսրայել-Թուրքիա հարաբերություններում 
լարվածության սրումն ու Հայոց ցեղասպանության հարցը
Նարե Գևորգյան
ԵՊՀ արևելագիտության ֆակուլտետի իրանագիտության ամբիոնի
դասախոս

Իրանի պետական մամուլը, ինչպես նաև պաշ
տոնյաները, քննադատել են համաձայնությունը՝ ան
վանելով «սպառնալիք Իրանի շահերին» և նշելով, 
որ այն կարող է խաթարել տարածաշրջանային կա-
յունությունը։ Օգոստոսի 12-ին Իրանի նախագահի 
գրասենյակը հայտարարել է, որ Իրանը պատրաստ է 
շարունակել կառուցողական համագործակցությունը 
երկու երկրների հետ՝ հիմնված փոխադարձ շահե-
րի վրա, բայց դեմ է ցանկացած փոփոխության, որը 
կազդի սահմանների անխախտելիության վրա։ Ավե-
լին, Իրանը դիտարկում է այս համաձայնությունը 
որպես հնարավոր «կորուստ» իր համար, քանի 
որ այն կարող է նվազեցնել Իրանի դերը տարա-
ծաշրջանային միջնորդության մեջ և ամրապնդել 
Արևմուտքի դիրքերը։ Չնայած քննադատությանը, 
Իրանը շարունակում է ընդգծել իր պատրաստակա-
մությունը միջնորդելու՝ «3+3» ձևաչափի շրջանակնե-
րում, որպեսզի պահպանի իր ազդեցությունը։ Այս 
արձագանքները ցույց են տալիս Իրանի երկակի մո-
տեցումը՝ խաղաղության կողմնակից, բայց առանց 
արտաքին «միջամտության»։

Հետաքրքրական էր, որ ԻԻՀ նախագահ Մասուդ 
Փեզեշքիանը այս համաձայնագրի ստորագրումից 
ընդամենը մի քանի օր անց իր առաջին պաշտոնա-
կան այցը կատարեց Հայաստան։ Օգոստոսի 18-ին 
Երևանում հայ-իրանական բարձրաստիճան պատ
վիրակությունների հանդիպման ժամանակ Փեզեշ
քիանն ընդգծել է, որ Իրանը և Հայաստանը կիսում 
են խոր պատմական, մշակութային և քաղաքակրթա-
կան կապեր, որոնք հիմք են փոխշահավետ համա-
գործակցության համար։ Միաժամանակ կրկնել է, 
որ Իրանն ակնկալում է իր մտահոգությունների և 

զգայնությունների հարգումը՝ հղում անելով Հայաս
տան-Ադրբեջան-ԱՄՆ եռակողմ հուշագրությանը։ 
Իսկ արդեն oգոստոսի 30-ին Թեհրանում, Հայաստա
նի Անվտանգության խորհրդի քարտուղար Արմեն 
Գրիգորյանի հետ հանդիպման ժամանակ, Փեզեշ
քիանը կոչ է արել թույլ չտալ, որ որևէ արտաքին 
ուժ խաթարի Իրանի և Հայաստանի ընկերական և 
ռազմավարական կապերը, հատուկ հղում անելով 
Վաշինգտոնյան խաղաղության համաձայնությանը 
և արտասահմանյան ուժերի ներկայությանը տարա-
ծաշրջանում:	 Նոյեմբերի 6-ին ԻԻՀ արտգործնա-
խարար Արաղչին ևս մեկ անգամ անդրադառնալով 
այդ համաձայնագրին, ասել է, թե իրենց վստահեցրել 
են, որ Զանգեզուրի ճանապարհի հարցում Իրանի 
համար որևէ սպառնալիք չկա. «Մենք չենք ընդունում 
տարածաշրջանի սահմանների կամ աշխարհաքաղա-
քականության որևէ փոփոխություն և կարծում ենք, 
որ տարածաշրջանային անվտանգությունն ապա-
հովելու լավագույն միջոցը տարածաշրջանային հա-
մագործակցությունն է, իսկ մեր գաղափարը «3+3» 
ձևաչափն է»։5 Ինչ վերաբերում է իրանական հասա-
րակական կարծիքին, այսպես կոչված ‹‹Զանգեզուրի 
միջանցքի›› շուրջ, ապա այն հիմնականում քննադա-
տական է և հակասում է պետական պաշտոնյանե-
րի դիրքորոշմանը: Այս կարծիքն արտահայտվում է 
սոցիալական ցանցերում (հատկապես X-ում, որտեղ 
պարսկերենով քննարկումներն ակտիվ են), լրատվա-
միջոցներում և վերլուծական հոդվածներում: Հիմնա-
կան մտահոգությունն ազգային անվտանգության 
սպառնալիքն է (ԱՄՆ/ՆԱՏՕ-ի ներկայություն սահ
մաններին), տնտեսական կորուստները (տարանցիկ 
ճանապարհների կորուստը դեպի Եվրոպա) և հա-

Տարածաշրջանային

կաիրանական դաշինքի հնարավորությունը (Թուր
քիա-Ադրբեջան-ԱՄՆ): Վերջին շրջանում (2025 թ. 
օգոստոս-նոյեմբեր) քննարկումներն ակտիվացել 
են ԱՄՆ-ի միջնորդությամբ Հայաստան-Ադրբեջան 
պայմանավորվածությունների ֆոնին:

Հատկապես շատ են նման բովանդակությամբ հայ
տարարությունները.
•	 Միջանցքը «կարմիր գիծ» է, որը կխաթարի Իրա-

նի կապերը Հարավային Կովկասի հետ և հարմար 
հող կստեղծի ՆԱՏՕ-ի «գիշատիչ» ներկայության 
համար:

•	 «Թրամփի ճանապարհը» հակաիրանական հնարք 
է, որը կամրապնդի «թուրքական աշխարհի» 
դիրքերը տարածաշրջանում:
Որոշ գրառումներում իրանցիները մեղադրում են 

Իրանին «գերտերությանը հատուկ» պահանջներ 
ունենալու մեջ, մինչդեռ նա չի կարողանում կառա-
վարել իր քթի տակ գտնվող Զանգեզուրի միջանցքը։6 
Մեկ այլ գրառմամբ էլ այդ համաձայնագիրը նմա-
նեցնում են Թուրքմենչայի պայմանագրին։7

Ընդհանուր առմամբ, TRIPP-ը Իրանի համար եր
կարաժամկետ լուրջ ռիսկեր է ներկայացնում։ ԱՄՆ-ի 
վերահսկողության տակ գտնվող՝ իրանական տա-
րածքը շրջանցող միջանցքը կթուլացնի Թեհրանի 
տնտեսական լծակները և ռազմավարական նշանա-
կությունը տարածաշրջանային տրանսպորտային 
նախագծերում։ Եվրոպայի կողմից ռուսական գազին 
այլընտրանքների որոնումը կարող է Ադրբեջանին և 
Թուրքիային, որոնք այժմ ուղղակիորեն կապված են, 
դարձնել ավելի գրավիչ էներգետիկ գործընկերներ։ 
Միջանցքը կարող է նաև նվազեցնել միջազգային 

Հյուսիս-Հարավ տրանսպորտային միջանցքի արժե-
քը, մանավանդ եթե այն կապվի Չինաստանի «Գոտի 
և ճանապարհ» նախաձեռնության հետ։ Թուրքիայի և 
Ադրբեջանի ազդեցության աճը Հարավային Կովկա-
սում կարող է խրախուսել Իրանի ներսում անջատո-
ղական կամ էթնիկ շարժումներ, նաև թուրքական 
տարանցիկ ճանապարհներից կախվածությունը կա-
րող է Անկարային ընձեռել քաղաքական լծակներ։ 
Այս դինամիկաները կթուլացնեն Իրանի վերահսկո-
ղությունն առևտրային ուղիների նկատմամբ և կնվա-
զեցնեն նրա բանակցային ուժը Վաշինգտոնի և Եվրո-
պայի հետ։ Իրանի արձագանքը TRIPP-ին արտացո-
լում է Հարավային Կովկասում օտարերկրյա ուժերի 
երկարաժամկետ ներկայության և դրա հետևանքով 
տարածաշրջանային հավասարակշռության փոփո
խության վերաբերյալ վերջինիս խորը մտահոգու
թյունները։ 

1	  https://www.entekhab.ir/fa/news/879255/ 
2	  https://www.khabarfoori.com/ 
3	  https://www.iranintl.com/202508103182 
4	 https://jam-news.net/is-iran-backing-down-on-zangezur-corridor-

view-from-baku/ 
5	  https://www.tasnimnews.com/fa/news/1404/08/15/3441221/ 
6	  https://x.com/AsgharEftekhar1/status/1974924511431852038 
7	  https://x.com/Mmuqeddem/status/1968920796899725810

Հղումներ

Աշխարհառազմաքաղաքական, աշխարհատն
տեսական խորացող հակամարտությունները, 

պատերազմական լարված իրավիճակները, տնտե
սական անկումները՝ տարածքների, էներգետիկ 
ռեսուրսների, ջրային պաշարների նկատմամբ շա-
հերով պայմանավորված, աշխարհում փլուզում են 
միջպետական, միջազգային հարաբերությունները, 
արդյունքում կազմավորվում են պետությունների նոր 
միավորումներ (նոր շահերով պայմանավորված)։ 

Ձևավորվում է նոր, բազմաբևեռ աշխարհակարգը, 
որի առանցքում ուրույն դերակատարություն ունեն 
ԲՐԻԿՍ-ի երկրները։

Նախապես նշենք, որ ԲՐԻԿՍ-ը երկրների տնտե-
սական, ինչպես նաև՝ քաղաքական միավորում է։ 

2006-ի սեպտեմբերին, Ռուսաստանի նախագահ 
Վլադիմիր Պուտինի առաջարկով, տեղի ունեցավ 
Բրազիլիայի, Ռուսաստանի, Հնդկաստանի և Չի-
նաստանի առաջին նախարարական հանդիպումը, 
որը հիմք հանդիսացավ ԲՐԻԿ-ի կազմավորման հա-
մար։ 

2011-ին Հարավաֆրիկյան Հանրապետությունը ևս ​​
միացավ հիմնադիր խմբին, և այն դարձավ ԲՐԻԿՍ։ 
2024-ի հունվարի 1-ին Եգիպտոսը, Իրանը, Արաբական 
Միացյալ Էմիրությունները և Եթովպիան նույնպես 
դարձան լիիրավ անդամներ: 2025-ի հունվարի 6-ին 
Ինդոնեզիան ևս դարձավ լիիրավ անդամ։ 

ԲՐԻԿՍ-ի գործընկեր երկրներն են Բելառուսի Հան
րապետությունը, Բոլիվիայի Բազմազգ պետությունը, 
Ղազախստանի Հանրապետությունը, Կուբայի Հան
րապետությունը, Նիգերիայի Դաշնային Հանրապե
տությունը, Մալայզիան, Թաիլանդի Թագավորու
թյունը, Վիետնամի Սոցիալիստական ​​Հանրապետու
թյունը, Ուգանդայի Հանրապետությունը և Ուզբեկս
տանի Հանրապետությունը։

Տարեկան գագաթնաժողովները ԲՐԻԿՍ-ի աշխա-
տանքի հիմնական ձևն են, դրանք միավորում են 
անդամ պետությունների ղեկավարներին և տարբեր 
նախարարությունների ղեկավարներին։ Այս գագաթ
նաժողովներում են կայացվում միավորման և զար
գացման ուղղության վերաբերյալ հիմնարար որոշում
ները։ 

2025-ի հուլիսի 6-7-ը, Բրազիլիայի Ռիո դե Ժանեյրո 
քաղաքում տեղի ունեցավ ԲՐԻԿՍ-ի հերթական՝ 17-
րդ գագաթնաժողովը՝ «Համագործակցության ամ
րապնդումը գլոբալ հարավում՝ առանձնահատուկ և 
կայուն կառավարման համար» թեմայով, ընդունվել է 
հռչակագիր։

Գագաթնաժողովին ԲՐԻԿՍ-ի երկրները ստանձնել 
են համագործակցության պարտավորություն երեք 
հիմնական ոլորտներում՝ 1. քաղաքականություն և 

անվտանգություն, 2. տնտեսություն և ֆինանսներ, 
3. մշակութային և մարդասիրական կապեր, ինչպես 
նաև ռազմավարական գործընկերության ամրա
պնդում՝ խաղաղության, արդար միջազգային կարգի, 
բարեփոխված բազմակողմ համակարգի, կայուն 
զարգացման համար։1

Հարկ է նկատել, որ այսօրվա բազմաբևեռ աշխարհի 
համատեքստում զարգացող երկրների համար կարև-
որ է իրականացնել ավելի արդար և իրավահավասար 
համաշխարհային կառավարում՝ պետությունների 
միջև փոխշահավետ հարաբերություններին ուղղված 
երկխոսությունն ու խորհրդակցությունները խթանե-
լու համար։2 

ԲՐԻԿՍ-ի երկրները վերահաստատում են իրենց 
հանձնառությունը՝ բարեփոխելու համաշխարհային 
կառավարման համակարգը՝ խթանելու ավելի արդար, 
իրավահավասար, ճկուն, արդյունավետ, ժողովրդա
վարական միջազգային, բազմակողմ համակարգի 
կայացումը։ Ինչպես նաև հավատարմությունը մի-
ջազգային իրավունքի և ՄԱԿ-ի կանոնադրության 
նկատմամբ, ներառյալ կանոնադրության մեջ ամրա
գրված նպատակներն ու սկզբունքները։3 

Բրիկսը նոր աշխարհակարգում

Արփի Աբրահամյան
Քաղաքագիտության և ազգային անվտանգության հարցերի մասնագետ

ԲՐԻԿՍ-ը կոչ է անում շուկաներ ձևավորող պետու
թյուններին, զարգացող և թույլ զարգացած երկրնե-
րին, մասնավորապես՝ Աֆրիկայի, Լատինական Ամե-
րիկայի և Կարիբյան ավազանի երկրներին ավելի 
ակտիվ և իմաստալից մասնակցություն ունենալ գլո-
բալ որոշումների կայացման գործընթացներում։ 

Այդ առումով փաստաթղթում առանձնահատուկ 
նշվում է Գլոբալ Հարավի4 կարևորությունը որպես 
դրական փոփոխությունների շարժիչ ուժ՝ միջազգա-
յին մարտահրավերների պայմաններում, ուստի կա
րևորվում է BRICS երկրների դերակատարությունը 
Գլոբալ Հարավի մտահոգություններն ու առաջնահեր
թությունները բարձրաձայնելու և միջազգային իրա
վունքի վրա հիմնված կայուն միջազգային կարգը 
խթանելու գործում։

Հռչակագրում անդրադարձ է կատարվում 2025-ին 
Երկրորդ համաշխարհային պատերազմի ավարտի 
80-ամյակին։ Այս առումով ԲՐԻԿՍ-ը լիակատար 
աջակցությունն է հայտնում ՄԱԿ-ի Գլխավոր ասամ
բլեայի 79/272 բանաձևին,5 որով հիմք է դրվել Միա-
վորված Ազգերի Կազմակերպության ստեղծմանը։

ԲՐԻԿՍ երկրները խստորեն դատապարտում են 
միջազգային մարդասիրական իրավունքի բոլոր 
խախտումները, ներառյալ քաղաքացիական անձանց 
և քաղաքացիական օբյեկտների, այդ թվում՝ քաղա-
քացիական ենթակառուցվածքների վրա դիտավորյալ 
հարձակումները։

Անդամ երկրները կոչ են անում գլոբալ գործողու
թյուններ ձեռնարկել միջազգային խաղաղությունն ու 
անվտանգությունն ամրապնդելու համար։ Ընդգծում 
են բոլոր երկրների անվտանգության կարևորությունը 
և վերահաստատում իրենց հանձնառությունը մի-
ջազգային վեճերի խաղաղ կարգավորման հարցում՝ 
երկխոսության, խորհրդակցությունների, քաղաքա-
կանության և դիվանագիտության միջոցով։

Փաստաթղթի համաձայն, Ուկրաինայի հակամար
տության վերաբերյալ քննարկումներ տեղի են ունեցել 
ինչպես ֆորումներում, նաև՝ ՄԱԿ-ի Անվտանգության 
խորհրդում և ՄԱԿ-ի Գլխավոր ասամբլեայում, որոնք 
ուղղված են հակամարտության խաղաղ կարգավորմա-
նը երկխոսության և դիվանագիտության միջոցով։ 

ԲՐԻԿՍ երկրները մտահոգություն են հայտնում 
Մերձավոր Արևելքում անվտանգության իրավիճակի 
սրման, քաղաքացիական ենթակառուցվածքների և 
խաղաղ միջուկային օբյեկտների վրա դիտավորյալ 
հարձակումների վերաբերյալ։

Նրանք դատապարտում են Իրանի Իսլամական 
Հանրապետության դեմ 2025-ի հունիսի 13-ից ի վեր 
իրականացված ռազմական հարվածները, որոնք 
միջազգային իրավունքի և ՄԱԿ-ի կանոնադրության 
խախտում են։ 

Փաստաթուղթը ներառում է այն տեսակետը, որ 
Իսրայելա-պաղեստինյան հակամարտության արդար 
և երկարատև լուծումը կարող է տեղի ունենալ միայն 
խաղաղ ճանապարհով՝ հիմնվելով պաղեստինցի ժո-
ղովրդի օրինական իրավունքների իրականացման, 
ինքնորոշման և վերադարձի իրավունքի վրա։ 

ԲՐԻԿՍ-ը ողջունում է Լիբանանում կնքված հրա-
դադարի համաձայնագիրը և կոչ անում բոլոր կողմե-
րին խստորեն պահպանել դրա պայմանները, լիովին 
կատարել ՄԱԿ-ի Անվտանգության խորհրդի 17016 
բանաձևը։ 

ԲՐԻԿՍ-ը վերահաստատում է հավատարմությունը 
Սիրիայի ինքնիշխանության, անկախության, միասնու
թյան և տարածքային ամբողջականության սկզբունք
ներին, դատապարտում է Սիրիայի տարբեր նահանգ
ներում միջհամայնքային բռնությունը, ԻԼԻՊ-ի և 
Ալ-Քաիդայի հետ կապված խմբավորումների ահա-
բեկչական գործունեությունը (Դամասկոսում Եղիա 
մարգարեի եկեղեցում տեղի ունեցած պայթյունը, 

Իրավաքաղաքական

Սիրիայի տարածքում օտարերկրյա ահաբեկչական 
խմբավորումների սպառնալիքները)։ Կոչ է անում 
ՄԱԿ-ի Անվտանգության խորհրդի 2254 (2015) բա-
նաձևի7 սկզբունքների հիման վրա ապահովել Սիրիա-
յի քաղաքացիական բնակչության անվտանգությունն 
ու բարեկեցությունը։ 	

ԲՐԻԿՍ երկրները ճանաչում են Աֆրիկյան Միու
թյան8 կարևորագույն դերը հակամարտությունների 
կանխարգելման, կառավարման և կարգավորման 
գործում, մտահոգված են Սուդանում տիրող մարդա-
սիրական ճգնաժամի, ծայրահեղականության ու 
ահաբեկչության տարածման աճով։ Կոչ են անում մի-
ջազգային հանրությանը աջակցել Հայիթիին՝ ավա-
զակախմբերի դեմ պայքարելու, անվտանգության 
իրավիճակը բարելավելու, երկրի երկարաժամկետ 
սոցիալ-տնտեսական զարգացման հիմքերը բարելա-
վելու համար։ 	

ԲՐԻԿՍ-ը հատկապես դատապարտում է 2025-ի 
մայիսի 31-ին, հունիսի 1-ին և 5-ին Ռուսաստանի Դաշ
նության Բրյանսկի, Կուրսկի և Վորոնեժի մարզերում 
կամուրջների և երկաթուղային ենթակառուցվածքնե-
րի վրա կատարված հարձակումները, որոնք միտում
նավոր թիրախավորել էին քաղաքացիական անձանց, 
այդ թվում՝ երեխաների։

Այս փաստաթղթում խոսվում է միջուկային վտանգի 
և հակամարտության աճող ռիսկերի մասին, անդրա-
դարձ է կատարվել տիեզերական գործունեությանը, 
տիեզերքում սպառազինությունների մրցավազքի 
կանխարգելմանը։ 

Քննարկել են թվային ոլորտի մարտահրավերներն ու 
սպառնալիքները, վերահաստատել հանձնառություն՝ 
խթանելու անվտանգ, կայուն, փոխգործունակ ՏՀՏ 
միջավայր։ 2025-ին արհեստական բանականությունը, 
քվանտային տեխնոլոգիաները և արդյունաբերական 
նորարարությունը համարվել են առաջնահերթություն
ներ, քննարկվել են 2025-ին ԲՐԻԿՍ երկրների միջև 
բարձր արագությամբ ստորջրյա մետաղամալուխա-
յին ցանց անցկացնելու հարցը։9 

2025-ի մայիսի 17-ին ընդունվել է ԲՐԻԿՍ-ի 2025-
2030 թվականների էներգետիկ համագործակցության 
թարմացված ճանապարհային քարտեզը։10 

Ինչպես նաև «Ռուսական էներգետիկ շաբաթ 
2025» ֆորումի լիագումար նիստում սահմանվել են 
Ռուսաստանի վառելիքաէներգետիկ ոլորտի զար
գացման ռազմավարական ուղեցույցները մինչև 
2050 թվականը։11 ՌԴ նախագահ Վլադիմիր Պուտի-
նը նշել է գլոբալ և ներքին էներգետիկ ոլորտների 
զարգացման հիմնական ուղեցույցները։ Հիմնական 
միտումը գլոբալ էներգետիկ հարաբերությունների 
վերաուղղորդումն է դեպի Գլոբալ Հարավի երկրներ։12

Կանխատեսվում է ռուսական նավթի արտադրու
թյունը հասցնել մոտ 510 միլիոն տոննայի։ Գազի 
արտահանումը դիվերսիֆիկացվում է նոր ուղղու
թյուններով, կառուցվել է մոտ 100.000 կմ ցանց, գա-
զիֆիկացման մակարդակը հասել է 74.7%-ի: 

Հատուկ ուշադրություն է դարձվում տեխնոլոգիա-
կան ինքնիշխանությանը՝ նավթի և գազի սարքավո-
րումների ներմուծման փոխարինմանը և ԲՐԻԿՍ-ի 
և Գլոբալ Հարավի գործընկերների հետ համագոր
ծակցության խթանմանը:

Ռուսաստանի Դաշնության փոխվարչապետ Ալեք
սանդր Նովակը նշել է, որ «Էներգետիկայի ռազմա-
վարություն 2050»-ում ուրվագծվում են հիմնական 
նպատակները՝ էներգետիկ անվտանգության ապա-
հովում, ներքին շուկայի զարգացում, նավթամթերքի 
որակի բարելավում, տարածաշրջանների գազիֆիկա-
ցում, վառելիքի և էներգետիկ հավասարակշռության 
ստեղծում։13 

Մինչև 2035-ը էներգետիկ ոլորտը նախատեսվում է 
լիովին թվայնացնել՝ արհեստական ​​բանականության 
և թվային երկվորյակների ներդրմամբ, իսկ արդյունա-
բերության էներգաարդյունավետությունը մինչև 2050 
թվականը պետք է աճի 40%-ով։14 

Միջուկային էներգիան դառնում է համաշխարհա-
յին էներգետիկայի կարևոր բաղադրիչ։ 

Ռուսական նախագծով ավելի քան 110 էներգա
բլոկներ արդեն կառուցվել են, իսկ փոքր ատոմակա
յանները կդառնան Սիբիրի և Հեռավոր Արևելքի  
էներգետիկ ցանցի մաս: «Գազպրոմ Նեֆտ»-ի (“Газ
пром нефть”) գլխավոր տնօրեն Ալեքսանդր Դյուկո-
վը նշել է, որ նավթի համաշխարհային պահանջարկն 
աճում է, ինչը պայմանավորված է Գլոբալ Հարավով, 

նավթաքիմիական արդյունաբերությամբ և ավիա-
ցիայով: Ռուսաստանն ունի այդ բոլոր ռեսուրսները 
սեփական արտադրությունը մեծացնելու և զարգաց
նելու համար։15

Տրանսպորտային ոլորտը համաշխարհային տնտե
սության զարգացման ռազմավարական կարևոր բա-
ղադրիչ է, այն ապահովում է շուկայական կապը և 
գլոբալ գործընթացների կայունությունը։ Միջազգային 
երթուղիների վերափոխման և բեռնափոխադրումնե-
րի կառուցվածքների փոփոխության պայմաններում 
հատկապես կարևոր է կայուն և անվտանգ տրան
սպորտային և լոգիստիկ շղթաների զարգացումը։

Փաստաթղթում շեշտվել է 2025-ի մայիսի 14-ին 
Բրազիլիայում կայացած ԲՐԻԿՍ-ի տրանսպորտի 
նախարարների հանդիպման արդյունքների կարևո-
րությունը՝ տրանսպորտային երկխոսությունը զար
գացնելու նպատակով։

ԲՐԻԿՍ-ի շրջանակներում քննարկվում է Ռուսաս
տանից Մոնղոլիայի միջով դեպի Չինաստան երկա-
թուղային միջանցքի շահագործման և բեռնափոխա
դրումների ծավալների հարցը։16 Ռուսաստանը և Չի-
նաստանը սկսել են համատեղ նախագծի մշակում՝ 
ճանապարհային բեռնափոխադրումների արբանյա-
կային մոնիթորինգի համակարգ ստեղծելու համար։ 
Նախագծի նպատակն է ստեղծել համապարփակ մո-
նիթորինգի համակարգ, որը նախատեսված է երկու 
երկրներում բեռնատարների տեղաշարժին ճշգրիտ 
հետևելու համար։17

Ռուսաստանը և Չինաստանը նախատեսում են 
2026-ին բացել աշխարհի առաջին սահմանային ճո-
պանուղին: Ըստ իրենց՝ այս նորամուծությունը թույլ 
կտա Հեյհեից Բլագովեշչենսկ (Хэйхэ-Благовещенск) 
հասնել ընդամենը մի քանի րոպեում, տարեկան մին
չև 2,5 միլիոն ուղևորի փոխադրմամբ։18 

2026-ի գարնանը Սանկտ Պետերբուրգում կանց
կացվի տրանսպորտի և լոգիստիկայի առաջին մի-
ջազգային ֆորումը։ 

Ֆորումը կկենտրոնանա գլոբալ կապի և միջազգա-
յին տրանսպորտային միջանցքների, այդ թվում՝ 
Հյուսիս-Հարավ միջազգային տրանսպորտային մի-
ջանցքի (ՄՏՄ) զարգացման, ինչպես նաև միջազգա-
յին տնտեսական միությունների և ասոցիացիաների 
(ինչպիսիք են Միութենական պետությունը, ԵԱՏՄ-ն, 
ԱՊՀ-ն, ՇՀԿ-ն և ԲՐԻԿՍ-ը) շրջանակներում ինտե
գրացիոն կապերի ամրապնդման վրա։19

Փաստաթղթում անդրադարձ է կատարվել ԲՐԻԿՍ 
- 2030-ի տնտեսական գործընկերության ռազմավա-
րության մշակմանը, որի նպատակն է ամրապնդել 
BRICS համագործակցության ուղեցույցի սկզբունքնե-
րը բազմակողմ առևտրային համակարգի, թվային 
տնտեսության, միջազգային առևտրի, ֆինանսա-
կան համագործակցության կայուն զարգացման հետ 
կապված հարցերի վերաբերյալ։ 

Տեսնում ենք, որ ԲՐԻԿՍ-ի կազմում այնպիսի 
երկրներ են, որոնք աշխարհատնտեսական, աշխար
հաքաղաքական առումով ազդեցիկ դերակատարու
թյուն ունեն, հարուստ են էներգառեսուրսներով, ըն
դերքով, բնական, ջրային պաշարներով և այլն։ 

Հնարավորություն ունեն ապահովելու կայուն և 
բարենպաստ տնտեսական միջավայր միության ան
դամների համար, զարգացնել առևտուրը, խթանել 
փոխադարձ ներդրումները, բարելավել մասնակից 
երկրների բնակչության կենսամակարդակը, անցնել 
բարձր տեխնոլոգիական արտադրության։ Ապահովել 
ֆինանսական և տնտեսական անկախություն։

Այդ նպատակով ԲՐԻԿՍ երկրները ձգտում են 
ստեղծել արժույթի միջազգային հիմնադրամին և 
համաշխարհային բանկին այլընտրանք՝ միջազգային 
սեփական ֆինանսական և տնտեսական կառույցներ։ 

ԲՐԻԿՍ երկրներն աշխատում են միջբանկային 
կապեր հաստատել և փոխադարձ հաշվարկներում 
իրենց ազգային արժույթներն օգտագործել։ 20 

Առաջիկա տարիներին ԲՐԻԿՍ-ում կարող է կա-
յացվել սեփական թվային արժույթի ստեղծումը, որը 
կարող է թողարկել ԲՐԻԿՍ-ի զարգացման բանկը։21 

ՌԴ ֆինանսների նախարար Անտոն Սիլուանովը 
հայտարարել է. «Ռուսաստանի և Չինաստանի միջև 
առևտուրը գրեթե ամբողջությամբ վերածվել է ազգա-
յին արժույթներով հաշվարկների։ Ռուբլին և յուանը 
կազմում են երկու երկրների միջև բոլոր փոխադարձ 
հաշվարկների 99.1%-ը»։22

ՌԴ փոխվարչապետ Ալեքսանդր Նովակը հայ
տարարել է, որ այս փոփոխությունն ուղղված է ար
տարժույթից կախվածությունը նվազեցնելուն և ռուբ
լու ու յուանի դիրքերը միջազգային առևտրում ամրա
պնդելուն։23

Ավելի վաղ ՌԴ-ի ներդրումների հիմնադրամի 
ղեկավար Կիրիլ Դմիտրիևը հայտարարել էր, որ  
2025-ի հոկտեմբերի դրությամբ ռուսական արտա-
հանման միայն 18%-ն է վճարվել ԱՄՆ դոլարով և 
եվրոյով։ Մնացած վճարումները բաշխվում են հե
տևյալ կերպ. մոտավորապես 40%-ը կատարվում է 
ռուբլով, իսկ մնացածը՝ բարեկամ երկրների ազգային 
արժույթներով։24

Արժույթի միջազգային հիմնադրամի տվյալների 
համաձայն. «Վերջին տասը տարիների ընթացքում 
BRICS երկրների մասնաբաժինը համաշխարհային 
ՀՆԱ-ում 2015-ի 22.3%-ից աճել է մինչև 26.9%՝ 2025-ին, 
իսկ մինչև 2030-ը այն կարող է հասնել 28.9%-ի: Նույն 
ժամանակահատվածում G7 երկրների (ԱՄՆ, Գերմա-

Իրավաքաղաքական

նիա, Ճապոնիա, Բրիտանիա, Ֆրանսիա, Իտալիա և 
Կանադա) մասնաբաժինը համաշխարհային ՀՆԱ-ում 
նվազել է 46.1%-ից մինչև 44.4% և կանխատեսվում է, 
որ տասնամյակի վերջում կնվազի մինչև 42.2%-ը»։25

Վերլուծությունները ցույց են տալիս, որ 2025-ին 
համաշխարհային ՀՆԱ-ն կհասնի 117.2 տրիլիոն դո-
լարի, որից G7 երկրները կկազմեն 52.1 տրիլիոն դո-
լար, իսկ ԲՐԻԿՍ երկրները՝ 31.6 տրիլիոն դոլար։ 
ԲՐԻԿՍ երկրների շարքում ՀՆԱ-ի աճի տեմպերով 
առաջատարներ են Եթովպիան (7.2%), Հնդկաստա-
նը (6.6%), Ինդոնեզիան (4.9%), Չինաստանը (4.8%) 
և ԱՄԷ-ն (4.8%)։ Համեմատաբար G7-ի խոշորագույն 
տնտեսությունները կաճեն զգալիորեն ավելի դան
դաղ. ՄՆ՝ 2%-ով, Բրիտանիա՝ 1.3%-ով և Կանադա՝  
1.2%-ով։ 

Այսպիսով, զարգացող երկրները կշարունակեն 
ապահովել համաշխարհային տնտեսական աճի մեծ 
մասը՝ գերազանցելով 2025-ին գրանցված 3.2% հա-
մաշխարհային միջին աճի տեմպը։26

ԲՐԻԿՍ երկրների միջև տեղի է ունենում ազգա-
յին արժույթների դերի ընդլայնում և ԱՄՆ դոլարից 
կախվածության նվազեցում։ Թեև Վաշինգտոնը 
սպառնում է նոր սահմանափակող պատժամիջոցնե-
րով՝ միասնական արժույթի կիրառման դեպքում, 
միևնույն է, ԲՐԻԿՍ երկրները փորձում են ազատվել 
արևմուտքի ֆինանսական գերիշխանությունից։ 

Ակնհայտ է, որ կայացող բազմաբևեռ աշխարհում 
ԲՐԻԿՍ-ը զգալի ազդեցություն է ձեռք բերում։ Սա 
հստակ մարտահրավեր է արևմտյան տերություննե-
րին, ամերիկյան համաշխարհային գերիշխանությա-
նը։ 

Գագաուզները թյուրքախոս էթնոս են, որոնք 
հիմնականում բնակվում են Մոլդովայում և 

Ուկրաինայում՝ Բուջակ կոչվող շրջանում, որը բա-
ժանված է այս երկու պետությունների միջև։ Գագաուզ
ների փոքր խմբեր ապրում են նաև Բուլղարիայում, 
Ռումինիայում, Հունաստանում, Մակեդոնիայում և 
Թուրքիայում։ Տարբեր աղբյուրներում բնակչության 
թվաքանակը տատանվում է 161 հազարից մինչև 250 
հազար մարդ։ 1994 թվականին գագաուզները ձեռք 
բերեցին որոշ պետականություն Մոլդովայի Հանրա-
պետության կազմում՝ Գագաուզ-Երիի (այսինքն՝ գա
գաուզների երկիր, գագաուզների բնակատեղի) ինք
նավարության ձևով և հիմնականում բնակվում են 
հանրապետության հարավային շրջաններում՝ Կոմրա-
տի, Չադըր-Լունգայի, Վուլկանեշթիի շրջաններում։

Գիտնականների կարծիքները բաժանվում են 
գագաուզների էթնիկ պատկանելության հարցում։ 
Գագաուզների էթնոգենեզի մասին գոյություն ունի 
ավելի քան 20 վարկած, սակայն դրանցից կարե-
լի է առանձնացնել հիմնական երկուսը։ Ըստ առա-
ջին տարբերակի՝ գագաուզները թյուրքացված սլա-
վոններ, բուլղարներ, մակեդոնացիներ, հույներ են, 
որոնք միայն իրենց հավատքն են պահպանել։ Ըստ 
երկրորդի՝ գագաուզական համայնքի ձևավորման 
մեջ մասնակցել են թյուրք-բուլղարական ցեղերը, 
քըպչակներ (կումաններ), պեչենեգներ (բաջանակ
ներ), ուզներ (օղուզներ)։ Ժամանակի ընթացքում այս 
ցեղերի խառնուրդից էլ առաջացել են գագաուզները։1

Առաջին վստահելի տեղեկությունները վկայում են 
գագաուզների բնակեցման մասին Բալկանյան թե-
րակղզում՝ ժամանակակից Ռումինիայի և Բուլղա-
րիայի տարածքներում՝ Դոբռուջա կոչվող պատմա-
կան շրջանում։ XVIII դարի վերջում և XIX դարի 
առաջին կեսին, կապված Օսմանյան և Ռուսական 
կայսրությունների միջև Բալկաններում չդադարող 
պատերազմների, ինչպես նաև Բալկանյան թերա
կղզում տիրող անարխիայի հետ, սկսվեց գագաուզ
ների միգրացիոն գործընթացը։ Բալկանները դարձել 
էին Ռուսական և Օսմանյան կայսրությունների 
մրցակցության ասպարեզ։ 1812 թվականին ռուսական 
իշխանություններն առաջարկեցին տարածաշրջա-
նի բնակիչներին վերաբնակվել Բեսարաբիայի տա-
րածքներում, որոնք գտնվում էին Դանուբ, Դնեստր, 
Պրուտ գետերի և Սև ծովի միջև՝ Եվրոպայի հա-
րավ-արևելքում։ Այսօր այդ տարածքները բաժանված 
են երկու պետությունների միջև՝ Մոլդովայում՝ Բենդեր 
քաղաքը և դրա շրջակա տարածքները, Ուկրաինա-
յում՝ Չեռնովցու և Օդեսայի մարզերը։ Միգրացիոն 
գործընթացները շարունակվեցին մոտ 100 տարի՝ 

1812-ից մինչև 1917 թվականը, ավարտվելով գագաուզ 
էթնիկական համայնքի ձևավորմամբ՝ իր ինքնագի-
տակցությամբ և մշակույթով։ 

Գագաուզները, որպես թուրքերին լեզվով մոտ ժո-
ղովուրդ (թյուրք-օղուզական լեզվախումբ), ներառվել 
են նորաստեղծ Թուրքիայի Հանրապետության ազ
դեցության ոլորտում արդեն նրա ձևավորման վաղ 
փուլում՝ XX դարի 30-ականներին, երբ պետությունն 
ինքն իրեն ներկայացնում էր որպես աշխարհիկ պե-
տություն՝ ի տարբերություն օսմանյան տիրապետու
թյան շրջանի, երբ գագաուզները ենթարկվում էին 
ճնշումների և դաժան հալածանքների իրենց կրո-
նական պատկանելության պատճառով։ Օսմանյան 
կայսրությունում ընդգծվում էր իսլամի գերակայու
թյունը. պետությունը համարվում էր խալիֆաթ, իսկ 
սուլթանը՝ խալիֆ, բոլոր մուսուլմանների հոգևոր 
առաջնորդ։ Օսմանյան պետությանը բնորոշ էր էթնի-
կական ինքնագիտակցության բացակայությունը։ 
«Թյուրք» էթնոնիմն ասոցացվում էր հայհոյանքի, 
կոպտության, տգիտության հետ։ Սակայն իրավի-
ճակը կտրուկ փոխվեց Թուրքիայի Հանրապետու
թյան ստեղծմամբ, որտեղ ազգային գաղափարի 
հիմքում դրվեց երկրի թյուրքացումը։ Այդ ժամանա-
կից սկսած՝ թյուրքական արմատներ ունեցող ժողո-
վուրդները մտան Թուրքիայի Հանրապետության 

Ուղղափառ գագաուզները թուրքական կառավարության 
և հատուկ ծառայությունների ուշադրության կենտրոնում 
20-րդ դարի սկզբին
Սաբինա Մուրադյան
Թուրքագետ, Ռուս-Հայկական Սլավոնական Համալասարանի դասախոս

հետաքրքրության շրջանակ։ XX դարի սկզբից մինչև 
այսօր Թուրքիան գագաուզների նկատմամբ վարում 
է յուրատեսակ մշակութային-էքսպանսիոնիստական 
քաղաքականություն, որն ազդում է նրանց մտածո-
ղության, լեզվի, էթնիկական և կրոնական ինքնության 
վրա։

1930-ականների պանթյուրքիստական գաղափա
րախոսության շրջանակում Բեսարաբիայի ուղղա
փառ գագաուզները կարևոր տեղ էին զբաղեցնում 
թուրքական կառավարության օրակարգում։ 

Թուրք դեսպան Համդուլլահ Սուբհի Թանրըօվերի 
(Hamdullah Suphi Tanrıöver) հայտնվելը Ռումինիա-
յի Թագավորությունում XX դարի սկզբին կարևոր 
փուլ նշանավորեց Բեսարաբիայի գագաուզների 
պատմության մեջ։ Նրա Բուխարեստում դեսպան լի-
նելու տարիներին Բեսարաբիայի և Դոբռուջայի գա-
գաուզներն ավելի ու ավելի հաճախ հայտնվում էին 
երիտասարդ պետության տեղեկատվական և քա-
ղաքական ուշադրության կենտրոնում։ Թուրքիայի 
քաղաքական գործունեությունն ուղղափառ էթնիկ 
գագաուզների շրջանում նպատակ ուներ ազդել Դոբ
ռուջայում և Բեսարաբիայում ապրող էթնիկ թյուրքե-
րի՝ այսինքն՝ ուղղափառ գագաուզների վրա, նրանց 
ազգային ինքնագիտակցության փոփոխման նպա-
տակով։ Մուստաֆա Քեմալ Աթաթուրքի քաղաքա-
կան տեսակետի համաձայն՝ Թուրքիայի տարածքից 
դուրս ապրող թյուրքերը շատ կարևոր էին երիտա
սարդ պետության համար։ Այդ պատճառով նա ներ
դրեց մեծ ջանքեր՝ բարձրացնելու և պահպանելու 
թյուրքական ինքնագիտակցությունը և թյուրքական 
պատմության ամբողջականությունը։ Հիմնադրումից 
ի վեր Թուրքիայի Հանրապետությունը մեծ հետա
քրքրություն է ցուցաբերում աշխարհի տարբեր հատ
վածներում՝ իր սահմաններից դուրս բնակվող թյուր
քերի նկատմամբ։2 Նորաստեղծ հանրապետությունը 
վերափոխեց իր մտածելակերպը և իր առաջ դրեց 
հավակնոտ նպատակներ։ Փաստորեն, նոր կառա-
վարման ձևի հռչակումից և իր սահմանային գծե-
րի որոշումից հետո Թուրքիան հաստատեց կապեր 
Թուրքեստանի, Բալկանների և Մերձավոր Արևելքի 
թյուրքական ժողովուրդների հետ։ Հիմնական գա-
ղափարախոսությունը հիմնված էր այս կարգախո-

սի վրա՝ «Մենք բոլորս արյունով եղբայրներ ենք, 
և թյուրքերի միավորմանը ոչինչ չի կարող խո-
չընդոտել»։ Եվ, բնականաբար, այս համատեքստում 
ուղղափառ գագաուզների հարցը՝ ովքեր իրենց հա-
մարում էին թյուրքեր, բայց դավանում էին ուղղափառ 
քրիստոնեություն, նույնպես մտավ թուրքական կա-
ռավարության օրակարգ։3

Երիտասարդ Թուրքիան սկսեց հետաքրքրվել գա-
գաուզական էթնոսով XX դարի սկզբին։ Այդ պահից, 
երբ Բուլղարիայում, Իսպանիայում, Ռումինիայում 
հավատարմագրված թուրք դեսպաններն ու հյուպա-
տոսներն իրենց բաց և փակ փաստաթղթերում սկսե-
ցին հիշատակել գագաուզ-թուրքերին, գագաուզների 
թեման մտավ Թուրքիայի ուշադրության շրջանակ։ 
1930-ական թթ. հայտնի թուրք քաղաքական գործիչ 
և գրող Համդուլլահ Սուպհի Թանրըօվերը4 դարձավ 
առաջիններից մեկը, ով սկսեց տարածել գագաուզա-
կան էթնոսին Թուրքիայի Հանրապետության աշխար
հաքաղաքական հետաքրքրությունների շրջանակ նե-
րառելու գաղափարը։ Նա փորձում էր ներկայացնել 
ուղղափառ գագաուզների խնդիրը որպես «թյուրքա-
կան ժողովրդի հոգու կանչ», որը «ապրում է հայրե-
նիքից հեռու»։5

1931 թ. մայիսի 25-ի՝ Թուրքիայի Հանրապետության 
Նախարարների խորհրդի որոշմամբ Թանրըօվե-
րը նշանակվեց առաջին կարգի դեսպան Բուխա-
րեստում։ Ռումինացի միապետի մոտ իր դիվանա-
գիտական ունակությունները ցուցադրելուց հետո նա 
ուղևորվեց Բեսարաբիա և Դոբռուջա (այն ժամանակ՝ 
Ռումինիա), որտեղ այցելեց գագաուզական գյուղեր։ 
Նրա նպատակն էր խթանել գագաուզների ձուլումը 
թյուրքական աշխարհին՝ կարևոր տեղ հատկացնելով, 
իր կարծիքով, գագաուզների ազգային ինքնության 
վերականգնման վրա՝ նրանց ուսուցանելով ժամա-
նակակից թուրքերեն։6

1930-ականների սկզբին, երբ թուրքական քաղա-
քական օրակարգում հայտնվեց գագաուզ ժողովրդի 
հարցը, որոշ թերթեր սկսեցին իրենց էջերում լույս 
ընծայել գագաուզներին վերաբերող նորություններ 
և հոդվածներ։ Այդ ժամանակի իշխանամետ մամուլը՝ 
«Աքշամ», «Ջումհուրյեթ», «Հաքիմիեթի Միլիե», 
«Թան», «Ուլուս» և «Զաման» թերթերը, Թանրըօվե-
րի ազդեցությամբ անդրադառնում էին գագաուզների 
խնդիրներին։ Նա մեծ ազդեցություն ունեցավ Թուր
քիայի մամուլում գագաուզների մասին նմանատիպ 
հրապարակումների ի հայտ գալու հարցում։

Պրոֆեսոր Թյուրքեր Աճարօղլուն իր ուսումնասի
րություններում հիշատակում է, թե ինչպես էր Թանրը
օվերը հիանում գագաուզներով. «Նրանք իրենց ուղ
ղափառ հավատը պաշտպանում են ողջ նվիրումով։ 
Տանը խոսում են թուրքերեն, ինչպես նաև ընթերցում 
են Աստվածաշունչը թուրքերենով։ Գագաուզները 
պաշտում են Միակ Ալլահին՝ իրենց եկեղեցիներում 
աղոթքները կարդալով թուրքերեն»։7

Այսպիսով տեսնում ենք, որ Թանրըօվերի դեսպա-
նության տարիներին Բուխարեստում Բեսարաբիայի 
և Դոբռուջայի գագաուզներն ավելի ու ավելի հաճախ 

Համդուլլահ Սուպհի Թանրըօվեր

էին հայտնվում թուրքական կառավարության տեղե-
կատվական և քաղաքական օրակարգում։ 1930-1940-
ական թթ. պատմաբաններն ու ազգագրագետները, 
ուսումնասիրելով գագաուզների էթնիկ բնույթն ու 
ծագումը, նրանց համեմատում էին Արևմտյան Անա-
տոլիայի թուրքերի հետ, որոնք մինչ այսօր բնակվում 
են ժամանակակից Թուրքիայում։

Վերոնշյալից պարզ է դառնում, որ Թուրքիա-
յի քաղաքական գործունեությունը ուղղափառ՝ էթ
նիկ գագաուզների շրջանում նպատակ ուներ ազդել 
Դոբռուջայում և Բեսարաբիայում ապրող էթնիկ թյուր
քերի (այսինքն՝ ուղղափառ գագաուզների) ազգային 
ինքնագիտակցության փոփոխման վրա։ Այս ազդե-
ցությունը հատկապես զգացվում էր Թանրըօվերի 
խոսքերում. նա, պարբերաբար շփվելով գագաուզնե-
րի հետ, ընդգծում էր, որ կրոնական տարբերությունից 
անկախ՝ ուղղափառ գագաուզները չեն կորցրել իրենց 
թյուրքական ինքնությունը։

Թանրըօվերը նույնպես ձեռնարկում էր քայլեր 
գագաուզ երեխաներին՝ տղաներին և աղջիկներին, 
Թուրքիայի տարրական և միջին դպրոցներ, ինչպես 
նաև համալսարաններ ուղարկելու ուղղությամբ։ 
Ուսումն ավարտելուց հետո, այդ երիտասարդները 
պետք է վերադառնային իրենց գյուղեր և շարունա-
կեին կրթել գագաուզների մատաղ սերունդներին։8

1920-ական թթ. ստեղծված երիտասարդ Թուրքիա-
յի Հանրապետությունը, ամենայն հավանականու
թյամբ, տեղյակ չէր Դոբռուջայում, Բեսարաբիայում և 
Արևելյան Թրակիայի տարածքներում ապրող ուղղա-
փառ գագաուզների թյուրքական ծագման մասին։ 
Մուստաֆա Քեմալ Աթաթուրքի քաղաքականությունը 
հաշվի առնելով՝ Թուրքիայի սահմաններից դուրս 
ապրող թյուրքերը շատ կարևորվում էին երիտասարդ 
պետության համար։ Այս առումով Բեսարաբիայում 
և Դոբռուջայում ապրող գագաուզներն առանձնա-
պես կարևոր դիրք էին զբաղեցնում թուրքական 
կառավարության տեսանկյունից, քանի որ այնտեղ 
բնակվող գագաուզներն աստիճանաբար սկսեցին 
գիտակցել իրենց թյուրքական ինքնությունը՝ թուրք 
պետության գործիչների ջանքերի շնորհիվ։ Դիվա-
նագետներն իրենց հաշվետվություններում գրում 
էին, որ Թուրքիան «գագաուզների առջև բացում է 
պատմության նոր էջեր»։ Դիվանագետների դրական 
արձագանքները Թուրքիային հնարավորություն տվե-
ցին ընդունելու կարևոր որոշումներ և իրականացնել 
որոշակի քաղաքականություն գագաուզ-թյուրքերի 
ապագայի ուղղությամբ։9

Պետք է նշել, որ Թուրքիան տեղեկություններ ուներ 
գագաուզների մասին ոչ միայն իր դիվանագիտական 
խողովակներով, այլև հետախուզական ուղիներով։10 
Քեմալ Աթաթուրքի անվան թուրքական համալսա-
րանի պրոֆեսոր և ակադեմիկոս Դինչ Աբդուլքերիմն 
իր ուսումնասիրության մեջ նշում է, որ գագաուզների 
վերաբերյալ տեղեկատվության հիմնական աղբյուրը 
թուրքական կառավարության համար եղել է թուրք 
հետախուզության սպա՝ Ահմետ Էսաթ Թոմրուքը։ Նա 
XX դարի սկզբի ամենաականավոր հետախույզնե-

րից էր, հայտնի «անգլիական Քեմալ» մականունով։ 
1937 թ. նա ժամանում է Ռումինիա և անմիջապես 
ուղևորվում է Բեսարաբիա, որտեղ ապրում էին գա-
գաուզները։11 Նա նրանց մոտ գնացել էր Երկրորդ հա-
մաշխարհային պատերազմից առաջ՝ «միավորման և 
պաշտպանության» պատրվակով։ Ահմետ Թոմրուքի 
կենսագրությունն ուսումնասիրող Ռեջայի Սանայը 
հղում է անում Թոմրուքի հուշերին, որտեղ վերջինս 
բացատրում է իր այցելության նպատակը։ Թոմրուքը 
գրում է, որ ձգտում էր միավորել գագաուզներին։ 
Նրանց մեջ ներթափանցելով՝ նա պատմում էր, որ 
նրանք ծագումով թյուրքեր են, որ պետք է հավատա-
րիմ մնան Թուրքիայի Հանրապետությանը և որ իրենց 
ծագման մերժումը քրիստոնեական դավանանքի 
պատճառով ամենամեծ մեղքերից մեկն է։ Նա գա-
գաուզների հետ ծանոթանալով՝ ասում էր, թե նրանք 
«մեզնից են»՝ իրենց կենցաղային սովորություննե-
րով, սննդի մշակույթով, ընտանեկան ու տոհմական 
ավանդույթներով։

Սակայն, քանի որ գագաուզները պատմականո-
րեն եղել էին տարբեր պետությունների հպատակներ, 
նրանք կորցրել էին իրենց ազգային ինքնությունը։ 
Թոմրուքի կարծիքով՝ Բեսարաբիայում ռուսական 
գործակալները ներթափանցել էին գագաուզների 
միջավայր և ստիպում էին նրանց ծառայել իրենց շա-
հերին։ Թոմրուքը տարբեր մեթոդներ էր կիրառում՝ 
Ռուսաստանի ազդեցությունը թուլացնելու համար, 
բայց, ինչպես հետագայում գրել է, դա իրեն չէր հա-
ջողվում։ Այդ պատճառով նա գտնում է այլ ճանա-
պարհ։ Ծանոթանալով գագաուզ երիտասարդությա-
նը՝ նա մերձենում է գագաուզական մտավորակա-
նության հետ։ Նա հրավիրում է երիտասարդներին 
հանդիպման, որտեղ մայրաքաղաքի կենտրոնական 

Աշխարհաքաղաքական

Աշխարհաքաղաքական

դպրոցի նիստերի դահլիճում պատմում է իրենց թյուր
քական ծագման մասին։ Այստեղ նա մանրամասն 
ներկայացնում է Աթաթուրքի քաղաքականությունը։ 
Ֆինանսավորում կազմակերպելով՝ Թոմրուքը հո-
վանավորում է խմբակներ, որտեղ քննարկվում էին 
գագաուզների ինքնության և էթնիկական պատկա-
նելության հարցերը։ Նրա աշխատանքի շնորհիվ գա-
գաուզները դարձան ավելի լոյալ թուրքական կառա-
վարության նկատմամբ։12

Այսպիսով, տեսնում ենք, որ թուրքական բանա-
կի հետախույզ Թոմրուքը XX դարի սկզբի իր գոր
ծունեությամբ մեծ ներդրում ունեցավ թուրքական քա-
ղաքականության շրջանակում գագաուզական հարցի 
ձևավորման մեջ։ Նա բացեց այն ուղին, որով մինչ 
օրս շարժվում են թուրք դիվանագետները, պատմա-
բանները, քաղաքական գործիչներն ու լրագրողնե-
րը։ Թուրքիան ճանաչեց գագաուզների գոյությունը և 
նրանց թյուրքական ծագումը։13

Թուրքական Հանրապետությունը, վերածնվելով 
Օսմանյան կայսրության մոխիրներից և շարժվելով 
ժամանակակից աշխարհիկ պետություն դառնալու 
ուղղությամբ, չի պատրաստվում հրաժարվել նախկին 
կայսերապաշտական ամբիցիաներից և ձգտում է 
պահպանել կամ վերականգնել իր ազդեցությունը 
նախկին կայսրության տարածքներում։ Եթե օսմանցի-
ների համար գագաուզները որևէ հետաքրքրություն 
չէին ներկայացնում որպես թյուրքական արմատնե-
րով ժողովուրդ, քանի որ Օսմանյան կայսրությունը 
թյուրքական պետություն չէր, և նրանք ենթարկվում 
էին դաժան հալածանքների իրենց կրոնի պատճա-
ռով, ապա ժամանակակից Թուրքիան պատրաստ է 
աչք փակել այլ կրոնին պատկանելու վրա՝ առաջնա-
յին դարձնելով որևէ համայնքի ազգային-էթնիկ 
կապը թյուրքերի հետ։

Թուրքիան վերածնվեց Օսմանյան կայսրության 
փլատակներից՝ հիմնվելով ազգայնական գաղափա-
րախոսության վրա, որտեղ պետության բոլոր քաղա-
քացիները համարվում էին թուրքեր՝ անկախ իրենց 
էթնիկ կամ ազգային ծագումից։ Թուրքերն, ըստ 
էության, Փոքր Ասիայի և Մերձավոր Արևելքի բնիկ 
ժողովուրդների խառնուրդ են, որոնք ազգայնական 
գաղափարախոսության հիման վրա ձևավորեցին 
արհեստական երիտասարդ ազգ՝ «թուրք» անվամբ։ 
Աթաթուրքի հեղինակած կարգախոսը՝ «Երջանկա-
ցած եմ, որ թուրք եմ» («Ne mutlu türküm diyene»), 
ստեղծվել էր քաղաքացիների ազգային ինքնագիտակ
ցությունն ու հպարտությունն ամրապնդելու նպատա-
կով՝ կապված իրենց թուրքական պատկանելության 
հետ։ 

Վերոհիշյալ թուրք դիվանագետը՝ Թանրըօվերը, 
փորձում էր գագաուզներին միացնել Կոստանդնու
պոլսի ուղղափառ պատրիարքությանը։ Նա տարված 
էր գագաուզների վերաբնակեցման գաղափարով՝ 
տեղափոխելով նրանց Արևելյան Թրակիա և Ստամ
բուլ։ Ավելին՝ Թանրըօվերը մտադիր էր գագաուզնե-
րին տրամադրել Բյուզանդիայի գլխավոր տաճարը 
և Օսմանյան կայսրության գլխավոր մզկիթը հան

դիսացող Սուրբ Սոֆիան, որն այդ ժամանակ արդեն 
թանգարան էր դարձել, որպեսզի այնտեղ իրա-
կանացնեն իրենց քրիստոնեական, սակայն թյուր
քացված ծիսակարգերը։ Այս գաղափարների ու նա-
խաձեռնությունների համար Թանրըօվերը ստացել էր 
«գագաուզների միտրոպոլիտ» մականունը։ Սակայն 
Երկրորդ համաշխարհային պատերազմի սկսվելուն 
պես Թուրքիայի կառավարությունը, որը մինչ այդ 
աջակցում էր Թանրըօվերի ծրագրերին, հրաժարվեց 
այդ նախաձեռնություններից։ Ստեղծված պայմաննե-
րում Թանրըօվերը 1944 թվականին ստիպված էր վե-
րադառնալ Թուրքիա։14

Երկրորդ համաշխարհային պատերազմից հետո, 
ակտիվ գործունեության հնարավորությունը կորցնե-
լու հետևանքով Թուրքիայի հետաքրքրությունը գա-
գաուզների նկատմամբ մարեց, որպեսզի նոր ուժով 
վերածնվի ԽՍՀՄ փլուզումից հետո։ 1980-ականների 
վերջերից Թուրքիայում սկսեցին հայտնվել գիտա-
կան հոդվածներ գագաուզների պատմության, բա-
նահյուսության, ազգագրության և լեզվի վերաբերյալ։ 
Գիտական գործունեությանը զուգահեռ իրականաց
վում էին նաև այլ քայլեր։ 1995-1996 թվականներին 
թուրք Նեջիփ Հաբլեմիթօղլուն աշխատել է որպես 
խորհրդատու ՄԱԿ-ի զարգացման ծրագրում, որի 
նպատակն էր Գագաուզիայում կիրիլիցա այբուբե-
նը փոխարինել լատինատառով։ Իր աշխատանքի 
ընթացքում նա հավաքագրել է Աթաթուրքի կողմից 
գագաուզների թուրքական դպրոցներ ուղարկված 
թուրք ուսուցիչների աշակերտների հուշագրություննե-
րը և այդ հուշագրությունների մի մասը հրատարակել 
«Քեմալի ուսուցիչները» վերնագրով։15

Նույն 1995 թվականին հայտնվեց տեղեկություն  
գագաուզների՝ Ռուսական ուղղափառ եկեղեցու հո-
վանու տակից Անկախ թուրքական ուղղափառ եկե-
ղեցու հովանու ներքո անցնելու նախապատրաստու
թյունների մասին։16 

Ինչպես վորը նշվեց, նման նախաձեռնությամբ  
դեռ 1943 թվականին հանդես էր եկել հայտնի դիվա-
նագետ Համդուլլահա Սուպհի Թանրըօվերը։

Այսօր Թուրքիան Գագաուզիայում իրականացնում 
է բազմաթիվ նշանակալի սոցիալական և տնտեսա-
կան նախագծեր, որոնք տեսանելի են ինքնավա-
րության բնակչության համար։ Թուրքական կողմի 
կամ նրա մասնակցությամբ կառուցվել են մանկա-
պարտեզներ, վերանորոգվել են դպրոցներ և մշա-
կույթի տներ (ավելի քան 10), ինչպես նաև հիվանդա-
նոց Վուլկանեշթ քաղաքում։ Պաշտոնական Անկա-
րայի և Թուրքիայի մի շարք քաղաքապետարանների 
աջակցությամբ ինքնավարությունում կառուցվել են 
մի շարք շինություններ. շտապ օգնության կենտրոն և 
մանկական ստեղծագործության տուն (Կոմրատում), 
ծերանոց (Չադիր-Լունգայում)։ Գագաուզիայի մայրա-
քաղաքում ակտիվորեն ընթանում է փակ ստադիո-
նով խոշոր սպորտային համալիրի կառուցումը, որի 
արժեքը 10 միլիոն եվրո է։ Կոնգազ գյուղում գործում է 
մոլդովա-թուրքական լիցեյ, որտեղ գագաուզ երեխա-
ներն անվճար են սովորում։ Գագաուզիայի հանրային 

հեռուստատեսությունը թուրքական TRT հեռուստաա-
լիքից նվեր է ստացել ժամանակակից և թանկարժեք 
սարքավորումներ և այլն։ Թուրքիայի կողմից ինքնա-
վարությանը քաղաքական աջակցության օրինակ 
կարելի է համարել 2020 թ. Կոմրատում թուրքական 
հյուպատոսարանի բացումը։17

Պետք է ընդունել, որ Թուրքիայի դերի աճմամբ 
այս տարածաշրջանում աշխուժացել է գագաուզների 
ազգային ինքնության վերաձևավորման գործընթա-
ցը։ Սա նշանակում է, որ Գագաուզիան ոչ միայն 
հայտնվել է յուրօրինակ աշխարհաքաղաքական խաչ
մերուկում, այլ նաև փաստացի կանգնած է իր մշա-
կութային-քաղաքակրթական ինքնությունն ընտրելու 
խնդրի առաջ՝ նախընտրել թյուրքական լեզվական 
ընդհանրությո՞ւնը՝ Թուրքիայի հզոր սոցիալ-տնտե-
սական և քաղաքական աջակցությամբ (որը տարա-
ծաշրջանում իր շահերն ունի), թե՞ պահպանել հոգևոր 
և մտավոր առումով մոտ մշակութային ինքնությունը, 
որը պատմականորեն կապում է գագաուզներին 
Ռուսաստանի հետ։18

Գագաուզների կողմից իրենց պատկանելության 
գիտակցումը միաժամանակ երկու մշակութային-քա-
ղաքակրթական աշխարհներին ստեղծում է որոշ 
դժվարություններ ինքնավարության ղեկավարության 
համար՝ ազգային ինքնության ձևավորման և արտա-
քին քաղաքական ռազմավարության իրականացման 
հարցում։ Չնայած Ռուսաստանը և Թուրքիան էա-
պես տարբեր աջակցություն են ցուցաբերում ինքնա-
վարությանը, այնուամենայնիվ, դեպի այս երկու բև-
եռները ձգողականության գործոնները և աստիճանը 
սկզբունքորեն տարբեր են։

Ժամանակակից գագաուզները, ովքեր հետա
քրքրված են գագաուզների ծագման խնդրին վերա
բերող գիտական հրապարակումներով, մտահոգու
թյուն են արտահայտում Թուրքիայի կողմից մշակվող 
արդյունավետ ռազմավարությունների շուրջ, որոնք 
ուղղված են գագաուզներին ներգրավելու թյուրքա-
թուրքական մշակութային տարածք, ինչպես նաև 
քննարկումների շուրջ այն գաղափարի, թե արդյո՞ք 
հնարավոր է ուղղափառ թյուրքերին ընդգրկել թյուր
քական աշխարհի մեջ և ճանաչել նրանց որպես «իրա-
կան թյուրք»՝ թյուրքա-իսլամական սինթեզի հայեցա-
կարգի շրջանակներում և այլն։19

 Ֆորումներում արդեն քննարկվում է Գագաուզիա-
յում մզկիթի կառուցման հարցը։ Մի կողմից՝ գա-
գաուզները մտավոր-հոգեբանական առումով զգում 
են մտերմություն ռուսական մշակութային-քաղաքա
կրթական տարածքի հետ, իսկ մյուս կողմից՝ իրենց 
ընկալում են որպես թյուրքական աշխարհի մաս և 
արագորեն ներգրավվում թուրքական մշակութային 
տարածք՝ թուրքական ազդեցության գոտի։20

Թուրքիան, որը Գագաուզիային զգալի տնտեսա-
կան օգնություն է տրամադրում, միաժամանակ իր 
պատմական քաղաքականությունն է իրականացնում, 
որը նպատակ ունի վերաձևել գագաուզական ազգա-
յին գիտակցությունը։ Դա արվում է թե՛ թուրքական 
անունների և մշակույթի ներմուծմամբ գագաուզական 

միջավայր, և թե՛ ընդհանուր պատմական անցյալի, 
ներկայի և ապագայի կառուցմամբ։ 

Անգիտակից մարդն իրական սպառնալիք է երկրում
Մանվել Մկրտչյան
Հրապարակախոս

Նայելով մեր իրականությանը և իշխանություն 
հորջորջված մարդկանց քայլերին՝ նիկոլա- 

քպ-ական տկարամիտ մարդկանց ասպատակու
թյուններին, ինչն օր օրի ավելի թուրքական վանդա-
լիզմ է հիշեցնում, համոզված եմ, շատերիս մտքով 
զանազան զուգահեռներ են անցնում այլ ազգերի ու 
պետությունների կյանքում կատարվածի հետ: Ուզում 
ենք հասկանալ, թե այդ ինչպե՞ս աշխարհին Նիցշե, 
Կանտ, Հայդիգեր, Յունգ, Ֆրեյդ, Շոպենհաուեր և 
մտքի այլ հսկաների տված, խիստ ռացիոնալ գերմա-
նացի ժողովուրդը ծնեց Ադոլֆ Հիտլեր: Սա էլ դեռ 
ոչինչ, այդ ինչպե՞ս ֆաշիզմի գարշելի գաղափա-
րախոսությամբ հնարավոր եղավ թմրեցնել, հիմա-
րացնել կազմակերպված ու կարգապահ գերմանա-
ցուն: Այդ ինչպե՞ս Լենին անունով մի քաղաքական 
այլասերված ստեղծեց համակարգ, որն իր Ստալին 
առաջնորդով շուրջ 30 տարի մի մեծ երկիր պահեց 
դժոխքում, միլիոնավոր մարդկանց ենթարկեց հալա-
ծանքի ու ստորացման, պահեց վախի ու ստրկության 
մեջ: Ուկրաինայում գույնզգույն բառերով և ճոխ 
խոստումներով իշխանության է բերվում մի կոմիկ, և 
երկիրը վերածվում է մսաղացի: Մեր դեպքում էլ՝ մի 
հինավուրց ժողովուրդ համառորեն չի կարողանում 
հասկանալ, թե ինչպես՝ իր ուսերին դրած, իշխա-
նության բերեց մի տկարամիտ ստահակի և այսօր 
ոչ մի կերպ չի պատկերացնում, թե ինչպես նրանից 
ազատվել: Ցեղասպանություն վերապրած մեր ժո-
ղովրդի մի ստվար զանգված այսօր չի ուզում, գուցե 
չի կարողանում գիտակցել, որ իրեն նույն սպանդա-
նոցը, նույն կառափնարանն են քարշ տալիս: Դժվար է 
բացատրություն գտնել այն իրողությանը, թե ինչպես 
Երկրորդ աշխարամարտում 50 միլիոնից ավելի մարդ 
ոչնչացնելուց հետո մարդկությունն այդպես էլ չէր 
գիտակցելու, թե ինչու և ինչպես դա տեղի ունեցավ: 
Եթե գիտակցած լիներ, հետագա տասնամյակներին 
կրկին ու կրկին չէր ստեղծելու նույնատիպ նոր դժոխք, 
ֆաշիզմը կրկին չէր վերածնվելու նոր կերպարանքնե-
րով: Այս ամենը վկայում է, որ մարդկության գործե-
րը լավ չեն և բարելավվելու հույս չի էլ նշմարվում: 
Թե ինչու և ինչպես են ծնվում բռնակալություններն 
ու արյունարբու բռնապետները, գիտենք բոլորս, 
բայց դժվարությամբ ենք պատկերացնում, թե ինչ 
կանոններով ու մեխանիզմներով են թմրեցվում ու 
հիմարանում ազգերն ու ժողովուրդները: Հայաստա-
նում մեր աչքերի առջև կատարվածը, կարծես, թեկուզ 
մասամբ լույս է սփռում այս ամենի վրա: Բանն այն 
է, որ մենք համառորեն լավ չենք հասկանում կամ 
պատկերացնում «ամբոխ, զանգված» երևույթը: Մեզ, 
չգիտես ինչու, կարող է թվալ, թե ժողովուրդը ինչ որ 
միասնական ազգային երևույթ է, միշտ ստեղծարար 

ու գիտակից: Հավանաբար չէինք պատկերացնում 
ժողովուրդ-զանգվածի լիարժեք նկարագիրը, նրա 
արարքների վտանգավոր շերտերը: Սա շատ խրթին 
հարց է, դժվար մեկնելի, որովհետև նույնիսկ ժողո-
վուրդները կարող են լինել թե՛ ստեղծող, և թե՛ ավե-
րող: Ստեղծվել է այն կարծրատիպը, թե իբր ժողո-
վուրդը միայն ստեղծողն է, ամբոխը՝ ավերողը: Նա-
յենք հիմար ու անգիտակից մեկ մարդու արարքներին, 
իսկույն կհասկանանք անգիտակից մարդկության 
ներկայիս վիճակը: Մի կատարելապես տգետ, 
անազնիվ, ծախված, կիսատ-պռատ մարդ սկզբում 
«դուխով» ճամարտակում էր ողջ կոկորդով, հիմա էլ 
«խաղաղություն» բառով փորձում է մանիպուլացնել 
տասնյակ հազարավոր մարդկանց հույզերն ու 
ձգտումները, և կարծես անկարելի է կանգնեցնել 
այս կեղծիքի թափանիվը: Դեռ երբ էր Ռաֆայել 
Պատկանյանը ցավը սրտում ասում. «Մեր ժողովրդի 
գլուխը հաստ է, իր լավն ու վատը չի հասկանում, 
իր իրավունքն ու պարտականությունը չի հասկա-
նում, սուտը ճշմարիտի տեղ է ընդունում, ճշմարի-
տը՝ ստի: Էլ ի՜նչ ասես, ո՜ւմ խոսք հասկացնես…. 
Գլուխ գովելով ապրում են ներքուստ ստրուկ, 
խղճուկ հոգիները՝ հասկացողին արհամարհելով 
ու ոտքի տակ տալով, անհասկացողին քծնելով, 
գովաբանելով, ու շվաքի առաջ խոնհարվելով և 
նրանից փրկություն աղերսելով»: Մանիպուլյացիա-

արարք տեսնու՞մ եք…. Կրկին անգիտակցականն 
անում է իր սև գործը: Ու քանի դեռ այսբերգի հիմքը 
նույնն է, երևացող մասի գունազարդումն ու փո-
փոխությունը հարցի լուծում չէ: Իր թույլ, տկար գի-
տակցության պատճառով հանրությունը անվերջ չի 
կարողանում գիտակցել իր վիճակը: Սա շատ նման 
է նրան, երբ մարդիկ մեղադրում են օվկիանոսում 
սկսված փոթորկին՝ նավը կործանելու համար: Փո-
թորիկը օվկիանի բնական տարերքն է, նրա ինչի՞ն 
է պետք նավը կործանելը: Այդ նավապետը պետք է 
հասկանար փոթորկի ուժը՝ ծով դուրս գալուց առաջ: 
Յոթ տարուց ավելի է հայոց նավը անվերջ ճաքեր 
է տալիս բոլոր կողմերից, իսկ նավապետը տհաս, 
անբարտավան ու ծախու, թշնամու շահերը սպա-
սարկող վախկոտ մարդ է, որն իր շուրջը հավաքելով 
նման պատուհասների, ձևացնում է, թե կառավարում 
է նավը: Սա տեսնում են բոլորը, տեսնելը՝ տեսնում 
են, բայց նրանց ո՞ր մասն է գիտակցում աղետի իրա-
կան մասշտաբը: Իսկ այս ալեգորիկ պատմությունից 
հաստատ կարելի է որոշ հետևություններ անել. 
«Մեկը հարցրեց իմաստունին՝ ինչո՞ւ ես չեմ հաջո-
ղում, ինչո՞ւ եմ անվերջ սխալվում իմ նպատակների 
մեջ: Իմաստունը պատասխանեց. պատկերացրու, 
որ դու պիտի նետով թիրախին հարվածես: Այն է՝ 
ուզում ես նետն արձակել, տեսնում ես, որ մշուշ 
կա: Չէ՞ որ չես կռվելու մշուշի դեմ, պարզ է, որ 
սպասելու ես, մինչև այն ցրվի: Տեսնում ես նաև, 
որ քամի կա, այս դեպքում էլ հաշվարկելու ես 
նետի թռիչքի հետագիծը: Հետո նետն արձակելու 
պահին զգում ես, որ այն շատ ձիգ է լարած: Չես 
գնալու, չէ, նետ ու աղեղ պատրաստողի մոտ բո-
ղոքելու: Հավաքելով բոլոր ուժերդ՝ արձակելու ես 
նետը: Իսկ առհասարակ, կենտրոնացիր և որո-
շիր՝ նետաձգությունը քո գո՞րծն է, թե՞ ոչ: Եթե ոչ, 
զբաղվիր մեկ այլ գործով: Ո՛չ մշուշը, ո՛չ քամին և 
ո՛չ էլ պիրկ աղեղը քո դեմ չեն, այդ դու պատրաստ 
չես այդ գործին, այդ դու է, որ չես գիտակցում քո 
անելիքի ողջ բարդությունը»: Հիմա մերն է՝ ուզում 
ենք վերջնականապես չընկնել թշնամիների ոտքե-

ները հնարավոր են մեկ դեպքում, այն է՝ մանպուլյա-
տորը գիտի գործընթացի ամբողջական սցենարը, 
իսկ հակառակ կողմը բացարձակ անտեղյակ է, թե 
ինչ է կատարվելու հաջորդ դրվագներում: Սա էլ հո 
բոլորս տեսանք: Մանիպուլյատորը հիանալի գիտի, 
թե երբ պետք է տուժված ներկայանալ, երբ կատաղի 
կերպով մեղադրել այլոց: Գիտի գլխիվար շրջել ամեն 
բան, անվերջ ստել ու շփոթ ստեղծել ամեն ինչում: Սա 
էլ տեսանք: Եվ սա հաջողվում է, որովհետև սպառո-
ղը բացարձակապես անգիտակից է, իսկ այդպիսին 
է հասարակության 90% - ը: Էյնշտեյնն ասում էր. «Ես 
գիտեի տիեզերքն է անսահման, բայց պարզվում է 
մարդկային հիմարությունը էլ ավելի անընդգրկելի 
է»: Մեր հայրենակից, մեծ մտածող ու միստիկ, փիլի-
սոփա, մարդաբան Գեորգի Գյուրջիևը, որի ուսմունքը 
դասվեց աշխարհի չգերազանցված ուսմունքների 
շարքում, ասում էր, որ եթե մարդը ծնվել է, դա դեռ չի 
նշանակում, թե նրա հետ ծնվել է նաև հոգին: Հոգին 
մարդը դեռ նոր պիտի ստեղծի: « Ինքնին չեն լինում 
չար ու բարի մարդիկ, չեն լինում դաժան ու կա-
րեկցող, ագահ ու կամեցող, սիրող և ատող, գթա-
սիրտ ու ընչաքաղց մարդիկ: Լինում են միայն գի-
տակից և անգիտակից մարդիկ: Գիտակից մարդը 
երբեք ագահ ու դաժան չի կարող լինել, նա երբեք 
չի ստի, չի ատի աշխարհը և մարդկանց, չի ապա-
կանի իր հարազատ տունը, չի տրորի իր նմանին, 
ու ոչնչացնի գեղեցկությունը: Նա գիտի միայն սի-
րել, արարել ու պահպանել»: 

2021 թ. ընտրություններում ստահակի հաջողելը 
ասվածի ամենացայտուն հաստատումն է: Վերլուծա-
բաններն ասացին, թե վախի գործոնը այդ հարցում 
վճռորոշ էր, բայց իրականում, խորքային առումով 
կրկին բուն պատճառը մարդկանց անգիտակից լի-
նելն էր, քանզի վախը ևս դրա անուղղակի ապա-
ցույցն էր: Այսինքն՝ վախեցած մարդը փոխանակ 
վտանգից իրեն հեռացնի, ընդհակառակը, ուղղա-
կի գլուխը մտցնում է գազանի երախը՝ հանդուրժե-
լով այն մարդկանց, որոնք ուղղակի սպառնալիք են 
իր և զավակների համար: Այստեղ որևէ բանական 

րի տակ ու բնաջնջվել, ուզում ենք ազատագրվել մի 
ծախու ղեկավարից, բայց պատրաստ չենք հետև-
ողականորեն, անկեղծ ու լուրջ պայքարի: Քաղա-
քական ազդեցություններ և մանիպույլացիաներ 
մշակող կենտրոններում լավ են հասկացել, որ իրա-
կանությունը գիտակցելու մարդու կարողությունը 
տրոհվում կամ քայքայվում է, երբ նրան քարշ են տա-
լիս անցյալ: Անցյալը վտանգավոր ծուղակ է: Անցյա-
լը շուռումոռ տալը հեշտ ու հասկանալի բան է ամբո-
խի, բայց անօգուտ ու անպտուղ բան երկրի համար, 
ինչքան էլ մարդիկ իրենք իրենց և այլոց համոզեն, թե 
զբաղված են անցյալի իմաստավորմամբ: Այն նախ՝ 
կլանում է մարդկանց կենարար էներգիան և ապա՝ 
առաջացնում ներկայի հանդեպ անպատասխա-
նատվություն: Լսե՞լ ենք չէ, թե ինչպես են, օրինակ, 
քպ-ական թերուս մարդիկ մեծամեծ մտքեր ասում, 
մեղադրում, գնահատականներ տալիս Առաջին 
հանրապետությանը, արցախյան ազատագրական 
պայքարի ժամանակաշրջանին, նախորդ շրջանի նա-
խագահների գործունեությանը և այլն: Սա դեռ ոչինչ, 
սա դեռ կարելի է քաղաքական նեղմիտ ճամարտա-
կություն համարել, բայց անցյալը դիտավորյալ խե-
ղաթյուրված կերպով հրապարակ հանելու դեպքում 
միշտ առկա են կեղտոտ նպատակներ: Նիկոլական 
ոհմակի «նախկինները» երգը, որը հիմա, ասես, 
մլավոցի է նմանվում, թողեց իր զզվելի հետագիծը: 
Այստեղ կարևորը մարդուն շեղելու, իրականության 
գիտակցումից հեռացնելու մեխանիզմն է: «Ո՞վ է մե-
ղավորը» հարցը մթագնում է կենսական հարցերի 
ընկալումը, և մարդն անխուսափելիորեն խճճվում է: 
Միջին վիճակագրական սպառողը կորցնում է կծիկի 
թելի ծայրերը: Օրինակ, ենթադրենք, նախորդ նա-
խագահների՝ Լևոն Տեր-Պետրոսյանի, Ռոբերտ Քո-
չարյանի և Սերժ Սարգսյանի կառավարման շրջանում 
եղել են բազում վրիպումներ, սխալներ և այլն: Պե-
տական համակարգն այս ու այն հարցերում ունեցել 
է արդյունավետության պակաս, բավարար ջանքեր 
չեն գործադրվել կոռուպցիան նվազեցնելու, ինստի-

տուտները բարենորոգելու խնդիրներում: Ու ինչքան 
էլ փորփրենք անցյալը, մի՞թե հնարավոր է իրական 
բան փոխել այսօր: Մանավանդ որ այդ անողների 
բուն խնդիրը փոխելը չէ, այլ մեղավորներ գտնելը կամ 
նշանակելը: Թուրքի սուրը ճոճվում է քո գլխավերևում 
հենց այսօր, սակայն շարունակում ես մեղավորներ 
փնտրել սեփական անցյալում: Ասենք, պարզեցիր, 
որ անցյալից շատ սխալներ են մեզ հասել, մեղա-
վորներն էլ ահա սրանք ու նրանք են, հետո՞… դա ի՞նչ է 
փոխում: Սուրը հենց այս պահին է ճոճվում քո գլխա-
վերևում: Անիմաստ է անցյալին պարտամուրհակ 
ներկայացնել, երբ ապրում ես այսօր, չի կարելի 
հարցն ուղղել անցյալին, բայց պատասխանը ստա-
նալ ներկայից: Բարձր գիտակցության տեր հասարա-
կությունը նման հիմարություններ չէր անի: Շանտաժն 
ու մանիպուլյացիան հնարավոր են մի դեպքում, երբ 
հանրությունը պահվում է անցյալի կապանքների և 
ապագայի պատրանքների թակարդում: Սա գիտեն 
օտար կենտրոնների քաղտեխնոլոգները և դրանց 
միջոցով էլ կարողանում են հանրությանը պահել գե-
րության մեջ: Նրանք նաև լավ են հասկանում, որ հա-
սարակությունը, հատկապես հանրության պարզա-
միտ հատվածը, շատ զգայուն է և հեշտությամբ խլում է 
բացասական լուրերը՝ արտառոց իրադարձություննե-
րի, փողերի, պաշտոնյաների անձնական կյանքի, 
ինտիմ մանրամասների վերաբերյալ: Սա հանրության 
թուլությունն է, նա կվազի նման բաների հետևից 
առանց հարցեր տալու և կասկածելու, սա հենց մա-
նիպուլյացիայի համար նախատեսված «թամաշան 
է»: Գիտակից մարդը անվրդով կհետևի նման լուրե-
րին, անհարկի չի խանդավառվի ու խճճվի դրանց մեջ: 
Նա նման աղբով իր ներսը չի լցնի ու ծանրաբեռնի, չի 
ապականի իր միտքն ու հոգին: Նա գիտի, թե ինքն ինչ 
է ուզում և ինչու: Գիտի՝ որն է հայրենիքի, պետության 
և ժողովրդի շահը: Բայց պարզունակ հատվածը 
խենթի պես կնետվի այդ լուրերի հորձանուտը, որն 
արդեն մանիպուլյատորների լարած ծուղակն է: Ի՞նչ 
եք կարծում, ինչո՞ւ են Փաշինյանը և դուրսպրծուկնե-
րը որոշակի պարբերականությամբ, հատուկ սխեմա-
ներով հրապարակ նետում կեղծ ու քստմնելի լուրեր: 
Իմաստուն Եզովպոսին հարցրին. «ի՞նչ պատիժ 
կսահմանես բամբասողների ու բանսարկունե-
րի համար, նա հանգիստ պատասխանեց՝ ես 
նրանց ոչ մի պատիժ էլ չէի տա, ես լսողների 
ականջները կկտրեի… »: Քանի դեռ երկրում գի-
տակից մարդկանց թիվ շատ մեծ չէ, այն էլ այսօրվա 
տուրբուլենտ աշխարհում, իշխանությունների ստո-
րությունների և պետականակործան քայլերի շղթան 
հեշտ չի կտրվելու: Իզուր չէին Արևելքի իմաստուններն 
ասում. «իմաստուն մարդը նա չէ, ով կարողանում է 
պրոբլեմներ լուծել, դժվարություններ հաղթահա-
րել, իմաստունը նա է, ով գիտակցում է, թե ինչպես 
է գոյանում այս կամ այն պրոբլեմը, որտեղից և 
ինչպես է այն սկիզբ առնում»: Այս որակն է մեզ շատ 
պակասում: Խորհենք նաև սրա մասին: 

Հասարակություն

Ադրբեջաներենի ուսուցումը Հայաստանի դպրոցներում 
անմիջական սպառնալիք է մեր ինքնությանը
Անժելա Հարությունյան
Բանասեր, մանկավարժ

ԿԳՄՍ նախարար Ժաննա Անդրեասյանն օրերս 
անդրադարձել էր Հայաստանի դպրոցներում տա-
րածաշրջանային լեզուների ուսուցմանը՝ նշելով. 
«Մեզ թվում է՝ եթե սովորենք այլ լեզուներ, կձուլվենք 
կամ կնմանվենք այդ ազգերին՝ կորցնելով մեր ինք
նությունը։ Տարբեր լեզուներ իմանալը միայն օգնում 
է ավելի լավ ըմբռնել ու տեսնել հայերենի նրբերանգ
ներն ու հարստությունը։ Գիտելիքը միայն փաստերի 
ամբողջություն չէ, այն միշտ համադրված է արժեքնե-
րի ու դիրքորոշումների հետ, որոնք այս բարդ աշ
խարհում մեր ուղենիշներն են»։

Անշուշտ, ճիշտ է նկատել տիկին նախարարը, որ 
գիտելիքը միայն փաստերի ամբողջություն չէ, այն
պես, ինչպես բացարձակ ճշմարտություն և գիտական 
անքննելի փաստ է, որ կրթությունը միայն գիտելիքի 
փոխանցում չէ. այն ձևավորում է արժեքային հա-
մակարգ, քննադատական մտածողություն, տեղե
կատվության ընկալման ձև, ազգային և մշակու
թային գիտակցություն, սոցիալական նորմերի պատ
կերացում և այլն։ Իսկ գիտելիքի ձեռքբերման, և, 
ընդհանրապես, կրթության բանալին լեզուն է։ 

Հարկ է նշել, որ Հայաստանում միշտ սովորել են 
օտար լեզուներ։ Շատ վաղ ժամանակներից Հայաս
տանում ապրել են ասորիներ, հույներ, այսօր՝ քրդեր, 
եզդիներ։ Մեսրոպ Մաշտոցը տիրապետում էր մի 
քանի լեզուների, բայց հենց նա եղավ հայի ինք
նությունը մինչ օրս պահող հայոց այբուբենը ստեղծո-
ղը։ Միջնադարյան վանական դպրոցներում սովորել 
են հունարեն, ասորերեն։ Խորհրդային շրջանում 
լայնորեն ուսուցանվում էր ռուսերենը, բայց հայերենը 
չկորավ։ Եվ այսօր Հայաստանն ունի Ֆրանսիական, 
Ամերիկյան, Սլավոնական համալսարաններ, Ռուսա-
կան դպրոցներ, երկրում իրականացվում է անգլերե-
նի լայն ուսուցում։ Ուստի, եթե օտար լեզու սովորելը 
ինքնության համար վտանգ լիներ, մենք հիմա հայե-
րեն էլ չէինք ունենա։

Լեզվի կորուստը տեղի է ունենում, երբ մայր  
լեզուն խոցելի է դառնում, այլ ոչ թե երբ մար
դիկ լրացուցիչ լեզուներ են սովորում։ Եթե պե
տությունն ապահովում է արժեքահեն, ազգային  
պատմությունը, մշակույթը և ինքնությունը որևէ բա-
նով չխաթարող կրթություն, ապա մայրենի լեզուն չի 
վտանգվում։

Անգամ այն մտավախությունը, թե փոքր ազգ ենք, 
ուստի օտար լեզու սովորելով՝ կմոռանանք մերը, 
կկորցնենք մեր ինքնությունը, սա ևս որևէ հիմք չունի։ 
Ի հակադրություն՝ աշխարհում կան բազմաթիվ փոքր 
ազգեր՝ կատալոնացիներ, ֆիններ, իսլանդացի-
ներ, էստոնացիներ, որոնք սովորում են մի քանի լե-

զու, բայց իրենց ինքնությունը շատ ուժեղ է։ Ուստի, 
ուսուցանվող օտար լեզուների թվի ավելացումն ինք
նությունը չի թուլացնում։ Ինքնությունը թուլանում է 
պետության վարած կրթական ճիշտ քաղաքականու
թյան բացակայությունից։ 

Ուստի հարց՝ արդյոք որևէ ռեալ հիմք կա՞ վախենա-
լու, որ տարածաշրջանային լեզուներն ուսուցանելիս 
«կկորցնենք մեր ինքնությունը»։ 

Հայաստանում, մասնավորապես վերջին տաս
նամյակում, քրդերենն ու եզդիերենն ընդգրկված են 
ուսումնական ծրագրում այդ իսկ համայնքների երե
խաների համար՝ պահպանելու համար իրենց լե-
զուն, մշակույթը և ինքնությունը։ Տարածաշրջանա
յին լեզուների դասավանդումը չի նախատեսում պար
տադիր դասեր հայ երեխաների համար, քանի որ դա 
օրենսդրորեն և ծրագրային առումով չի համարվում 
տարածաշրջանային լեզվի պահպանման խնդիր։ 

Ուստի, ինչու է առհասարակ նման մտավախություն 
արտահայտել ԿԳՄՍ նախարարը և այն էլ ժողովրդի 
անունից և վերջինիս էլ ներկայացրել որպես տգետի, 
ով չի կարևորում օտար լեզուների դերը։ 

Ահա այստեղ է, որ ԿԳՄՍ նախարարի այս ասա-
ծը կրկին թելի պես կապվում է վերջերս շրջանառվող 
այն նորությանը, որ Հայաստանի երեք դպրոցներում 
կսովորեցնեն ադրբեջաներեն։ 

Հասարակություն

Հասարակություն

Նախ հասկանանք, թե արդյո՞ք ադրբեջաներե-
նը Հայաստանի համար դիտվում է որպես տարա-
ծաշրջանային լեզու։ 

Տարածաշրջանային լեզու՝ (regionale language) տեր
մինը կապված է այդ երկրի որոշակի տարածաշրջա-
նի հետ և օգտագործվում է հիմնականում այդ տարա-
ծաշրջանի բնակչության կողմից՝ առանց հանդիսա-
նալու պետության պաշտոնական լեզու։

Այն սովորաբար համապատասխանում է հետևյալ 
չափանիշներին։
•	 Խոսվում է երկրի մի կոնկրետ հատվածում, ոչ 

ամբողջ տարածքում։
•	 Պաշտոնական լեզու չէ, բայց ունի համայնքային, 

մշակութային կամ պատմական արժեք։ 
•	 Օգտագործվում է տեղական բնակչության կողմից՝ 

որպես մայրենի կամ ավանդական լեզու։ 
•	 Հաճախ ներառված է ազգային փոքրամասնու

թյունների լեզուների պաշտպանության ցանկում։ 
Հիմա հարց՝ Հայաստանի ո՞ր հատվածում կա 

ադրբեջանական համայնք, Ադրբեջանի տեղական 
բնակչություն կամ արդյոք այսօր Հայաստանում կա՞ 
այդպիսի ազգային փոքրամասնություն։ 

Դեռ ոչ, բայց այն, որ Ադրբեջանի նախագահ 
Ալիևն ամեն օր խոսում է «պատմական հայրենիք»՝ 
Հայաստան ադրբեջանցիների վերադարձի մասին, 
ակնհայտ է։ Ստացվում է՝ Հայաստանում ԿԳՄՍ 
նախարարության մակարդակով արդեն նախա-
պատրաստվում է այդ գործընթացը՝ ստեղծելու բա-
րենպաստ պայմաններ մոտ ապագայում Հայաստա-
նում հաստատվել պատրաստվող ադրբեջանական 
համայնքի համար։ 

Բայց սա կլիներ խնդրի միայն մի կողմը ու այն էլ 
շատ պարզունակ և մակերեսային, քանի որ խնդիրն 
ավելի խորքային է և վտանգավոր։ Հայաստանի 
պաշտոնական հաղորդագրություններում ադրբե-
ջաներենի ուսուցումը ներկայացվում է որպես «տա-
րածաշրջանային լեզվի» ուսուցում, բայց լեզվաբա-
նական և միջազգային ստանդարտներով այն չի 
համապատասխանում տերմինին, և Հայաստանում 
դասավանդվելու է կրթական ծրագրի շրջանակնե-
րում՝ որպես օտար/հարևան երկրի լեզու և հայ 

երեխաներին, այլ ոչ թե ադրբեջանական համայնքի 
երեխաներին։

Եվ այստեղ նորից անդրադառնանք ԿԳՄՍ նա-
խարարի խոսքին, որ գիտելիքը միայն փաստերի 
ամբողջություն չէ, այն միշտ համադրված է արժեքնե­
րի ու դիրքորոշումների հետ։ Սա ոչ այլ ինչ է, քան 
պարզ և ուղիղ տեքստով մեր գլխին կախված վտանգի 
ազդարարում։ 

Իսկ որո՞նք են ադրբեջաներենը Հայաստանի 
դպրոցներում հայ երեխաներին ուսուցանելու վտանգ
ները։

Վաղեմի և գիտական փաստ է , որ լեզուն ոչ միայն 
հաղորդակցության միջոց է, այլև աշխարհընկա-
լում, հոգեբանություն, մտածելակերպ, ինքնություն, 
վերաբերմունք և արժեքներ ձևավորող անժխտելի 
և հզոր գործիք։ Լեզվաբանության մեջ սա կոչվում 
է լեզվամտածողություն (linguistic relativity կամ 
language-mediated cognition), ինչն ուղղակիորեն ազ
դում է վերաբերմունքի և կարծիքի ձևավորման վրա։

 
1. Յուրաքանչյուր լեզու պայմանավորում է իրենով 
մշակույթ, պատմություն, կերպարներ, սեմանտիկ 
դաշտ և այլն։ 

Լեզուն աշխարհայացք է, ոչ թե միայն բառապաշար։ 
Ադրբեջաներեն ուսուցանել, նշանակում է՝ներմուծել 
ադրբեջանական գրական դաշտը, հերոսներին, 
կերպարներին, պատմական անցքերը ներկայացնե­
լու կերպը, մշակութային կոդերը և այսպես շարունակ։ 
Այս ամենը կրթական միջավայրում դառնում է մտա-
ծողություն ձևավորող հիմնական գործիք, քանի 
որ լեզուն անխուսափելիորեն սկսում է վարել նույն 
աշխարհայացքը, որով ստեղծվել է այդ լեզվի մշա-
կույթը, պատմությունը և այլն։

 
2. Կրթությունը միշտ ձևավորում է արժեհամա-
կարգ, հետևաբար նաև նարատիվ:

Դպրոցը միայն գիտելիք չի տալիս։ Դպրոցը 
ձևավորում է երեխաների վերաբերմունքը, ինչն 
էլ որոշում է ապագա հասարակության դիմագի
ծը։ Եվ այստեղ էլ է ճիշտ տիկին նախարարը։ 
Կրթական համակարգում ներմուծվող լեզուն պար
տադիր կերպով ներմուծում է նաև արժեքային դաշտ։ 
Ուստի պարզ է, որ ադրբեջաներենը բերելու է իր աշ
խարհայացքը և արժեհամակարգը։

 
3. Ադրբեջանի կրթական և տեղեկատվական հա
մակարգը կառուցված է հակահայկական քարոզ
չության վրա:

Ադրբեջանում արդեն տասնամյակներ շարունակ 
պետական մակարդակով հաստատված է՝ հակա­
հայկական նարատիվը, հայատյաց, ասիստական  
հռետորաբանությունը, պատմական կեղծարարու­
թյունը, հայկական մշակույթի, պատմության յուրա­
ցումը։ Այս պայմաններում ադրբեջաներենի ուսու
ցումը բաց դուռ է, որով այդ պատմական-քաղաքա-
կան նարատիվների մի մասը ներթափանցելու է 
հայկական կրթական միջավայր։

4. Նոր սերնդի հոգեբանական և քաղաքական 
վերաբերմունքի խաթարման, վերաձևման վտանգ

Լեզուն փոխանցում է ոչ միայն գիտելիք, այլև ձևա-
վորում հոգեբանական դիրքորոշում, վերաբերմունք։ 
Ադրբեջաներեն սովորող հայ երեխայի մեջ աստի-
ճանաբար ձևավորվելու է ավելի ազատական,, ավե­
լի պարտվողական, ավելի համակերպվող վերա­
բերմունք Ադրբեջանի և նրա զավթողական քաղա­
քականության նկատմամբ։ Հայ երեխան սկսելու է 
մտածել, «Մենք նոր սերունդ ենք, թշնամություն չկա, 
խնդիր չկա, մենք իրար հասկանում ենք, հաշտ հարև-
աններ ենք»։

Անշուշտ, կարող են հակադարձել և խոսել ուսուց­
ման այս և նմանատիպ նախաձեռնությունների 
դրական, անգամ պետության հիմքերն ամրապնդող 
ու զարգացնող կողմերի մասին։
•	 Լեզվի իմացությունը, ինչպես ցանկացած գիտե­

լիք, ուժ է տարբեր առումներով՝ գիտության, 
պաշտպանության, հետախուզության, դիվանա-
գիտության, սահմանապահ ծառայությունների, 
անվտանգության ոլորտներում։ Կարող են ասել, 
որ տեղի կունենա դիվանագիտական և տարա-
ծաշրջանային հարաբերությունների բարելավում։ 
Հայ աշակերտները կկարողանան հասկանալ 
ադրբեջանական լրատվությունը, մշակույթը, վեր
լուծություններ կկատարեն։ Լեզվի իմացությունը 
կօգնի կանխել սադրանքները, հասկանալ քարոզ
չությունը, կարդալ պաշտոնական ծրագրերը, ժա-
մանակին բացահայտել վտանգները։ Թվում է թե 
այս քաղաքականությունը տեղավորվում է նաև 
պաշտպանական կոնցեպտի մեջ, քանի որ խա-
ղաղությունը պահպանվում է այնտեղ, որտեղ պե-
տությունը ունի գիտելիք, տեղեկատվություն, բա-
նակցողների պատրաստվածություն, վերլուծական 
կարողություններ։ Անպատրաստ երկիրը խաղա-
ղություն չի պահպանում. նա պարզապես հույս 
է տածում, որ իրեն չեն հարվածի, ինչը խաղա-
ղություն չէ, այլ խոցելիություն։

•	 Մասնագիտական և լեզվագիտական հնարավորու­
թյունները, իրենց հերթին, կնպաստեն աշխատա-
շուկայի զարգացմանը։ Գլոբալացված աշխարհում 
ադրբեջաներեն իմանալը կարող է տալ լրացուցիչ 

մրցակցային առավելություն, հատկապես եթե 
հաշվի առնենք տարածաշրջանային բիզնես-գի-
տություն-մշակույթ կապը։ Այսինքն՝ հնարավորու
թյուն կստեղծվի մշակել ծրագրեր, որտեղ այդ 
լեզուն օգտակար կլինի ոչ միայն լեզվական, այլ 
նաև տնտեսական, գործարար, գիտական համա-
գործակցության համար։
Բայց այս գեղեցիկ և դրական կողմերը հօդս են 

ցնդում, երբ նայում ես, թե որ երկրի լեզվի մասին է 
խոսքը։ Իսկ քանի որ լեզուն ծառայում է նաև որպես 
քաղաքական գործիք, ապա պարզ է դառնում, որ այն 
չի կարող լինել քաղաքականապես չեզոք այն երկրի 
պարագայում, որը քո դեմ վարել է պատերազմ, իրա-
կանացրել շրջափակում, բռնի տեղահանում և շա-
րունակում է նախաստորագրված խաղաղությունից 
հետո անգամ տարածքային հավակնություններ 
դրսևորել, վարել զավթողական, էքսպանսիոնիստա-
կան քաղաքականություն, ատելության քարոզ, հայ
տարարել իրավունք քո հայկական պատմական 
տարածքների նկատմամբ, առաջ մղել պատմական 
կեղծարարություն և բանեցնել ռազմատենչ հռետորա-
բանություն, հերոսացնել հայերին դաժանաբար սպա-
նած իր քաղաքացիներին։ Ուստի, մեր ինքնության 
կորստի հարցը ոչ թե պարզապես մտավախություն է, 
այլ բացահայտ սպառնալիք։ 

Անգամ այս առումով եթե երկու տեսանկյուն հա-
կադարձեն իրար, կրկին Հայաստանի պարագայում 
երևույթը մնում է խոցելի։ 

Մոտեցում 1. Որոշ երկրներ լեզուն սահմանափա­
կում են և դարձնում միայն ռազմական/հետախուզա-
կան ոլորտի գործիք՝ չներառելով այդ երկրի լեզուն 
իրենց դպրոցական ծրագրում, գիտակցում են, որ 
վտանգավոր ազդեցության լայն դռներ կբացվեն, 
ուստի սովորեցնում են միայն հատուկ ծառայու
թյունների աշխատակիցներին, զինվորներին, լրա
գրողներին, դիվանագետներին և այլն, ինչպես օրի-
նակ Հյուսիսային Կորեան, որտեղ ճապոներենի ու 
Կորեայի հարավային տարբերակի ուսուցումը խիստ 
սահմանափակված են։ Ինքը՝ Ադրբեջանը, ինչպես 
և իր հերթին Թուրքիան, որպես օտար լեզու չեն նե-
րառել հայերենը իրենց դպրոցական ծրագրերում։ 
Թուրքիայում և Ադրբեջանում ռազմական ակա-

դեմիաներում է ուսուցանվում հայերենը, իսկ թե 
մեզ մոտ գործում է դրա համապատասխան տարբե-
րակը՝ չգիտենք: Կան թուրքական ցեղային (մինո-
րիթետ) դպրոցներ, որտեղ հունական, հրեական և 
հայկական (առաջնահերթ լեզու գոյություն ունեցող 
համայնքներում) լեզուները կարող են ուսուցանվել 
որպես մայրենի կամ դասավանդվող լեզու՝ ըստ Լո-
զանի պայմանագրի, բայց դա վերաբերում է հիմնա-
կանում փոքրամասնության դպրոցներին, ոչ թուրքա-
կան դպրոցներին (Օրինակ՝ Ստամբուլի Պանգալթի 
Մխիթարյան հայկական դպրոցը)։ 

Մոտեցում 2. Որոշ երկրներ էլ, այո, լեզվի գործա-
ծությունն ընդլայնում են, նույնիսկ եթե հարաբե-
րությունները լարված են, տեսնում են սպառնալիք, 
բայց առաջնորդվում են ավելի շատ կրթական ու 
ռազմավարական օգուտով։ Օրինակ՝ Հնդկաստան–
Չինաստան սահմանային հակամարտությունը շա-
րունակվում է, բայց հնդկական համալսարաններում 
ու դպրոցներում չինարենն ակտիվորեն տարածվում 
է։

Այս երկու մոտեցումներն էլ արդարացվում են մեկ 
դեպքում, եթե պետության կողմից վարվող կրթա-
կան քաղաքականությունը նախ և առաջ ուղղված է 
սեփական ազգային ինքնության ամրապնդմանն ու 
հզորացմանը։ Այդ դեպքում, այո՛, անգամ քո հանդեպ 
զավթողական քաղաքականություն վարող երկրի լե-
զուն, չի կարողանա վնասել, ճիշտ հակառակը՝ ճա-
նաչումը կնպաստի ճիշտ ինքնապաշտպանության 
կազմակերպմանը և թերևս միայն այս դեպքում 
տվյալ քայլը, արդարացված կլինի։ Վտանգները 
միշտ պայմանավորված են ոչ թե լեզվով, այլ թե ինչ 
նպատակով է այն ներմուծվում և դրան զուգահեռ 
ինչ քաղաքականություն է վարվում քո երկրում քո 
լեզվի և առհասարակ ինքնությունդ պայմանա-
վորող արժեքների հարցում։ Այսօր Հայաստանում՝ 
մասնավորապես կրթական ոլորտում, չի տարվում 
պետականամետ, ազգային ինքնությունը ամրա
պնդող և արժեքահեն քաղաքականություն։ Ճիշտ 
հակառակը, ՀՀ ներկայիս իշխանությունների վարած 
միակողմանի զիջումներով պատվազուրկ քաղա-
քականությանը գումարվում է կրթության ոլորտում 
հայկական ազգային ինքնության տարրի ոչնչացումը, 
որի ցայտուն դրսևորումներից են Մեսրոպ Մաշտոցի 
նկարը և վերջինիս մասին տեղեկությունը Այբբենա-
րանից հանելը, հերոսի ու հերոսականության գաղա-
փարի մերժումը, հայոց պատմության ժամերի կրճա-
տումը, պատմության վերաձևումը, «իրական և ոչ 
իրական Հայաստան» ազգակործան և պատմական 
հիշողությունը ջնջող թեզի հաստատումը, հայոց լեզվի 
դասավանդման մակարդակի նվազումը, ազգային 
գաղափարախոսության և մշակութային ինքնության 
տարրերի դուրս մղումը։ Ուստի, ադրբեջաներենի 
ներդրումը չի կարող ներկայացվել զուտ որպես 
օտար լեզու սովորելու և դրա խորապատկերին 
մեր լեզվի գեղեցկությունը և հարստությունը ավե-
լի լավ հասկանալու նպատակ։ Հակառակը, իրա-
կան վտանգն այն է, որ եթե այսօր ադրբեջանե-

րենը, որպես կամընտրական լեզու ներդրվում է 
բարձր դասարաններում, որտեղ քիչ թե շատ մտա-
ծող ու դատող աշակերտների հետ գործ ունենք, 
ապա ոչ մի երաշխիք չկա, որ վաղը այս կամ այն 
հիմնավորմամբ, ինչը հատուկ է ներկայիս իշխա-
նություններին, չի դասավանդվի նաև ցածր դա-
սարաններում։ Եվ արդեն ոչ թե կամընտրական, 
այլ պարտադիր հիմունքով։ Իսկ ցածր դասարանի 
երեխաներն ավելի հեշտությամբ կդառնան ասի-
միլացիոն օտար քարոզչության զոհ։

Ուստի, այո´, տիկին նախարար, երբ Ձեր խոսքում 
նշում եք, թե՝ Մեզ թվում է՝ եթե սովորենք այլ լեզուներ, 
կձուլվենք կամ կնմանվենք այդ ազգերին՝ կորցնելով 
մեր ինքնությունը, լավ կլիներ չընդհանրացնեք բոլոր 
օտար լեզուների առումով և հայերիս էլ ներկայացնեք 
որպես հետամնացների, ովքեր չեն գիտակցում 
օտար լեզուների դերն ու կարևորությունը։ Մտա-
վախությունը կոնկրետ թշնամական երկրի լեզվին 
է վերաբերում՝ իհարկե, Ձեզ համար, հարևան ու 
բարեկամ երկրի և այդ ֆոնին՝ ներկայումս վարվող 
ազգակործան քաղաքականությանը։ Այո´, ազգային 
գիտակցություն և պետականամետ մտածողություն 
ունեցող հայի համար դա թվացյալ մտավախություն 
չէ, այլ իրական վտանգ։ Այսօր՝ վարվող ապազգային 
քաղաքականության պայմաններում, ադրբեջաներե­
նի ուսուցումը հայ դպրոցներում հերթական քայլն 
է հայկական ազգային, մշակութային և պատմա­
կան գիտակցության սահմանափակման, գլոբալի­
զացիայով պայմանավորված ազգային ինքնության 
հարցում անորոշության սերմանման և պետության 
հիմքերը վերջնականապես կործանելու համար։ 

Հասարակություն

ՀՅ Դաշնակցության հրատարակած «Յե-
ղափոխական Ալպոմ»ի 1967 թ. 3-4 համարնե-
րում է լույս տեսել Համաստեղի այս հոդվածը 
(ստորագրել է Օհան Ծոփեցի ծածկանունով)։ 
Շարադրման ոճով այն նշանավոր գրողի մե-
նախոսությունն է «Համայնավար բարեկա-
մի» հետ թեև այդ անվան ներքո կոնկրետ 
անձ նկատի չի առնված։ Նշանավոր գրողի 
այս մենախոսություն-բանավեճը զարմանա
լիորեն արդիական է այսօրվա մեր իրակա
նության համար, թեև ուղղված է Ստալին
յան բռնատիրության ծանր շունչը դեռևս 
չթոթափած վարչական ու գաղափարական 
բռնատիրության, վերջինիս վախերի, հա-
կամարդկային էության, ապազգայնության 
ու հոգևոր սնանկության դեմ։ Մյուս կողմից, 
Համաստեղը վերջինիս հակադրում է ՀՅ 
Դաշնակցությունը, որպես ազգային շահե-
րի համար պայքարող իրական ժողովրդա-
կան ուժի։ Գաղափարական հենքով և ազնիվ 
ազգային ջիղով գրված սույն գրությունը 
կարծում ենք այսօր էլ հետաքրքիր կլինի 
«Դրօշակի» ընթերցողի համար։

Խմբագրություն

Դուք շատ խօսեցաք, սիրելի՛ բարեկամ, ես չեմ 
հանդիպած համայնավարի մը, որ քիչ մը աւե
լի շատախօս չըլլայ, գուցէ ինքզինք համոզելու 
համար միայն, որովհետեւ անոր մէջ խախտու
ած են մարդկային ու բարոյական բոլոր ար
ժէքները: Փլատակ եղած է անոր մէջ այն բոլո
րը, որ դարերու ընթացքին մարդիկ կառուցին 
իրենց արիւնով՝ մարդկութիւնը բարձրացնե
լու ազնիւ ու այլասիրական աշխատանքներով: 
Անոնք աշխատեցան հեռանալ աստուածներէն, 
նաեւ Աստուծմէն՝ գտնելու համար իրականն ու 
մարդկայինը, իսկ դուք սկսած էք նոր աստուած
ներ ստեղծել, նախնականացնել մարդկութիւնը, 
որովհետեւ աստուածներու ստեղծագործութիւ
նը արդիւնք է մարդկութեան շատ նախնական 
շրջանի: Արդիւնք է առաւելապէս վախի եւ ապ
րելու տենչի: Այդ շատ նախնական, քարայրներու 
մէջ բնակող մարդոց շրջանն է, որ այժմ գոյութիւն 
ունի ձեր աշխարհին մէջ:

Մարդկութիւնը շատ բան կը պարտի Յունաս
տանին, Հռոմին, Ասորեստանին, հրէայ ժողո
վուրդին, Եգիպտոսին, վերջապէս՝ Եւրոպային: 
Դուք ուզեցիք այրել այդ բոլորը եւ կամ առաւելն՝ 
թանգարան ձգել ու պայքար բանալ եւրոպական 

մշակոյթին եւ քաղաքակրթութեան դէմ, իսկա
պէս երախայական, փայտէ շինուած խաղալիք 
զէնքերով եւ այնքան ծիծաղելի, որքան էլեքտ
րականութեան, լոյսի, անթելի, թելաւորի գիւտե
րը վերագրել ռուս ժողովուրդին: Դուք մոռցնել  
տուիք ռուս ժողովուրդի հանճարեղ ստեղծագոր
ծութիւնը գրականութեան մէջ, ինչպէս Կոկոլն է, 
Տոստոեւսկին է եւ կամ Թոլստօն, որոնք սկսած 
էին իրենց ծանր ազդեցութիւնը ձգել եւրոպական 
գրականութեան վրայ: Դուք մոռցնել տուիք ցա
րական բռնապետութեան տակ տանջուող այն 
բոլոր գաղափարական, յեղափոխական սուրբե
րը ու մէջտեղ բերիք խամաճիկներ գրականութե
ան եւ արուեստի մէջ, ոճրագործներ՝ մարդկային 
գաղափարականութեան մէջ: Ծիծաղելի է Սիմո
նով մը դէմ հանդիման դնել եւրոպական գրակա
նութեան, այնքան ծիծաղելի, որքան ըսել, որ նա
պաստակը էշի ընտանիքէն է, որովհետեւ երկար 
ականջներ ունի: Նոյնքան ծիծաղելի է նաեւ ձեր 
պայքարը Դաշնակցութեան դէմ, որուն արմատ
ները այնքան իրական են եւ առողջ, որքան ժողո
վուրդն է, որուն գաղափարականը մարդկայինն 
է, ընկերվարական եւ առաւելապէս ազգային: Ան 
անհաշտ պայքարողը եղած է որեւէ ձեւի բռնա
կալութեան դէմ, հետեւաբար ան հալածուած է 

Ժառանգություն

ԶՐՈՅՑ ՀԱՄԱՅՆԱՎԱՐ ԲԱՐԵԿԱՄԻ ՄԸ ՀԵՏ

բռնակալներէն միայն եւ բոլոր անոնցմէ, որոնք 
ընդունակ են բռնակալներ ստեղծել:

Ես կը յարգեմ հաւատքը, սիրելի՛ բարեկամ, կը 
յարգեմ այն ափրիկեցին, որ ծառի մը կոճղը կը 
տաշէ, կը շինէ ծուռ քիթ ու բերան եւ կ՚ըսէ. «Այս 
իմ աստուածն է»: Ան իր այդ նմանութեան մէջ կը 
դնէ կեանքը ապրելու եւ տեւականացնելու աղա
ղակը: Ես պիտի յարգէի նաեւ ձեր խօսքերը, եթէ 
անոնց ետեւ հաւատք մը կապուած ըլլար. ըսել  
կ՚ուզեմ՝ կապուած ըլլար առողջ կեանքը: 

Դուք քանդեցիք բոլոր տեսակի հաւատալիք
ները ու ստեղծեցիք դաժան կուռք մը: Դուք քան
դեցիք բոլոր ձեւի ազատութիւնները ու ստեղծե
ցիք բռնակալ մը: Ազատութեան անունով որեւէ 
բռնակալ չ՚արդարանար, եթէ այդ ազատութիւնը 
կեղծիք չէ: Դուք ոչ միայն կեղծեցիք մարդկային 
ու բարոյական այն բոլոր ըմբռնումները, որոնք 
կերտուած էին դարերու ընթացքին՝ Սոկրատէն 
սկսած մինչեւ Ճան Տուի, այլեւ կեղծիք դարձու
ցիք մարդը՝ անոր մէջ քանդելով նկարագիրն ու 
անհատականութիւնը:

Նոյնպէս ծիծաղելի են, սիրելի՛ բարեկամ, նա
րեկական այն բոլոր աղօթքները Առաջնորդին, 
որ ամենագէտ է: Դուք կը կեղծէք նաեւ, որովհե
տեւ երկիւղը ձեր հոգին դարձուցած է աւերակ, 
դուք կը կեղծէք ձեր օրուայ հացին ու ձեր կեան
քին համար: Եւ ես կը հաւատամ, որ դուք նոյն
քան կը կեղծէք ձեր պայքարներուն մէջ՝ պայքար 
եւրոպական մշակոյթին եւ Դաշնակցութեան 

դէմ: Դուք լուռ չէք կրնար մնալ. լռելը յանցանք է 
ու կասկածելի, դուք պարտաւոր էք միանալ այդ 
կեղծ պայքարներուն այնպէս, ինչպէս պարտաւ
որ էք միանալ Առաջնորդին մատուցուելիք հս
կումին ու աղօթքներուն:

Ձեր պայքարը Դաշնակցութեան դէմ ոչ մէկ 
արդարացում ունի: Մինչեւ վերջն ալ սուտ ու 
կեղծ վերագրումներ ըրիք ձեր պայքարին՝ գէթ 
ոտքի տեղ մը շինելու համար: Արդարացում չու
նիք, երբ, մանաւանդ, հայ էք: Այո՛, սիրելի՛ բարե
կամ, Դաշնակցութիւնը ամենէ՛ն առաջ ազգային 
կուսակցութիւն է: Անոր արմատները կու գան 
մեր պատմութենէն, մեր ժողովուրդէն եւ իրակա
նութենէն: Ան մերն է՝ մեր առաւելութիւններով 
եւ մեր թերութիւններով: Անոր մէջ կան Հայկը, 
Սասունցի Դաւիթը, Անդրանիկը, Քրիստափորը, 
Մուրատը, Զաւարեանը, Ռոստոմը, Սպաղանցի 
Մակարը, մշակն ու վարժապետը, բայց ոչ Մարք
սը, Լենինը, Սթալինը, Բերիան եւ կամ Մոլոտո
վը: Անոր մէջ կայ ժառանգութիւն մը, որ ժողո
վուրդինն է: Կայ աշխատանքը մեր մշակոյթին: 
Առաւելապէս մեր գրականութիւնը շատ բան կը 
պարտի դաշնակցական մամուլին: Անոր մէջ կայ 
շուարած, պարտուած ժողովուրդ մը որպէս ազգ 
կազմակերպելու բոլոր տուեալները:

Հիմա կը տեսնեմ, ո՛վ իմ բարեկամ, որ կ՚ու
զես պոչ շարժել եւ զիս համոզել, որ կայ ազգա
յին շարժում Հայաստանի գրականութեան մէջ, 
եւ յիշել, որ դուք նոյն համայնավարն էիք ու կը 
հայհոյէիք մեր ազգային որեւէ ձգտումներուն 
դէմ: Կը հայհոյէիք Դաշնակցութեան, որ ազգայ
նական էր, որ դուք համաձայն էիք այն բոլոր 
վանտալութիւններուն, որոնք ոտքի տակ կ՚առ
նէին ինչ որ ազգային էր: Հայաստանի մէջ հայ 
բանաստեղծը կը սարսափէր «Արարատ» բառը 
գործածելու. ազգայնականութիւնով բացատրե
ցիք փորձանքը Հայկական հարցի մը գոյութե
ան, թշնամութիւնը թուրքին դէմ, սահմաննե
րու խնդիրը ու Սեւրը: Դուք՝ հայ պոլշեւիկներդ, 
պայքարեցաք Սեւրի դէմ՝ դիւրացնելու համար 
թուրքին աշխատանքը. Սեւրը, որ արիւնով ու 
հաւատքով ձեռք բերուած էր եւ մեր ազգային 
քաղաքական կեանքի մեծագոյն յաջողութիւնն 
էր: Դուք կ՚արդարացնէիք այդ բոլորը ու արդա
րացուցիք կորուստը տաղանդաւոր գրականա
գէտներու սերունդի մը: Դեռ երէկ էր այդ, իսկ այ
սօր կու գաս ինծի հետ վիճելու, որ ազգայնական 
են Հայաստանի արդի գրողներու ձգտումները: 
Ո՞րն էր ճիշդը՝ երե՞կ, որ ազգայնականութեան 
կը հայհոյէիք, թէ՞ այսօր, որ պաշտպանութեան 
ելած էք: Դուք արգահատելի կերպով ձախող 
էք ու կեղծ թե՛ ձեր պաշտպանութեան եւ թէ՛ ձեր 
ժխտումին մէջ, որովհետեւ ձեր ձեռքէն առնու
ած է նաեւ մտածելու իրաւունքը: Ազգայնակա
նութիւնը ուժ է եւ կարեւոր ուժ՝ անհատներու եւ 
ժողովուրդին հաւաքական պաշտպանութեան: 
Պոլշեւիկը պայքարեցաւ քայքայելու համար այդ 

ուժը, ինչպէս պայքարեցաւ ուրիշ կարեւոր ու
ժի մը՝ կրօնքի դէմ, մինչեւ որ կրցաւ այդ երկու  
կարեւոր զգացումները իր ձեռքին տակ առնել՝ 
որպէս պայթուցիկ գործածելու համար: Ան օգ
տագործեց այդ ուժերը տաք պատերազմի ըն
թացքին, իսկ այսօր ցուրտ պատերազմի ընթաց
քին դեմոկրասի, ազատութիւն եւ խաղաղութիւն 
բառերն է, որ պազարի մէջ դրած է: Ուրիշ Ժտա
նովի մը մի քանի նախադասութիւնները բաւա
կան են, որ Հայաստանի հայ գրողը գայ եւ խոս
տովանի ազգային ըլլալու իր մեղքը եւ կամ, յան
կարծ, սերունդ մը վերցուի մէջտեղէն:

Անտարակոյս, որ այնտեղ կայ շինարարու
թիւն, կան տաղանդներ. այդ բոլորը մենք կը 
պարտինք հայ ժողովուրդին: Դուք մոռցած էք, որ 
այնտեղ կայ հայ ժողովուրդ մը, որ միշտ շինած 
է դարերու ընթացքին, որ պայքարած է իր նկա-
րագիրը պահելու համար, որ ստեղծած է գրա
կանութիւն եւ արուեստ: Երբ ծառ մը կը տնկուի 
այսօր, երբ առու մը կը բացուի, մեր բանաստեղծ
ները, մոռցած հայ ժողովուրդը, իրար կ՚անցնին 
դիւցազներգութիւններ հիւսելու Առաջնորդին: 
Իրար կ՚անցնին հէքեաթասացներն ու աշուղնե
րը: Հայաստանի մէջ մենք չենք ունենար գրա
կանութիւն, մինչեւ որ այդ կեղծիքէն ու երկիւղէն 
դուրս չգանք: Րէժիմին եւ գրականութեան մէջ կը 
պակսի էականը՝ ժողովուրդը:

Դաշնակցութիւնը չեկաւ գրքերէն եւ ոչ ալ դուր
սէն: Ինչպէս բոլոր ժողովուրդները, հայ ժողովոր
դը եւս իր գոյութիւնն էր, որ կ՚ուզէր ապրեցնել, 
որպէս «ածու փոքր»՝ մշակելու համար իր ցորենն 
ու ծաղիկները: Կեանքը ինքնին տենչ է ապրելու 
եւ ձգտում՝ այդ կեանքը ապրելու իրաւունքներուն 
տիրանալու: Ինչպէս անհատներու մէջ, նոյնպէս 
ազգերու մէջ նոյն կենսատարրերն են, որ ուժեղ 
պայքար կը տանին ապրեցնելու համար:

Ֆրանսական յեղափոխութիւնը միշտ ալ մեկ
նակէտ ընդունուած է ազատական, յեղափո
խական եւ բարենորոգչական բոլոր շարժումնե
րուն: Բռնատէրերուն դէմ ժողովուրդն է, որ իր 
ուժը մէջտեղ կը բերէ: Ժողովուրդը ինքն է, որ 
կը ստեղծագործէ իր յանդուգն ու տաղանդաւոր 
զաւակներուն միջոցով:

Գրական, ընկերային, բարենորոգչական, յե
ղափոխական շարժումները գուցէ շատ ուշ սկ
սէին Ռուսաստանի մէջ, եթէ, ըսենք, Պուշկին մը 
իր գլխէն չթօթուէր դուրսէն եկած պայրընակա
նութիւնը ու չմօտենար ռուս ժողովուրդին. ժողո
վուրդ, արուեստ եւ գրականութիւն իրար գտած 
էին: Անջատուած էին իրարմէ ժողովուրդ եւ ցար: 
Մուժիկը ինքզինքն էր, որ կը գտնէր, կը գտնէր իր 
հոգին ու իր անհատականութիւնը:

Եթէ վանքերուն մնար, ինչքան ալ մեծ տա
ղանդներ ըլլային Հիւրմիւղ, Արսէն Բագրատու
նի, յեղափոխութիւնը շատ պիտի դանդաղէր 
մեր հայ ազգային կեանքին մէջ: Ես կը տարու
իմ ըսելու, որ Նալբանդեանի մը, Ս. Նազարեա

նի մը, նոյնիսկ Գրիգոր Արծրունիի մէջ ազգային, 
յեղափոխական, բարենորոգչական ըմբռնումը 
աւելի շատ մարդկային էր, քաղաքակրթական ու 
գաղափարական: Կը պակսէր հայ ժողովուրդը: 
Մեր իսկական շարժումը սկսելու համար մենք 
նորէն կանգ պիտի առնենք Խաչատուր Աբովեա
նի մը արձանին առջեւ, նաեւ գերեզմանին առջեւ 
ուրիշ մեծ հսկայի մը՝ Րաֆֆիին: Գրական քմայ
քի արդիւնք չէր, երբ Գարեգին Սրուանձտեանց 
ժողովրդական հէքեաթներ կը հաւաքէր: Սկսու
ած շարժումն էր, որ հետզհետէ ձեւ կը ստանար: 
Մինչեւ այդ՝ տարերային շարժումը կազմաւորու
եցաւ ու ծնունդ տուաւ Հայ յեղափոխութեան: Եթէ 
ան աւելի կանուխ կազմակերպուեցաւ Ռուսա
հայաստանի մէջ, պատճառը այն էր, որ հոն շատ 
աւելի կանուխ սկսած էր ժողովրդականը: 

Շարժումը ինքնաբուխ էր եւ կենսաբանական: 
Տկարացած, բթացած ստրկութիւնով, աւելի շատ՝ 
անդենական աշխարհին հետ կապուած ժողո
վուրդն էր, որ կեանքին, իրականութեան կը կան
չուէր: Տակաւին կար հայ ժողովուրդին մէջ առողջ 
կենսատարրը, որ կը խլրտար: Սուրբերուն ու 
վանքերուն կառչող քրիստոնեայ համայնքը ար
դէն վերածնութեան մէջ մտաւ ու ազատագրուե
ցաւ վախի քայքայող տկարութենէն:

Հայ յեղափոխութիւնն էր, որ վերջին 60 տա
րիներուն ստեղծեց մեր ազգային պատմութիւ
նը՝ հերոսական ճիգերով: Այդ պատմութեան մէջ 
մենք պիտի գտնենք, որ նաեւ կեանքի կանչուած 
է մեր մշակութային, մեր գրականութեան պատ
մութիւնը: Հայ ժողովուրդը գուցէ գոյութիւն ու
նենար որպէս համայնք, որպէս լուսաւորչական, 
որպէս բողոքական, որպէս կաթոլիկ եւ որպէս 
վաճառական, եւ, սակայն, ան չէր կրնար տեւա
կան ընել իր գոյութիւնը՝ որպէս ազգ, առանց յե
ղափոխական շարժման:

Ֆրանսական յեղափոխութիւնէն յետոյ պոլ
շեւիկները ստեղծեցին նոյնքան կարեւոր յեղա
փոխութիւն մը, որ կոչուած էր շատ կարեւոր դեր 
կատարելու ազգերու եւ աշխարհի պատմութեան 
մէջ, եթէ նախճիրներու պատճառով չստեղծէին 
այդ մեծ խրամատը ժողովուրդի եւ իրենց միջեւ՝ 
պատմութեան մէջ երեւցող բոլոր բռնատէրե
րուն նման: Ամբողջ մարդկութիւնը կը սպասէր, 
որ այդ յեղափոխութեան շնորհիւ ձեռք ձգուէ
ին նոր իրաւունքներ, ձեռք ձգուէր ազատութե
ան է՛ն կարեւորը՝ տնտեսական ազատութիւնը: 
Շատ ժամանակ չանցաւ տեսնելու համար, որ 
յեղափոխութիւնը ձախողած էր եւ չարաչար ձա
խողած, եւ սնանկացած էր ինչ որ մարդկայինն 
էր, ինչ որ իտէալականն էր եւ ինչ որ սուրբ, եւ է՛ն 
աղէտալին՝ շատ մեծ հարուած տուած էր ընկեր
վարութեան եւ համայնավարութեան, որ պիտի 
գար:

Մարդկութիւնը դարերու ընթացքին շատ մեծ 
զոհաբերութիւնով, արիւնով, հերոսութիւնով ձեռք 
ձգած էր անհրաժեշտ ազատութիւնները՝ ազա

տութիւն մտածումի, հաւատքի, կեանքը ապրելու 
կատարեալ իրաւունքի, ազատութիւն քաղաքա
կան, դատաստանական, դաստիարակչական, 
ազատութիւն խօսելու, գրելու: Կար միայն մէկ 
ազատութիւն, որուն կը ձգտէր մարդկութիւնը. 
այդ տնտեսական ազատութիւնն էր, որ պիտի 
գար ընկերվարական, աշխատաւորական շար
ժումով: Պոլշեւիկեան յեղափոխութիւնը եկաւ, 
ոչ միայն խափանեց այդ բոլոր ազատութիւննե
րը, այլեւ գոցեց ճամբան տնտեսական ազատու
թեան: Եղածը, սիրելի՛ բարեկամ, բարոյական 
սնանկութիւն է: Անոնք սնանկացուցին Մարքսը, 
նոյնիսկ Լենինը: Տեղն է ըսել՝ առածի կարգ ան
ցած Լինքըլնի խօսքը, թէ՝ չի կարելի ժողովուր
դը խաբել միշտ: Անոնք ոչ միայն չարաչար կը 
խաբեն ժողովուրդը, այլեւ խաբեցին, գործակ
ցութիւն կեղծելով, Ռուսաստանի մէջ գոյութիւն 
ունեցող ազատական, ընկերվարական հոսանք
ները: Ասոնք եւս հաւատացին, որ տեղի կ՚ունե
նար այն յեղափոխութիւնը, որուն համար իրենց 
հաւատալիքն ու աշխատանքը բերած էին: Հետզ
հետէ տեղաւորուելէ յետոյ պոլշեւիկները հա
լածեցին նաեւ աշխատած, տանջուած, քանիցս 
Սիպիր աքսորուած, մարդկային բարօրութեան 
ու ազատութեան նուիրուած առաքելատիպ գոր
ծիչները Ռուսաստանի:

Նոյն ձեւը կիրարկեցին, երբ պատերազմէն յե
տոյ անոնք մտան ուրիշ երկրներ՝ համաձայնու
թիւն կեղծելով ազատական տարրերուն հետ՝ 
յետոյ գիշերով անոնց դռները ծեծելու, խոշտան
գելու եւ սպաննելու համար: Անոնք իրենց գրաւ
ած երկիրներուն մէջ միայն սարսափ կրնային 
տանիլ, որովհետեւ յեղափոխութենէն յետոյ այդ 
միայն մշակուած էր Ռուսաստանի մէջ իր բոլոր 
տեսակի նրբութիւններով: Անոնք ոչ միայն խոր
տակեցին ինչ որ մարդկային ու ազգային հիմքե
րը կը կազմէին, այլեւ յափշտակեցին մեքենանե
րը, գերեվարեցին գիտնականները՝ շահագործե
լու զանոնք ուրիշ մեծ պատերազմի մը համար, 
ստեղծելու ուրիշ դժոխք մը ահաւոր:

Երբ դուք կը խօսիք համայնավարութեան եւ 
հայրենասիրութեան մասին, թոյլ տուէք ինծի ըսե
լու, որ դուք կը կեղծէք այնպէս, ինչպէս արգահա
տելի կեղծիք է Սովետներու «խաղաղութեան» 
փրոփականտան, որը որպէս պատերազմական 
զէնք ի գործ կը դնեն` քայքայելու համար թշնամի 
երկիրներու բարոյական տոկունութիւնը:

Եթէ դուք մեծցած ըլլայիք երկաթէ վարագոյ
րին ետեւ, գուցէ հաւատայիք եւ կամ ստիպուէիք 
հաւատալու, որ Ամերիկայի մէջ բանուորը ծայ
րահեղ թշուառութեան մէջ կ՚ապրի, կազի լապ
տերներով կը լուսաւորէ իր տունը, որ քուէարկու
թիւնը ազատ չէ, եւ ինչե՜ր, ինչե՜ր... Կ՚ենթադրեմ, 
այնտեղ կայ առանձին նախարարութիւն մը, որ 
նման սուտեր կը յօրինէ` հաւատացնելու համար 
իր հպատակները, որ շնորհիւ մեծ Առաջնորդին՝ 
սովէթական տուներուն մէջ կայ հաց եւ էլեկտրա

կանութիւն: Ու ահա՝ բոցավառ ողջոյններ ու 
աղօթքներ մեծ Առաջնորդին:

Փճացած նկարագրով փոքրիկ ստահակին մէջ 
կարելի է գտնել մի քիչ պարկեշտութիւն, բայց ոչ 
Մոլոտովներու, Վիշինսքիներու եւ Մալիքներու 
մէջ, որոնց միակ նպատակն է ձախողեցնել Ազ
գերու ժողովը եւ խաղաղութիւնը: Անոնց նպա-
տակն է քանդել որեւէ տեսակի միութիւն, որ ուժ 
կը ներկայացնէ: Անոնք չէին կրնար տանիլ, որ 
կը կազմուի Ազգերու միութիւն մը եւ մինչեւ վերջն 
ալ ճամարտակութիւն խաղացին ձախողեցնե
լու համար խաղաղութիւնը եւ օգտագործեցին 
այդ ժողովները իրենց փրոփականտին՝ թխածոյ 
ճառերով: Խաղաղութեան անունով որեւէ տե
սակի հասկացողութիւն ժողովներուն մէջ ան
նպաստ էր պոլշեւիկներուն համար, որովհետեւ 
իրենց ազդեցութեան տակ առած երկիրներուն 
մէջ աշխատանքներ ունէին տանելիք՝ իջեցնելով 
ծանր վարագոյրը: Երբ Մոլոտով խաղաղութե
ան ժողովներուն մէջ էր, Վիշինսքին երեք օրուայ 
վերջնագիր կու տար Ռումանիոյ՝ կառավարու
թիւնը յանձնելու պոլշեւիկներուն, ու կը կազմուէր 
արկածախնդիրներու թափօրը՝ Լենինի ու Սթա
լինի մեծադիր նկարներով դռները բախելու եւ 
խոշտանգելու առաջնորդները ռումինական ազ
գին: Խոշտանգելու «պուրժուան», մտաւորակա
նը, ուսուցիչը, հայրենասէրը եւ վերջապէս՝ մա
քուր եղունգ ունեցողը:

Երբ խաղաղութեան ժողովներուն մէջ Վիշինս
քին ճամարտակօրէն Ուոլ Սթրիթ կը կրկնէր ու 
իր կուրծքը կը ծեծէր՝ խաղաղութեան անու
նով փորձելու ամերիկեան ժողովուրդի բարո
յականը, այնտեղ՝ Չեխոսլովաքիոյ մէջ, ժողո
վուրդի իրաւ առաջնորդը՝ Մասարիկ, պատու
հանէն դուրս կը նետուէր շան մը պէս, կ՚ար
գելափակէին Պենեշը, որ շատ չանցած պիտի 
մեռնէր: Ահա երկու առաջնորդներ՝ մարդկա
յին ու բարոյական մեծ սկզբունքներով տո
գորուած: Պենէշ, որպէս քաղաքական ելք, ցոյց  
տւած էր նաեւ իր համակրութիւնը համայնավա-
րական շարժման եւ նոյնիսկ քաջալերած էր Փո
լանտայի գրաւումը պոլշեւիկներու կողմէն:

Երբ խաղաղութեան ժողովներ տեղի կ՚ունե
նային, Պուլկարիոյ փողոցներուն մէջ կը դրուէին 
տուփեր, ուր պիտի ձգուէին կասկածելի մարդոց 
անունները: Կարելի չէ երեւակայել նման ճիւա
ղային մտածում, ուր ժողովուրդ մը կը դառնայ 
իրարու լրտես, իրարու ստրուկ, ժողովուրդները 
ոչխարներու հօտի կը վերածուին, ուր չի մնար ո՛չ 
անհատականութիւն եւ ո՛չ նկարագիր: Կասկած 
իր կնոջ հանդէպ, իր զաւկին, իր եղբօր, իր ընկե
րոջ հանդէպ: Կառափնատի նման սարսափ մըն 
էր նաեւ կերտել արձանը այն պատանիին, որ իր 
ծնողքը մատնած է: Ահա թէ ի՜նչ փառասիրութիւն
ներով կը դաստիարակուին պատանիները: Փակ 
վարագոյրին ետեւ ան հասցուց արդէն սերունդ 
մը, որ կարենայ 2+2, փոխանակ 4-ի, 5 ըսել:

Ժառանգություն

Ան ստեղծեց սերունդ մը ահաւոր նախապա
շարումով ու մոլեռանդ՝ կազմելու համար բա
նակներ ու կռուելու «պատերազմի հրձիգներու» 
դէմ. անոնց դեմ, որոնք, իբր թէ, աշխարհի խա
ղաղութեան կը սպառնան, կը սպառնան ազատ, 
դեմոկրատիկ ու խաղաղասէր Ռուսաստա
նին: Անոնց դէմ, որոնք ամբողջ մարդկութիւնը  
տանջանքներու ենթարկած են: Կռիւ, մանաւ
անդ, Ամերիկայի դէմ, որ կը սպառնայ բովան
դակ մարդկութիւնը գերեվարել եւ կը սպառնայ 
Արեւելեան Գերմանիան սովամահ դարձնել՝ 
փճացնող ոջիլ ձգելով փաթաթէսի արտերուն 
վրայ:

Այո՛, սիրելի՛ բարեկամ, այդպէս կը դաստի
արակուի սերունդը, եւ այդ սերունդով կը կազ
մուին բանակները ոչ միայն Ռուսաստանի, այլեւ 
երկաթէ վարագոյրին ետեւ եղող բոլոր երկիրնե
րուն մէջ: Եւրոպան եւ Ամերիկան միամտութիւն 
ունեցան հաւատալու, որ կարելի է ձեւ մը գտնել 
խաղաղութեան համար: Տեղական կազմակեր
պուած բանակներով ան կը ստեղծէ քաղաքա
ցիական պատերազմներ եւ այդ պատերազմնե
րը կ՚օրինականացնէ՝ որպէս տեղական հարց: 
Ժողովուրդի կամք կամ քուէարկութիւն արդէն 
անոնց համար դարձեր է հոթենթոթներու գործ. 
այդպէս ալ կը պատասխանուի: Ահա Քորէայի 
պատերազմը եւ մտածել, մէկ կողմէն աշխարհի 
չորս ծագերէն միլիոնաւոր ստորագրութիւններ 
կը հաւաքուին խաղաղութեան համար՝ կոտրելու 
ժողովուրդներու բարոյական կորովը: Ահա թէ 
որո՞ւ հետ գործ ունեցաւ շատ քրիստոնեայ, ամ
բողջովին դեմոկրատ եւ ազնուական մտածում
ներով Ռուզվելթը ու խաբուեցաւ չարաչար: Ահա 
թէ որո՞ւ հետ գործ ունի մարդկային ճակատագի
րը եւ մեր իրականութեան մէջ գործ ունի նաեւ 
Դաշնակցութիւնը:

Այդ աշխարհին մէջ կարելի է ամէն ինչ Սթա
լինով վերլուծել՝ ահա մեծագոյն հրաշքը, որուն 
ոչ մէկ Աստուած հասաւ: Սթալինով կարելի է 
վերլուծել Անծանօթը, տիեզերական գաղտնիքը, 
արուեստը, երգը, լեզուն, թատրոնը, գիտութիւնը, 
մաթեմաթիքը: Գիտնական Աճառեան մը կը բա
նադրուի յանկարծ, որովհետեւ լեզուաբանական 
հետեւութիւններ յանդգնած է հանել ու համա
ձայն եղած է եւրոպացի գիտնականներու կար
ծիքներուն: Յանկարծ աշխարհին կը յայտարա
րուի կենսաբան Լիսենկոյի հռչակը՝ որովհետեւ 
ան կը ջնջէ ժառանգականութեան ուժը: Այստեղ 
գիտութիւնն է, որ կը յարմարի Սթալինի քաղա
քականութեան, որ ժառանգականութիւնը դեր 
չի կատարեր եւ կարելի է մէջտեղ բերել բոլորո
վին նոր մարդկութիւն մը եւ կամ մարդկութեան 
հետ կարելի է խաղալ, ինչպէս բրուտը կը խաղայ  
կաւին հետ: Գուցէ ճիշդ է, որովհետեւ տեսնը
ւած է, որ վախի սարսափին տակ ապրող տկար 
կենդանիները իրենք զիրենք պաշտպանելու հա
մար որոշ բնազդներ զարգացուցած են, եւ կամ 

իրենց բնախօսական ձեւը յարմարած է իրենց 
ինքնապաշտպանութեան: Աղուէսին գլխաւոր 
զէնքը անոր խորամանկութիւնն է, նապաստա
կին ետեւի երկու ոտքերը աւելի երկար են արագ 
վազքի համար: Վախի ազդեցութեան ներքեւ 
նաեւ մարդիկ պոլշեւիկեան աշխարհին մէջ պի
տի զարգացնեն թաքուն զէնքեր՝ իրենց կեանքը 
տեւականացնելու համար: Պիտի զարգացնեն 
խորամանկութիւն, կասկածամտութիւն, կեղծիք, 
մատնութիւն, ոճիր, ստրկութիւն տէրերուն հան
դէպ, իսկ բռնակալ՝ տկարներուն հանդէպ: Վա
խը ահաւոր համաճարակ մըն է, որ երեւան կը 
բերէ թէ՛ ստրուկը եւ թէ՛ բռնակալը. ամենամեծ 
բռնակալները ամենամեծ վախկոտները եղած 
են: Բռնակալը կը վախնայ ոչ միայն իր թշնամիէն, 
այլեւ իր բարեկամէն, իր ընկերներէն, իր ընտա
նիքի անդամներէն: Բռնակալ մը միայն թշնամի 
կրնայ ունենալ: Սթալին իր գործակիցներն իսկ 
վախի տակ պահած է: Վախի տակ է, որ մարդիկ 
կը դառնան նենգ, խորամանկ, անվստահելի ու 
դաժան: Այդ բոլորը զէնքերն են թէ՛ բռնակալին 
եւ թէ՛ ստրուկին: Աւելի զարհուրելի է բռնակալը, 
երբ անոր մէջ ստորադասութեան զգացումը կայ, 
ու երբ ճիգ կ՚ընէ գերադաս դառնալու վախի մի
ջոցով: Սթալինի ամենագիտութիւնը արդիւնք է 
անոր թերի դաստիարակութեան: Այնտեղ կեան
քը դարձած է այնքան նախնական, որ «յարմա
րագոյններու վերապրում» բնազդային պայքար
ներուն մէջ ինկած են: Ահա թէ ինչու նարեկական 
աղօթքները մեծ Առաջնորդին: Ահա թէ ինչու բա

նաստեղծը իր դիրքը պահելու եւ նոր նուաճում
ներ ընելու համար պէտք ունի ոտանաւորներով 
Դաշնակցութեան հայհոյելու: Օ՜հ, անոնք երբեք 
չեն մոռնար գէթ վերջին տողերուն մէջ յիշելու մեծ 
Առաջնորդը, եթէ բանաստեղծութիւնը ընկոյզի 
ծառի մը կամ այգեկութի մասին է: Տեսնես, յան
կարծ, հրաման կու գայ եւրոպական եւ ամերիկե
ան մշակոյթին վրայ յարձակելու, անոնք կազմ ու 
պատրաստ են. բանաստեղծը, քննադատը, ար
ձանագործը, վիպագիրը կը պրպտեն, կը գտնեն, 
թէ ով ինչ աննպաստ բան ըսած է Ամերիկայի մա
սին: Ճիշդ բան ըսելու պէտք չկայ, անոնք կրնան 
ըսել, որ Թովմաս Էտիսըն իր գիւտերը Ռուսաս
տանէն գողցած է եւ, վերջապէս, կան նիկրօներու 
դէմ պատահած լինչեր: Առաւելապէս այդ եղած 
է բանաստեղծին, քննադատին, վիպագրին, թա
տերագրին, արձանագործին մշակութային ար
ժէքը:

Ու դուն, ո՛վ իմ բարեկամ, կու գաս ինծի ըսելու, 
որ հոն՝ Հայաստանի մէջ, մշակոյթ կը ստեղծեն: 
Բռնակալութեան, վախի եւ ստրկային վիճակի 
մէջ որեւէ ազգ մշակոյթ չի կրնար ստեղծել: Մշա
կոյթը արդիւնք է ազատ պայմաններուն: Բռնա
կալները միշտ ալ կասեցուցած են մարդկային 
յառաջադիմութիւնը: Հայ ժողովուրդը աւելի շատ 
կորսնցուց վախէն, քան ջարդերէն: Աւելի վտան
գաւոր է, երբ այդ վախը կը դառնայ համայնա
կան: Վախին յաղթահարելու համար քաջութիւն 
է պէտք: Հայ ժողովուրդը յեղափոխութիւնով եւ 
հերոսներով միայն կրցաւ յաղթել վախին: Եթէ 
շատ մեծ իրաւունքներ չկրցինք ձեռք ձգել Պան
քայի գրաւումով, Խանասորի արշաւանքով, Սա
սունի ապստամբութիւնով, Սուլթանի մահա
փորձով ու վերջապէս, հայոց լեռներէն անցնող 
ֆէտայիներով եւ, սակայն, յաղթահարեցինք վա
խի զգացումին ու տեր դարձանք մեր իրաւունք
ներուն տիրանալու գիտակցութեան: Այդ էր, որ, 
վերջ ի վերջոյ, ստեղծեց, որպէս կորիզ, փոքր 
Հայաստանի մը սահմանները:

Ժողովուրդ մը իր լէկէնդներուն մէջ քաջերն է, 
որ կ՚ապրեցնէ: Վախով ոչինչ կը շինուի: Մարգա
րէները յանդգնութիւնով բան մը կառուցին, ինչ
պէս նաեւ առաքեալները: Յիսուս քաջութիւնով 
քալեց խաչի ճամբայէն: Քաջութիւնով կարելի է 
պահել նկարագիրը: Բռնակալ մը այնքան երկ
չոտ է, որքան ստրուկ մը: Երկուքն ալ ընդունակ 
չեն ստեղծագործութեան:

Այո՛, իմ երկչո՛տ բարեկամս, դուն կրկնակ ստ
րուկ ես, երբ այս ազատ պայմաններու մէջ կը 
մտածես բռնութեան ներքեւ ապրող մարդոց պէս 
եւ կ՚ուզես շատ դիւրին ձեւով տէր դառնալ հայ
րենասիրութիւն կոչուած այն հզօր զգացումին 
եւ հաւատքին, որ զոհաբերութիւն կը պահանջէ: 
Ահա թէ ինչպէս անկիւններու կորսուած լէվան

թինը եւ ծուռ նկարագրով մարդիկ, նաեւ սնան
կացած վաճառականներ մէջտեղ եկան յանկարծ 
ու դարձան հայրենասէրները՝ գովաբանելով 
Սթալինը եւ հայհոյելով Դաշնակցութեան:

Է՛հ, ինչքա՜ն կրկնեցին, թէ Դաշնակցութեան 
օրով Հայաստանի մէջ կար սով, հիւանդութիւն, 
մահ, իսկ հիմա... Կրկնեցին այդ՝ հիները, որոնք 
պաշտօններու վրայ էին, կրկնեցին նորելուկ 
աքաղաղները, նախշուն փետուրներով թութակ
ները եւ, որոհետեւ պայքարի համար սուտէն եւ 
զրպարտութենէն զատ ուրիշ հիմնական բաներ 
չունէին ըսելիք, կառչեցան իրականութեան մը ու 
կրկնեցին:

Հրաշքը այն էր, որ այդ պայմաններու մէջ 
ստեղծուեցաւ Հայաստան մը, երբ համաճարա
կով վարակուած ժողովուրդ մը պատերուն տակ 
կ՚իյնար, երբ սարսափահար հալածուած ժողո
վուրդ մը, իր ոսկորները հազիւ բռնած իր մարմ
նին վրայ, Հայաստան կը լեցուէր, երբ չորս կող
մէն թշնամիները կը սպառնային, Հայաստանի 
սահմանները պահելու կռիւները կը շարունակէ
ին՝ դարերով պետական կեանք ունեցող ու կազ
մակերպուած թուրք բանակներու դէմ: Հայ ժողո
վուրդն էր, որ կու գար աշխարհի չորս կողմերէն՝ 
ի սպաս դնելու իր զոհաբերումը եւ մեր պապերու 
երազներէն իրականութեան կանչելու Հայաս
տան մը: Հայն էր, որ յարութիւն առած էր այն 
զինուորականին մէջ, որուն նախնիքները միայն 
հայեր եղած էին. հայ ուսուցիչը, հայ կինը, հայ 
մտաւորականը, տառապած ու թշուառ մայրը, որ 
իր զաւակը կռուի կը ղրկէր: Այդ բոլորը ոգիով մի
այն կառուցուեցաւ՝ առանց պետական պիւտճէի: 
Ո՞րտեղէն այդ պիւտճէն, երբ պետական կազմն 
իսկ իր շատ նախնական շրջանին մէջ էր: Եւ այդ 
ամբողջ երկուք ու կէս տարուայ մէջ եւ այդ մեծ 
ոգիով ժողովուրդը այդ թշուառութեան սահման
ները պահելու ծանր կռիւներու ընթացքին հիմը 
կը դնէր նաեւ համալսարանի մը ու կը մշակէր 
ծրագիր՝ հողերու համայնացումի:

Երբ ինձ կը խօսիս համայնավարութեան մա
սին, Մարքսի եւ Էնգելսի անունները կու տաս, 
աւելի կը համոզուիմ, որ դուն ըմբռնած չես այդ 
բոլորը: Ոչինչ սորված ես, եթէ քու բոլոր ծանօ
թութիւններդ առած ես արդի Հայաստանի գրա
կանութենէն, որովհետեւ անոնք եւս ինկած են 
մակերեսային կրկնութիւններու մէջ: Մարքս եւ 
Էնգելս մնացին միմիայն անուններ: Լոկ զմռսու
ած մումիայ դարձաւ նաեւ Լենինը: Լենինի մահը 
բախտաւոր մահերէն մէկն էր, այլապէս Սթալի
նի գերիշխանութեան ներքեւ, որ պիտի գար, ան 
վաղուց գնդակահարուած կ՚ըլլար: Մտածում եւ 
իմաստութիւն գոյութիւն չ՝ունենար հոն, ուր ամէն 
ինչ օրուայ իշխանաւորներու խօսքերով կը բա
ցատրուի: Հայ գրական համագումարը չէր կր
նար շեղիլ Ժտանովի լոզունկէն:

Դուք երկաթէ վարագոյրին ետեւ մեծցած չէք, 

պէտք է լաւ գիտնաք, որ տնտեսական հաւա
սարութիւնը, ընկերվարական քարոզչութիւնը եւ 
գրականութիւնը մեր իրականութեան մէջ շատ 
բան կը պարտի առաւելապէս Դաշնակցութեան: 
Ան որդեգրած է իր ծրագրին մէջ ընկերվարութիւ
նը՝ որպէս ձգտում, որ պիտի գար քաղաքական 
ազատութենէն յետոյ: Դաշնակցութեան անմի
ջական կոչումը առաւելապէս քաղաքական-ազ
գային էր, ազատագրական: Ձախ թեւն էր, որ 
կ՚աշխատէր ընկերվարութիւնը դարձնել օրուայ 
ծրագիր: Այդ թեւին մէջ էին թանաք լիզողներ եւ 
առաւելապէս ուսանողներ համալսարաններու: 
Անոնց համար իմաստութիւնը միմիայն գրքերէ 
կու գար, ու գլուխները յարդի նման թէորիներով 
սեղմուած էին՝ հեռու հայ ժողովուրդէն եւ հայ 
իրականութենէն: Անոնք նոյնիսկ գացին ծայրա
յեղութեան՝ ժխտելու համար հայրենիքի գաղա
փարը և կրօնքը:

Բռնութեան տակ ճնշուող եւ հայրենիք չունեցող 
ժողովուրդի զաւակներն են, որ կը վազեն նման 
ծայրայեղութեան, իրենց գոյութիւնը խառնելու 
բովանդակ մարդերու գոյութեան՝ ազատ եւ հա
ւասար, ջնջելու նաեւ ստորադասութիւնը իրենց 
մէջ: Նման շարժում մը միշտ ալ ուժեղ եղած է 
առաւելապէս հրէաներուն մէջ: Համամարդկա
յին դառնալու նոյն պարտւողականութիւնը կար 
նաեւ մեր մէջ, որ յետոյ բաժնուելով Դաշնակ
ցութենէն՝ միացաւ միջազգային շարժումներուն. 
անոնք քննադատեցին Դաշնակցութիւնը, որ 
չափ ունէր ու կը յամառէր մնալ ազգային ու մնաց 
հայ ժողովուրդին հետ իր հերոսական մարտն
չումներով ու հայ մշակութային աշխատանքնե
րով: Ան էր, որ ժողովուրդին հետ քաոսէն ստեղ
ծեց Հայաստանի Հանրապետութիւնն ու Սեւրը: 
Դաշնակցութենէն բաժնուած ձախ թեւի նոյն հա-
տուածն էր, որ ռուս բանակը Հայաստան առաջ
նորդեց ու մտաւ հուրով եւ սրով քանդելու համար 
ինչ որ ազգային էր ու հայրենասիրական: Նոյն 
մարդիկ, գուցէ հաւատաւորներ, որ բռնակալու
թիւնն ստեղծեցին, իրենք դարձան առաջին զո
հերը բռնակալին:

Ընկերվարութիւնը բռնակալութիւն չէ, բոլոր 
ազատութիւններու խափանում չէ եւ ոչ ալ կրօ
նական հալածանք: Յեղափոխութիւնով կարելի 
է դրամատիրութիւնը ջնջել եւ, սակայն, նիւթա
պաշտութիւնը չի կարելի պարտադրել: Կրօնը 
կը դառնայ խղճի ու հաւատալիքի ազատութիւն, 
երբ դրամատէրը, որպէս դասակարգ, թաքնուած 
չէ անոր ետեւ: Ընկերվարութիւնը Դաշնակցու
թեան համար տնտեսական ազատութիւնն է, որ 
պիտի գայ ու լրացնէ մարդկային բոլոր ազատու
թիւնները: Եղաւ շրջան մը, որ Դաշնակցութիւնը 
եւս պայքարեցաւ հայ կղերականներու դէմ: Այդ 
պայքարը ունէր միայն մէկ նպատակ՝ պարտու
ած, շուարած ու երկնային կեանքին համար ապ
րող հայ ժողովուրդ մը զատել եկեղեցականներու 
ազդեցութենէն ու անոր մէջ դնել ազգային գի

տակցութիւնը, յանդգնութիւնն ու իրականութիւ
նը: Ազգն էր, որ կը կազմակերպուէր՝ դարձնելով 
կրօնը հաւատալիքի ու խղճի գործ:

Ինչպէս ըսի, պոլշեւիկները քանդեցին ամէն 
բան. համայնավարական գաղափարականը 
դարձուցին զէնք՝ տիրապետելու համար: Ստեղ
ծեցին կուռք մը, որ Մեծն Աղեքսանդրը կը խաղայ 
ու տկար է իր փառասիրութեան մէջ: Շուրջիննե
րը շատ լաւ ըմբռնած են անոր այդ փառասիրու
թիւնը, ահա թէ ինչու ծայրայեղ ուշադրութիւն 
կը դարձուի շոյելու անոր այդ տկարութիւնը, ու 
բոլորը, բոլորը՝ բանաստեղծը, արձանագործը, 
նկարիչը, երաժիշտը, սազանտարն ու զուռնայ 
փչողը, գիշեր–ցերեկ կ՚աշխատին՝ անոր փառքը 
տալու ու գովաբանելու: Եթէ մտնելու ըլլաք ար
ձանագործին աշխատանոցը, դուք պիտի տես
նէք հոն Սթալին՝ կանգնած, ծռած, նստած, պառ
կած: Արուեստագէտին ու բանաստեղծին համար 
գոցուած են բոլոր պատուհաններն արեւի: Ան
կումն է, որ կը շարունակուի՝ մարդկային իմաստ
ներէն ու բարոյական ըմբռնումներէն պարպւած: 
Տկար փառասիրութիւնով այդ մէկն է, որ կ՚ուզէ 
դառնալ աշխարհակալ՝ յանուն հուրի, սուրի եւ 
ջրհեղեղի: Այնտեղ տարիներու ընթացքին կա
տարուած անհամար սպանութիւնները ինքնին 
ցոյց կու տան, որ անոր մէջ մարդկային ոչինչ 
կայ: Ան մինակ է աշխարհին վրայ ու կ՚ուզէ իր 
գոյութիւնը պահել՝ շրջապատուած թշնամինե-

րով: Ան բարեկամ չի կրնար ունենալ նոյնպէս՝ 
առանց սարսափի ու վախի ազդեցութեան տակ 
պահելու զանոնք:

Գեղեցիկ նպատակներու հասնելու համար շի
տակ ճամբով պէտք է քալել: Ծուռ ճամբան միշտ 
ալ քաոս կը տանի: Գեղեցկութեան ճամբան միշտ 
ալ շիտակ է, ծաղկոտ ու ճշմարիտ: Գեղեցիկ բա
ները յանդգնութենէն կը ծնին: Քրիստոնէութե
ան մէջ եթէ կայ տկարութիւն մը, ան ալ դժոխքի 
սպառնալիքն է: Այդ վախի ազդեցութեան ներ
քեւ է, որ մարդիկ կը շեղին իրական, մարդկային 
բարոյականութենէն, ու իրենք զիրենք ձգած են 
դժոխքէ խուսափելու հաշիւներուն մէջ: Եթէ կրօն
քի մէջէն վերցուի դժոխքի սպառնալիքը, այն 
ատեն մարդկային բարոյական ըմբռնումը կը 
դառնայ աստուածային: Ան պիտի օգնէ իր նման
ներուն մարդկայնօրէն, ոչ թէ դժոխքէն խուսա
փելու համար, որ առաւելապէս եսասիրական է:

Ընկերվարութիւնն ու համայնավարութիւնը 
միայն շիտակ ճամբով կարելի է յաջողցնել, այ
սինքն՝ մարդկային բարոյական հիմքերով, որով
հետեւ նպատակը ինքնին մեծ է, մարդկային: Եթէ 
շիտակ ըլլար ճամբան, Ռուսաստանը այս երկար 
տարիներու ընթացքին պէտք է դառնար իսկա
պէս օրինակելի երկիր մը: Երկիրը իսկապէս կը 
դառնար դրախտ, եթէ բոլոր ազատութիւննե
րու հետ ունենար նաեւ տնտեսական ազատու
թիւն: Այն ատենն էր, որ այդ երկիրը իր գեղեցիկ 
նպատակներով ու իրականութիւնով պիտի տի
րապետէր աշխարհին ոչ թէ սարսափով, սպա
նութիւնններով, մատնութիւններով մարդկային 
բարոյական ըմբռնումները անկումի ենթարկե
լով: Ոչ թէ շրջելով իմաստները «ազատութեան», 
«խաղաղութեան», «դեմոկրասիի», շրջելով նաեւ 
իմաստը նոյնինքն համայնավարութեան:

Չէ՛, սիրելի՛ բարեկամ, Դաշնակցութիւնը առա
ւելապէս չափի կուսակցութիւն եղած է, որովհե
տեւ հայ ժողովուրդը անոր վստահեր է դարերու 

ժառանգը՝ իր հաւատքն ու՝ բնազդը: Մեր հա
ւատքը ազատութիւնն է, որ, որպես նկարագիր, 
կապուած է նոյնիսկ ցեղային ծագման հետ. այդ 
հաւատքը ուժեղ է մեր լէկէնդներուն մէջ՝ Հայկէն 
սկսած մինչեւ Սասունցի Դաւիթ: Հայ ժողովուր
դը լաւ կ՚ըմբռնէ ազատութիւնը: Ահա թէ ո՞ւր է 
գաղտնիքը ինքզինք ապրեցնելու իր յամառ կո
րովին: Մեր իրականութեան մէջ Դաշնակցու
թիւնը եղած է, որ ճակատ բռնած է պոլշեւիկեան 
կեղծիքներու դէմ՝ ըսելու համար, որ ազատութիւ
նը երբեք բռնակալութիւն չէ, բանտ չէ, աքսոր չէ, 
երկաթէ վարագոյր չէ: Ու այդ բոլորին մէջ մարդ
կային ոչինչ կայ:

Դաշնակցութիւնը նոյնիսկ տէր դարձաւ եւ ու
զեց պոլշեւիկեան ոտնձգութիւններու դէմ պաշտ
պանել հայ եկեղեցին, ճակատ մը, որ երկչոտ 
համակերպութեամբ մը լքած էին նոյնիսկ եկե
ղեցականները: Մենք ցաւով տեսանք նկարագ
րի աղճատումը մեր եկեղեցականներուն մէջ: 
Եթէ մարդիկ ազատ են իրենց գեղարուեստա
կան թռիչքներուն մէջ, պէտք է ազատ ըլլան նաեւ 
իրենց հաւատքին մէջ:

Դաշնակցութիւնը կը պայքարի, որովհետեւ 
հայ ժողովուրդի առողջութիւնը վտանգի տակ է, 
երբ աշխատանք կ՚ըլլայ խորտակելու ազգային 
կորովը՝ հայ ժողովուրդի նկարագիրը: Առողջու
թիւն չէ, երբ ահաբեկումի կ՚ենթարկուի անկախ 
մտածումն անգամ:

Մենք կը հաւատանք ազատութեան, ըլլայ այդ 
քաղաքական, մամուլի, խղճի ու մտածումի: Ժո
ղովուրդը այն ատեն ազատ է իր երկրին մէջ, երբ 
ինքն իր ուժերով ու կամքով կը ստեղծէ իր վար
չաձեւը: Հայրենիքի գաղափարը ինքնին նկարա
գիր է ու ազատութիւն: Կը հաւատանք մեր հայրե
նիքի անկախութեան եւ իրաւունքներու պայքա
րին: Դարեր յետոյ հայ ժողովուրդը իր յամառ ու 
տոկուն կամքով ստեղծեց Հայաստան մը՝ որպէս 
կորիզ. նոյն ժողովուրդը, եթէ պէտք ըլլայ, գի
տէ դարեր ալ պայքարիլ՝ տիրանալու համար իր 
պատմական իրաւունքներուն, ստեղծելու համար 
միացեալ Հայաստան մը: Ան կը հասնի իր նպա
տակին, եթէ ազատագրուի վախի ու ստրկութե
ան զգացումէն:

Մենք կը հաւատանք, որ այնտեղ՝ Հայաստա
նի մէջ, հակառակ բոլոր համակերպութիւննե
րու, ներքին պայքար կայ՝ ապրեցնելու համար 
հայ ժողովուրդի կորովն ու նկարագիրը: Եթէ  
կ՚ուզես, «Դաշնակցութիւն» անունը մի՛ տար 
պայքարին, տո՛ւր ուրիշ անուն, կարեւորը ոգին է:

Մենք կը հաւատանք մեր ժողովուրդին, կը 
հաւատանք, որ ան կարեւոր դեր ունի կատարե
լիք՝ որպէս ազգ, ու անոր ազգային ըմբռնումին 
մէջ ուժեղ են մշակութայինն ու մարդկայինը: 

Ժառանգություն

Խարխափում 2-րդ
Պարգեւ Աւագեան 
Աւարտած է Հալէպի պետ. համալսարանի Երկրաչաբական բաժնի Էլեքդրոն ճիւղը: 
Վարած է ուսուցիչի եւ դաստիարակի պաշտօններ: Հրապարակած է յօդուածներ «Գանձասար» շաբաթաթերթին մէջ:

Ընկերական զրույցներ

Երբ սարսափը կը կրկնուի կեանքը կը դառնայ 
զզուելի: Անհերքելի իրողութիւն եւ անժխտելի 

իրաւունք: Ժառանգենք մեր հարուստ ու բազմափորձ 
անցեալի լաւը, քաղաքակիրթը, խորքայինը, յաղթա-
կանը:

Մերժենք վատը, սխալը, պատրանքայինը, պար
տուողականը:

Ուզեցի բնութագրել այսօրուան իմ տողերս, մտո-
րումներ տողանցեցին մտքիս մէջ, որովհետեւ ձեզի 
հետ իմ կիսելիք մտահոգութիւնս ոչ դասախօսական 
է եւ ոչ ալ բանախօսական, միայն ու միայն մտերմիկ 
զրոյց, մեր գիտելիքները վերյիշելու ու թարմացնելու 
մեր մտքերը:

Կեանքի մէջ կան երեւոյթներ, որոնք համազօր են 
հրաշքի. Իսկ երեւոյթ հասկացողութիւնը արդիւնք է: 
Իսկ իւրաքանչիւր արդիւնք պայմանաւորուած է պատ
ճառով: Լայն վերնագիր ու լպրծուն հող:

Առաջին խարխափումը կը կրէ Սիմոն Վրացեանի 
ստորագրութիւնը:

Այդ օրէն մինչ օրս բազմաթիւ խարխափումներ 
ապրած ենք:

Ազգովին մեր պզտիկ գլուխին մեծ գլխարկ դրած, 
առաջին փոսին մէջ իսկ ինկած, կրօնասէր բայց հա
ւատքէ պարպուած, անցեալապաշտ նկատուած ու 
ապագայի հանդէպ տեսլականը կորսնցուցած, մեր 
ընթացքը պէտք է անուանենք դժբախտ ու կրակը ին
կած, վնասին որ տեղէն դառնաս զայն շահ նկատած, 
արդեօք կա՞յ փրկութեան այլ վարկած: 

Պառակտուած է ազգս, լեզուն, եկեղեցին: Դաւաճա-
նած ենք պատմութեան թելադրանքին ու արմատնե-
րու կանչին:

Վտանգուած է ազգն ու ազգայինը, տեղի տուած է 
արժանապատուութեան եւ պատկանելիութեան զգա-
ցումը, ամէն օր քիչ մը աւելի ենթահող գտած թուլա-
մորթութեան եւ ապազգայնութեան դիմաց:

Վրացեանի օրէն մինչեւ օրս փոխուած են նաեւ 
խարխափելու արժէչափերն ու մանաւանդ պատճառ
ները. միշտ ի մտի ունենալով հասկնալին եւ ընդու
նելին. Դժբախտաբար մերօրեայ իրավիճակը ան
հասկնալի է եւ ինչու չէ նաեւ անընդունելի:

Ի զուր են Շիրազի բռնցքուելու յորդորը, Աբովեա-
նի վէրք Հայաստանին, Խրիմեանի գրութիւններն ու 
քարոզները, Նալպանտեանի ընկերային ուսումնա-
սիրութիւնները, Պատկանեանի եւ Ալիշանի հայրենա-
շունչ բանաստեղծութիւնները, Ռաֆֆիի եւ Ծերենցի 
վէպերը:

Վերոյիշեալ ժխտականները վերացնելու եւ դրա-
կանին արժանանալու, սխալը սրբագրելու ու ճիշդին 
տիրութիւն ընելու համար պէտք է վերանայինք 

դպրոցներէն ներս կիրարկուած ուսումնական հա-
մակարգը ու հոն փնտռել, թէ ուր թաղուած է գլուխը 
շունին:

Լուսամիտ ու յառաջադէմ մտաւորականութեան 
մօտ իրերու հոլովոյթին հետ ու ժամանակի ընթացքին, 
ենթակայական այս գործօնները հիմնովին պէտք է յե-
ղաշրջեն հայ մարդու արժէքներու համակարգը:

Այս բոլոր զարգացումն ու փոխադարձ ամբողջա-
ցումը մեզ կը պարտաւորէ դառնալ աւելի արմատա-
կան ու լայնախոհ:

Ցանկութիւնը թոյլ օղակ է եւ տկար հենարան 
իսկ իրականութիւնը իր մերկութեամբ ընդունիլը 
ու ատկէ դասեր քաղելը հերոսական ու դրական: 
Այս բոլորի լոյսին տակ՝ առարկայական եւ ենթա-
կայական պայմաններու համատեղ զարգացման 
փոխ ազդեցութեան եւ փոխադարձ ամբողջացումին 
վրայ խարսխուած. Արդեօք ձախողած է ազգայինը. 
Արդիւնքն է, որ կ’արժեւորէ աշխատանքային գործ
ընթացը:

Յաջողութեան տոկոսը պայմանաւորուած է ձեռք 
բերուած դրական տեղաշարժով:Այլապէս պիտակա
ւորումը միանշանակ պիտի ըլլայ ձախողութիւն:

Դաստիարակութիւնը մարդէ-մարդ յարաբերու



Դրօշակ 
Նոյեմբեր 202542

թեան ամենայն ազնիւ վերնագրումն է, իսկ դաստիա-
րակութեան վսեմագոյնը ազգայինն է:

Դաստիարակչական գործընթացը կ’ըլլայ հան
գրուաններով եւ յստակ նպատակով: Հատուածա-
պաշտութենէն անդին, պետականութեան կողքին: 
Սակայն երբ արեւը խամրած է, ու ապագան տժգոյն 
է. այսպէս բացուեցաւ հորիզոնը բայց ինչպէս սկսիլ 
հեքիաթը:

Պատմութիւնը դարձած է ծիծաղի ենթակայ, հայ
կական հարստութիւնները անցեալ ու քննարկման 
ենթակայ, պետական զինանշանը խնդրոյ առարկայ:

Եթէ պետականութիւն ստեղծողներուն նպատակ
ները ժողովրդական պահանջներուն հարազատ 
արտայայտութիւնը չեն, անոնք ուշ կամ կանուխ կը 
բացայայտեն իրենց սնանկութիւնը: Պետականու
թեան կերտումի ճամբուն վրայ, կարելի չէ խաբել ժո-
ղովուրդին ու անոր մտասեւեռումը մնայուն կերպով 
շեղել: Այդ վիճակին մէջ յայտնուած ժողովուրդը 
շուտով կը զանազանէ սեւն ու սպիտակը եւ կ’ապրի 
յուսախաբութիւն: Այդ յուսախաբութիւնը կը բանայ 
ժողովուրդին աչքերը, որոնց դիմաց կը կանգնին 
մերկ թագաւորները:

Յուսախաբուած ժողովուրդները վտանգաւոր են: 
Պատմութիւնը բազմիցս ապացուցած է: Մտահոգու
թիւն պատճառող բուն ցաւը հոս է:

Այսօր դարձեալ նոյն Դաշնակցութիւնն է, որ ստի-
պուած է անգամ մը եւս ապացուցելու, թէ ազգին ճա-
կատագիրը կարելի չէ տնօրինել միակուսակցական 
կամ անհատի մենատիրութեամբ:

Դաշնակցութիւնը դարձեա՛լ ստիպուած է ապացու
ցելու ակնյայտ իրողութիւններ, որովհետեւ տակաւին 
կան մարդիկ, որոնք կը կարծեն, թէ ղեկավարութիւն 
կոչուած հաւաքականութիւնը կամ անհատը Աստուա-
ծային կարողութիւններով օժտուած երեւոյթ մըն է, 
որ ի վիճակի է ազգին ու պետութեան ճակատագիրը 
առանձին տնօրինելու մերժելով ժողովրդային հենա-
րանն ու քաղաքական րէալ ոյժերու պարզած ձեռքը: 

Վերջապէս հայ քաղաքական մտքի պատմութեան 
մէջ իրենց որոշակի դերակատարութեամբ զիրար 
շաղկապող ու մինչեւ օրս հասցնող հիմնական գործե-
լաոճը բացայայտ է, հարուածել ազգայնականութիւն 
ճառագայթող բոլոր երեւոյթները եւ յառաջացնել 
ապազգային տրամաբանութիւն: 

Թող չսահմռկի ընթերցողը. խորագրին չափա-
զանց ընդհանրական երեւցող հարցադրումը 

կը վերաբերի յատուկ հարցի մը միայն։ 
Իսկ այդ յատուկ հարցը մեր ուշադրութեան յանձնո-

ղը «Երկիր» օրաթերթի խմբագիրն էր՝ ընկ. Վահէ 
Սարգսեանը, որ թերթի 3 հոկտեմբեր 2025-ի կայքէջին 
վրայ ստորագրած էր իրապէս մտահոգիչ երեւոյթի մը 
մասին՝ «Ինչո՞ւ է հայագիտութիւնը յանձնւում օտարի 
տնօրինմանը» իր յօդուածը (դասական ուղղագրու
թեան վերածումը իմ կողմէ)։ 

Պիտի չմտնեմ հարցի իրապէս բարդ ու միաժամա-
նակ մեր ընթերցողին թերեւս ոչ այնքան դիւրամատչե-
լի մանրամասնութիւններուն մէջ, բայց քանի մը բառով 
փորձեմ բացատրել խնդիրը։ 

Հայաստանի հայագէտ-հասարակագէտ մասնագէտ
ներէն ներկայիս կը պահանջուի, որ իրենց գիտական 
աշխատանքները տպագրեն միջազգային գիտաչա-
փական շտեմարաններուն մէջ, որպէսզի իրաւունքը 
ունենան մնալու իրենց ակադեմական կամ բուհական 
(բարձրագոյն ուսումնական հաստատութիւններու) 
պաշտօններուն վրայ։ Կարելի է ենթադրել, թէ այս մի-
ջոցառումը երեւութապէս կը միտի բարձրացնել գիտա-
կան աշխատանքներու որակը, սակայն անհաւանական 
չէ, որ կը հետապնդէ նաեւ քաղաքական նպատակներ։ 

Բացի անկէ, որ հայերէն գրուած աշխատանքնե-
րը պէտք է նախ թարգմանուին օտար լեզուի մը՝ մի-
ջազգային հարթակի մը վրայ տպագրուելու համար, 
Սարգսեան իրաւամբ հարց կու տայ. «ինչպէ՞ս է ռուսը, 
իտալացին, գերմանացին, թուրքը, անգլիացին եւ այլն 
որոշելու՝ Վանի հերոսամարտի մասին գրուած հայ 
գիտնականի յօդուածը լա՞ւն է, թե՞ չէ։ Բացի այդ, շատ 

հետաքրքիր է, ինչպէ՞ս է բարբառագիտութեան, հե-
քիաթներ ուսումնասիրող կամ ֆիդայական շարժմամբ 
զբաղուող մասնագէտը յօդուած տպագրելու նման շտե-
մարաններում ընդգրկուած պարբերականներում։ […] 
Ի հարկե, գիտաչափութիւնը շատ կարեւոր է, եթե այն 
արդիւնաւէտ է եւ օբիեկտիւ [առարկայական]: Բայց, 
մի՞թէ հասկանալի չէ, որ հայագիտութիւնը դա ֆիզի-
կա, մաթեմատիկա կամ քիմիա չէ, այլ ուղն ու ծուծով 
քաղաքական աստառ ունեցող, երկրի ու ազգի հա-
մար ռազմավարական նշանակութեան ուղղութիւն, և 

Ի՞նչ կրնանք ընել Սփիւռքի մէջ...
Վրէժ-Արմէն 
Ճարտարապետ, գրող, հրապարակագիր, «Հորիզոն»-ի ու «Հորիզոն գրական»-ի աւագ խմբագիր

Ընկերական զրույցներ

արդեօ՞ք օտար խմբագրութիւնները, որոնց երկրներից 
շատերը կարող են ունենալ ջերմ յարաբերութիւններ 
Հայաստանի հանդէպ թշնամաբար և ոչ բարեկամա-
բար տրամադրուած երկրների հետ, կարող են լինել 
անաչառ»։ 

Ինք եւս գիտնական (պատմաբան) հեղինակը կը 
հաստատէ, թէ ոչ միայն ինքն ալ դէմ չէ, որ մեր մասնա-
գէտներու գործերը տպագրուին միջազգային պարբե-
րականներու մէջ, այլ այդ առումով պետութիւնը խրա-
խուսէ եւ օժանդակէ անոնց, նոյնիսկ դիւանագիտական 
միջոցներով, եւ աշխատի «Սփիւռքի հեղինակաւոր կա-
ռոյցներին ու դէմքերին ներքաշել այդ գործում եւ ստա-
նալ նրանց օժանդակութիւնը, եւ այլն, եւ այլն»։

Ահա ճիշտ հոս է, որ ես ալ հարց կու տամ, թէ այս ուղ
ղութեամբ իրապէս ի՞նչ կրնանք ընել մենք եւս Սփիւռքի 
մէջ։

Պատասխանս է՝ շա՛տ բան։ 
Քիչ մը մանրամասնեմ։
Առաջին հերթին կազմել քանի մը հոգինոց գործա-

դիր մարմին մը, որ միասնաբար նշանակուի վերոյի-
շեալ հեղինակաւոր կառոյցներուն՝ կուսակցութիւննե-
րուն, եկեղեցիներուն, կրթական-մշակութային հաստա-
տութիւններուն կողմէ։ 

Այդ մարմինը կամ անոր կողմէ պաշտօնի կոչուած 
յանձնախումբ մը կամ գործակալներ աշխատին ստեղծել 

Սփիւռքի մէջ գործող հայագիտական ամբիոններու, 
դասընթացքներու համապարփակ ցանկը, եթէ արդէն 
չկայ, նշելով ոչ միայն հիմնական տուեալները (հասցէ, 
ել-հասցէ, հեռախօսի համար, կայքէջ), այլեւ անձնա-
կազմն ու անոնց առնչուած ուսանողներն ու գիտաշխա-
տողները։ Այս ցանկը ամբողջացնել այդ կազմակեր
պութիւններէն դուրս գործող անհատներու ալ նման 
տուեալներով։ Բոլորին պարագային անպայման 
աւելցնելով զիրենք հետաքրքրող նիւթերը։

Նոյն ձեւով ստեղծել միջազգային գիտական հան
դէսներու համապարփակ ցանկը՝ ներառելով աշ
խարհի գոնէ տասը կամ աւելի կարեւոր լեզուներով 
հրատարակուողները։ Բոլոր տուեալներով՝ անձնա-
կազմ, մասնագիտութիւն եւ այլն։

Վերոյիշեալ երկու ցանկերէն վերակազմել մասնա-
գիտութիւններու համապարփակ ցանկը, իւրաքանչիւր 
մասնագիտութիւնը ամբողջացնելով հաստատութիւն
ներու, անձերու եւ հրատարակութիւններու անուննե-
րով եւ մանրամասնութիւններով։ 

Հաստատել թարգմանական գրասենեակ մը, կամ 
տրամադրելի թարգմանիչներու ցանկ մը, միշտ նոյն 
տուեալներով ու մասնագիտական կողմնորոշումով՝ 
նկատի առնելով լեզուները, որոնց կրնան թարգմա-
նուիլ հայ գիտնականներու գործերը։

Անշուշտ, անկասկած, վերոյիշեալներն ալ իրակա-
նացնելու համար գտնել նիւթական մնայուն կռուան
ները, հաստատել անոնց օգտագործման պայմաննե-
րը եւ այլն։ 

Այս բոլորը պէտք է ընել՝ օգնութեան հասնելու հա-
մար «Երկիր»-ի խմբագրին նշած պարագաներուն։

Կրնա՞նք իրականացել այսքանը։ Ինչո՞ւ չկարե-
նանք։ Անհրաժեշտ ամավարկէն որքա՜ն անգամ աւե-
լի մեծ գումարներ կը ծախսուին այլ նպատակներով։ 
Նիւթականը չի պակսիր։ Երբեք չէ պակսած։ Սակայն 
կա՞յ նախաձեռնողը։

Եթէ յաջողեցանք նման նախաձեռնութիւն մը իրա-
կանացնել, չէ՞ք կարծեր, որ ինքնավստահութիւնը 
կ՚ունենանք Հայ դատի թէ հայ մշակոյթի ի նպաստ 
ուրիշ ինչե՜ր իրականացնելու։ Թէ՛ Հայաստանի հա-
մար, թէ՛ Սփիւռքի։ 

Իսկ եթէ չյաջողեցանք… 

Թորոս Թորամանյան, 1907 թ. Անի

Աշխարհակալությունը միեւ
նույնն է՝ սպիտակ թե կար

միր, ունի իր ուրույն փիլիսոփա
յությունը, իր տրամաբանությունը, 
իր եսական նպատակներն ու գոր
ծելակերպը, որոնց մեջ ամենա
վերջին տեղն են գրավում ազա
տազուրկ ժողովուրդների շահերը։ 
Այդ շահերը հաշվի կառնվին միայն 
այն դեպքում, երբ ժողովուրդներն 
իրենք որոշ կշիռ կներկայացնեն 
զորավորների քաղաքական նժարի 
վրա։

 Դեռ անցյալ դարու յոթանասու
նական թվականների վերջերը, 
Բեռլինի վեհաժողովից հետո, մի մեծ հայ՝ 
Խրիմյան Հայրիկը, հուսախաբ դրամատի
րական պետությունների խաղերից, կոչ ուղ
ղեց հայության.

- Հայ ժողովուրդ, եթե կուզես հարիսա 

ուտել (այսինքն՝ ազատություն ձեռք բե

րել) զինվե երկաթե շերեփով։

- Կես դար վերջը, բանաստեղծի տաղան
դով օժտված մի ուրիշ մեծ հայ՝ Եղիշե Չա
րենց, հուսախաբ համայնավար պետության 
խաղերից, մի այլ կոչ ուղղեց հայությանը.

- Ով հայ ժողովուրդ, քո միակ փրկությունը 
քո հավաքական ուժի մեջ է։

Մի մեծ հայ եւս, մեծ տաղանդով եւ մոլո
րություններով, Ավ. Իսահակյան, երբ դեռ 
ծունկի չէր իջել «ժողովուրդների հոր» առ
ջեւ, հորդորեց հայ ժողովրդին.

Մուրճ կամ զնդան պիտի լինես,

Ճշմարտություն չկա ուրիշ։

Նման եզրակացության պետք է գա եւ այս 
գրքի ընթերցողը.

Հայ ժողովուրդ, սուտ են եւ անարժեք քեզ 
տրված բոլոր խոստումները, եթե ինքդ ան
զոր ես, չունիս ազգային իդեալ եւ իդեալիդ 
հասնելու վճռական կամք։

ՍԻՄՈՆ ՎՐԱՑՅԱՆ

ՀԱՅԱՍՏԱՆԸ  ԲՈԼՇԵՎԻԿՅԱՆ ՄՈՒՐՃԻ ԵՎ 
ԹՈՒՐՔԱԿԱՆ ՍԱԼԻ ՄԻՋԵՒ

ՀԵՏԳՐՈՒԹՅՈՒՆ
(Հատված)

